
NATIONAL ASSEMBLY OF 
SEYCHELLES 

 

Tuesday 23rd July 2024 

The Assembly met at 9am 

National Anthem  

Moment of Reflection 

Mr Speaker in the Chair 

 
MR SPEAKER 

Bonzour tou Manm Onorab. Bonzour 
nou bann zofisye Lasanble; bonzour 

nou piblik ki pe swiv nou travay. 
 E en bonzour spesyal pou nou 
bann viziter dan galeri ozordi ki bann 

etidyan lekol Anse Aux Pins fotespere 
zot a pas en bon moman avek nou. 
 Nou a regard lo nou Order 
Paper e nou a konmans avek 
prezantasyon dokiman Madanm 

Clerk. 
 

MADAM CLERK 
Mersi Mr Speaker. Bonzour Mr 
Speaker, bonzour tou bann Manm, 

touy nou bann envite dan galeri e tou 
dimoun ki a lekout. 
 Bomaten bann papye ki pe 

ganny prezante i kronm swivan, 
S.I 46 of 2024 Public Health 

Authority (Appeal rules of procedure) 
Regulations, 2024. 

S.I 47 of 2024 Law Commission 
(Special Revision Date for Specific 
Laws of Seychelles) (No.2) Notice, 
2024. 
 National Information Services 
Agency Financial Statements 2023 

Seychelles Civil Aviation 
Authority- Audited Financial 
Statement 2023 

Seychelles Ports Authority 
Financial Statement 2023 

Seychelles Public Transport 
Corporation Financial Statement 
2023. 

Media, Youth, Sports and 
Culture Committee – Report of visit 
held at the Roche Caiman Sports 
Facilities 2024. 

Mersi Mr Speaker. 

 
MR SPEAKER 

Mersi Madanm Clerk. Komite Medya, 
Lazenes e Spor pou fer son 
prezantasyon rapor. 

 
HON WAVEL WOODCOCK  

Mersi Mr Speaker. Bonzour Mr 
Speaker, tou koleg Onorab, tou 
dimoun a lekout e nou envite dan 

galeri. 
 Mr Speaker, rapor ki mon 
prezante ozordi swivan vizit ki nou 

Komite ti fer le 15 Zen kot Roche 
Caiman Sports Facility. Kot nou 

Komite ki enkli, ki annan 7 Manm 
ladan mon Chairman Vice Chair 
Onorab Philip Arissol, lezot Manm 
Onorab Zialor, Onorab Georges 
Romain, Onorab Larue, Onorab 

Conrad Gabriel e Onorab Rachel 
Spiro.  

 Nou ti zwenn avek CEO osi 
avek CEO SIA e management NSC.Bi 

nou vizit Mr Speaker, se senpleman 
pou follow up avek travay lo sa 
facility preparasyon sirtou pour 

CJSOI lannen prosen. 
 Apre nou’n vizit plizyer bann 

fasilite e nou ase satisfe avek bann 
progre. Me i annan serten fasilite ki 
annan en pe retar e en pe defayans 

ki zot in rankontre sirtou kontrakter. 
 Nou’n vizit Palais des Sports 
kot in annan renovasyon lo plafon, e 

renovasyon konplet lo plafon ceiling 
in ganny sanz konpletman. 

 Me selman ti annan serten 
issue avek sa plafon ki SIA ti pe sort 
out ek kontrakter. So nou’n war 
bokou bann sanzman zot ti’n dir nou 

flooring premye kar lannen prosen 
sipoze pe ranplase ki travay pa ankor 
neseserman konmanse lo la. 

E i annan lezot travay ki reste 
lo sa fasilite pour met li lo sa nivo 

pour CJSOI. 
Nou’n vizit tennis court Mr 

Speaker,  ki travay se web 
lakonpannyen etranze ki pe 
antreprann sa ansanm avek 2 

kontrakter lokal. 
Kot travay pe byen progrese 

kot zot ti pe esper resin ariv dan pei 

ki mon’n aprann in vini arive, travay 
in konmanse pou enstal sa resin 

pour re sirfas sa bann kourt tennis. 
Sirfas i sipoze last pour 10 an. nou’n 

vizit osi Sport Complex ki travay in 
konmanse lo faz 2 pour ranplas filter 
avek pump. 

Lo Dojo, nou’n apersevwar 

pour dir e nou ganny dir poudir i 
annan problenm, avek plafon antye 
fodre ganny sanze. E pli gro travay 

maze se pour lo ventilation sa 
landrwa me sa proze i ankor lo faz 

planning. So i annan serten retar 
avek sa proze.  

Lo kote Stad Linite Mr 
Speaker, nou’n vwar poudir 
AstroTurf in fini ganny enstale e i lo 

en nivo lo en standar enternasyonal. 
Nou drainage facility in fini ganny 

enstale. 
Tartan track ti annan en pe 

retar, akoz bokou bann defi avek baz 
sirtou kot zot in tir sa track pour re 
fer sa base pour zot met sa track. 

E lezot defi, plizyer defi sirtou 
lo bann disiplin sportif ki pa ti lo 

standar enternasyonal, zot pou 
bezwen reget paramet re organiz sa 

bann fasilite pou remet li lo en nivo 
enternasyonal. 

Mr Speaker, nou’n osi zwenn 

ek management NSC pour nou 
distrik lezot size. Sirtou nou’n zwenn 

avek Msye Mr Lucas Georges ki li i sa 
dimoun ki pe travay lo sa organigram 
striktir pour lorganizasyon CJSOI. 

E nou’n aprann poudir i annan 
bokou travay ankor pour fer, sirtou 

ganny bann dimoun ki zot bezwen 
pour organiz sa Zwe De Zil. 

Pou anploy nouvo dimoun Mr 

Speaker,  pou fer sir ki tou keksoz i 
ganny organiz lo sa nivo, lo sa 

standar ki nou pe espekte sa zwe i 
ganny organize. 

E parey plizyer landrwa, pli gro 

defi, se dan tou keksoz se sa laspe 
finansyel ki obviously zot ankor 

ganny sa swa avek Minis Finans, e 
osi pour zot kapab fini konplet travay 
lo tou bann lezot fasilite ki annan 

pou fer renovasyon lo la.  
Avek sa de mo Mr Speaker, 

mon prezant sa rapor. Tou detay Mr 

Speaker, pour ganny upload lo 
website Lasanble Nasyonal kot bann 

dimoun pour kapab lir an detay pour 
zot menm. 

Avek sa 2 Mosyon, mon dir ou 
mersi Mr Speaker.  
 

MR SPEAKER 
Mersi Onorab,  pour ou rapor e mersi 

Komite pou zot travay.  
 Byen nou ava avans lo Private 
Notice Question e mon a demann 

madanm raporter pour apel Vis 
Prezidan e son delegasyon. 

MR SPEAKER 
Bonzour Vis Prezidan Ahmed Afif ; 

bonzour Brigadye Michael Rosette e 
byenveni dan Lasanble, pou 

partisipasyon dan Private Notice 
Question.  
 Mon ava apel Leader 
Lopozisyon Onorab Sebastien Pillay, 
pour met son kestyon Silvouple.   

 
HON SEBASTIEN PILLAY 
Bonzour Mr Speaker, mersi. Bonzour 

Vis Prezidan e Brigadye Rosette dan 
Lasanble Nasyonal. Bonzour bann 

zanfan lekol ki’n sorti dan lekol Anse 
Aux Pins ek zot ansennyan. 

Bonzour tou koleg Onorab e 

bonzour tou bann dimoun ki pe swiv 
Lasanble Nasyonal. Mon kestyon i lir 
koumsa Mr Speaker, 

Eski Solda   ki lo bann bato 
Coast Guard i ganny peye okenn 

allowance ler sa bann bato i al fer 
bann patrol oubyen en ‘sea time 
allowance’ e kan eski zot sipoze 
ganny peye sa allowance? mersi Mr 

Speaker. 
 
MR SPEAKER 

Mersi Onorab, Vis Prezidan ou 
repons silvouple? 

 
VICE PRESIDENT AHMED AFIF  
Mersi bokou Mr Speaker. bonzour Mr 

Speaker, bonzour Leader Biznes 
Gouvernman, bonzour Leader 
Lopozisyon, tou bann Manm dan 
Lasanble Nasyonal, tou bann etidyan 
dan galeri, tou dimoun a lekout. 

 Mr Speaker, larepons pour sa 
kestyon i tre senp. O fet i annan 2 

peyman ki ganny peye koman 
allowance lo lanmer. 
 Premyerman sa ki apel en 

prescribed allowance e sa i peye pour 

tou Manm lekipaz ki lo bato 
konmans avek Komandan, segon 

zofisye ziska bann apranti e sa bann 
allowance i varye selon 

responsabilite. 
 Dezyenmman, i annan en 
allowance ki ganny peye dapre 

misyon ki ganny fer; par egzanp i 
annan en misyon entersepsyon 

oubyen en dry docking, en patrol 
eksetera. 

 E dan sa bann ka, kriter i baze 
lo si misyon i plis ki 24 erdtan e dan 
le pase. E i annan en formil ki ganny 

servi pour kalkil zisteman sa letan ki 
zot dan sa misyon. E dan lepase tarif 
ti R300 par zour me sa in ganny 

revize ozordi pou vin R500 par zour.  
 Mr Speaker, otan ki mon 

konnen e CDF i konnen, tou pe mars 
byen an ski konsern peyman sa bann 
allowance. 

STF i annan en sistenm ki an 
plas pour nenport ki Solda, maren, ki 

santi son allowance si dizon i annan 
en problenm avek zot senpleman 

swiv en sistenm en protokol 
grievance, ki’n ganny etablir dan zot 
protokol militer. Me mon repete tou 

pe mars byen an sa ki konsern 
peyman bann allowance. 

 Alors vwala lesplikasyon lo ki 
mannyer sa bann allowance i marse 

Mr Speaker, mersi. 
 
MR SPEAKER 

Tre byen, nou’n tann repons Vis 
Prezidan. Nou a demann Manm ki 
annan kestyon siplemanter premye.  

Ok, tenir en pti moman. Mersi. 
Onorab Cosgrow. 

 
HON WALLACE COSGROW 
Mersi Mr Speaker. Bonzour Mr 

Speaker, bonzour Vis Prezidan, 

bonzour Mr Rosette, bonzour tou 
bann etidyan lekol ki dan galeri 

ozordi ki pe swiv nou sesyon 
Lasanble; bonzour tou Manm e tou 

manm piblik ki pe ekout nou. 
Mr Speaker, prenon kant 

repons Vis Prezidan nou, nou krwar 

ki sa bann allowance i devret 
ogmante, e prenon kont…  

 
MR SPEAKER 
Ou pe mal konmanse. I napa naryen 

pour fer avek ki ou krwar, si i devret 
ogmante. 
 I en kestyon-i en kestyon pou 

ganny lenformasyon lo allowance 
silvouple. 

 
HON WALLACE COSGROW 
Mersi Mr Speaker. Mr Speaker, Vis 

Prezidan in liste en seri bann diferan 
misyon ki zot ale, bann allowance an 

relasyon avek bann misyon. 
 Solman mon pe demann li eski 
SDF i annan plan ogmant sa bann 

allowance. 
 Kestyon i senp, mersi. 

 
MR SPEAKER 
Mersi. Vis Prezidan? 

 
VICE PRESIDENT AHMED AFIF  

Mersi Onorab. Mersi Mr Speaker. Mr 
Speaker, bann allowance i ganny 

revize detanzaot baze lo kriter ki dan 
Bidze. Bidze li menm, kantite larzan 
ki annan, ki mannyer nou fer, parey 

nenport ki allowance dan bann lezot 
antite ki depan lo Bidze ki ganny fer. 

 E mon mazinen sa i en 
prosesis Bidze, ki evantyelman i pas 
atraver Lasanble Nasyonal osi. 

 Me kestyon vreman i pa lo la in 
demann mwan “eski i annan okenn 

allowance ki ganny peye” mon’n 
reponn sa. Mersi bokou.  

 
MR SPEAKER 

Mersi. Onorab Bistoquet, ou kestyon. 
 
HON ANNE BISTOQUET 

Mersi Mr Speaker. Bonzour VP, CDF, 
bonzour tou dimoun dan galeri, tou 

dimoun a le kout. 
 VP, eski ou kapab enform nou 

konbyen sea time expenditure i ete 
depi Zanvye ziska Zen 2024? 
 E prosedir claim eski i annan 

okenn claim for ki sa bann solda   i 
bezwen ranpli pour zot claim zot 

allowance mersi.  
 

MR SPEAKER 
Mersi. Vis Prezidan. 
 

VICE PRESIDENT AHMED AFIF  
Mersi bokou Mr Speaker. Mr 

Speaker, avek ou permisyon mon a 
permet ki STF i kapab donn bann sif 
ki zot annan lo allowance, konbyen 

in peye. 
 Selman mon konnen an 2024 i 

annan en sonm ki’n ganny met de 
kote ki R5.6 milyon pour sa bann 
allowance sea time e ziska Zen sa 

lannen i annan R1.8 milyon ki’n deza 
ganny peye. 

 Me si i annan lezot detay ki ou 
ti a kontan gannyen, mon ti kapab 
avek permisyon Speaker, permet ki 

Brigadye Rosette i a donnen, mersi.  
 

MR SPEAKER 
Brigadye, ou annan detay pour 
azoute? 

 
CHIEF OF SEYCHELLES DEFENCE 

FORCES BRIGADIER MICHAEL 
ROSETTE  

Bonzour Mr Speaker, bonzour 
Leader Government Business, Leader 
Lopozisyon, tou bann Manm Onorab 
e bann etidyan dan galeri. 

 Mr Speaker, non mon pa pour 
azout plis akoz VP in fini fer sorti sa 
sonm ki nou’n bidzete, e sa sonm ki 

nou’n depanse ziska Zen lo la, e sete 
sa kestyon ki’n ganny demande. 

Mersi.  
 
MR SPEAKER 

I annan en detay ki mon krwar ki an 
relasyon avek kestyon orizinal ki’n 

ganny propoze e sa se lo claim 
prosedir. VP, ou annan en repons? 

 
VICE PRESIDENT AHMED AFIF 
Mr Speaker, kestyon sete si i annan 

allowance ki ganny peye e fason i 
ganny peye, avek ou permisyon mon 

a demann Brigadye pour donn detay 
lo la. 
 

MR SPEAKER 
Brigadye, ou anna detay lo ki fason i 

ganny peye? 
 
 CHIEF OF SEYCHELLES 

DEFENCE FORCES BRIGADIER 
MICHAEL ROSETTE  
Mersi Speaker. Mersi Onorab, pour 

ou kestyon. 
 La fason ki i ganny peye se ki 

ler en bato pe kit por, en bato Coast 
Guard pe kit por, tou lekipaz ki pe al 

lo sa bato, lo sa misyon, son non i 
ganny rikorde e Komandan Coast 
Guard i issue en sailing order e sa i 

ganny anvoye dan Headquarters 
Lafors Defans. 

 Tou non bann dimoun ki pe al 
lo sa bato, e ler ki bato i kit por i 

ganny rikorde.  

 Ler sa bato i an mer si i annan 
okenn evantyalite - si i annan en 

lekipaz ki malad oubyen ki i desann 
ater tou sa i ganny rikorde. 

 Ler bato i retournen apre sa 
misyon, son Konmandan i fer en lot 
rapor e i soumet avek Komandan 

Coast Guard ki li i aprouve ki tou sa 
bann lekipaz in sertifye. 

 Zot in pas en kantite letan an 
mer e kalkilasyon i ganny fer pour 
kantite larzan ki i dwa zot, ki zot in 

pase lo lanmer. 
  E sa lalis i ganny aprouve avek 
Komandan Coast Guard, i ganny 

anvoye dan training officer Bel Au. 
 Training officer i re verifye i 

konsilte avek Komandan bato, avek 
Komandan Coast Guard si i annan 

okenn rektifikasyon pour fer. E ler sa 
in fini ganny fer Training officer i 

aprouve e i soumet avek Account. 
 E Account i fer bann prosedir 

pou peyman. Petet par ler i kapab 
ganny en mwan ou de mwan retar 
maximum i pe al 3 mwan, sa se akoz 

par ler depandan ki mannyer lapey i 
organize. 

 Parey nou konnen 
Gouvernman tou le, le 5, le 6 tou le 
mwan kont dan Bidze i fermen, tou 

bann rektifikasyon lo saler in fini 
ganny fer pour le 6. 

 Si i annan en rikord ki pa’n 
ganny fer pandan sa letan avan le 6, 
donk i pas pour sa lot mwan apre. 

 Nou ganny bann osi, bann 
retar par ler parey ek bato i al bokou 
letan deor, si i al dan en gro legzersis 

ouswa i al fer dry docking kot i sot en 
mwan, 2 mwan deor, nou esper sa 

baro tournen pour ki tou sa rikord i 
ganny met annord - parey mon’n fer 
bann prosedir i ganny respekte, 

soumet avek Headquarters. 

E la bann peyman i ganny fer 
baze lo bann, lo you sa bann rikord 

ki in ganny anvoye kot Headquarters. 
Sa i prosedir Mr Speaker, 

mersi. 
 
MR SPEAKER 

Mersi. Onorab Uranie ou kestyon. 
 

HON ROCKY URANIE 
Mersi Mr Speaker. Bonzour VP, 
bonzour Brigadye; bonzour tou koleg 

Onorab, bonzour spesyal pour bann 
ansennyan e etidyan ki dan galeri.  

 Ki dernyen lannen ki sa 
allowance ti sanze pour vin 500 e 

apre ou’n dir ki allowance i ganny 
peye dapre ran ki maximum ki zot 
gannyen koman allowance? Mersi. 

 
MR SPEAKER 

Mersi. Vis Prezidan? 
 
VICE PRESIDENT AHMED AFIF 

Mersi Mr Speaker. Mersi Onorab, 
avek ou permisyon mon a permet ki 

Brigadye i kapab donn detay. 
 
MR SPEAKER 

Brigadye? 
 
CHIEF OF SEYCHELLES DEFENCE 
FORCES BRIGADIER MICHAEL 
ROSETTE  

Mersi Mr Speaker. Mersi Onorab, 
pour ou kestyon. 

 Sa sea time allowance ti ganny 
entrodwir an 2007 e i ti ganny 
entrodwir pour ankouraz bann zenn 

pour pas letan lo lanmer, pour fer zot 
kontribisyon konman en solda lo 

lanmer. 
 E nou respekte e nou apresye 
kalite travay ki zot pe fer. Sa 

allowance ti R300 sa letan 2007. An 

2017 ti ganny revize - an Novanm 
2017 ti ganny revize pour li vin R500 

pour sak 24 erdtan ki zot pase lo 
lanmer. 

E sa i ankor an fors ziska 
aprezan ki zot pe ganny R500 pour 
sak 24 erdtan ki zot pase lo lanmer. 

Sa lot allowance ki VP in koz lo 
la, sa i en allowance baze lo ou 

apwentman lo bato - i varye, i annan 
plizyer varyasyon depandan ou 
apwentman lo bato, lo la. 

I en gran lalis i pour pran letan 
si mon pas lo la… 

 
MR SPEAKER 
Mon krwar in zis demande, si i annan 

en maximum Brigadye - si i annan en 
maximum ou kapab donnen si non, si 

i pa apropriye… 
 
CHIEF OF SEYCHELLES DEFENCE 

FORCES BRIGADIER MICHAEL 
ROSETTE  

Mr Speaker, mersi. Mon ti a prefere 
ki sa bann keksoz parey konsernan 
bann detay lo spesifik lo sa bann 

allowance, bann dimoun spesifik i 
ganny diskite dan Komite Sekirite 

avek Defans. Mersi. 
 
MR SPEAKER 

Mersi tre byen. Onorab,  Henrie ou 
kestyon. 

 
HON GERVAIS HENRIE 
Mersi Mr Speaker. Bonzour tou 

dimoun ki dan Lasanble Nasyonal 
ozordi. 
 Mr Speaker, mon kestyon ki 

mon anvi demann panel dan sa 17 an 
ki sa allowance in ganny entrodwir, 

eski in annan en lenstans kot bann 
peyman in sitan an retar, kot bann 

peyman pa’n vin ditou ki’n kree en 

problenm akoz mon anvi konnen 
akoz sa kestyon i dan Lasanble 

ozordi? Mersi. 
 

MR SPEAKER 
Mersi. Vis Prezidan? 
 

VICE PRESIDENT AHMED AFIF 
Mersi bokou Mr Speaker. Otan ki 
mon konnen ler mon’n demann 

Brigadye, nou napa la ozordi 
istorikman si in deza annan avek ou 

permisyon Brigadye i a kapab petet 
donn plis detay. 
 

MR SPEAKER 
Brigadye? 
 
CHIEF OF SEYCHELLES DEFENCE 
FORCES BRIGADIER MICHAEL 

ROSETTE 
Mersi Mr Speaker. Mersi Onorab 

pour ou kestyon, mon pa rapel okenn 
lenstans kot in annan mank peyman 
kot dimoun pa’n gannyen. In annan 

retar par ler lo konmansman ler nou 
ti fek entrodwir, son sistenm kontrol, 

verifikasyon par ler in annan en pti 
pe. 

Me zanmen bann crew okenn 

bato pa’n ganny peye. Tou bann ki’n 
petet in ganny en retar zot in met 

devan zot konsern e zot in ganny 
peye pour sa. Mersi. 
 

MR SPEAKER 
Mersi. Onorab Gill? 
 

HON CHURCHILL GILL 
Mersi Mr Speaker. Bonzour panel e 

tou dimoun anndan dapre 
lesplikasyon ki Brigadye in donn 
nou, in konfirmen ki par ler i annan 

retar i annan parfwa i vit. 

 Mon kestyon se, eski sa bann 
retar i menm keksoz ki in stipulate 
dan zot lagreman, ki fer zot konnen 
poudir a en serten moman baze lo 

keksoz ki kapab arive, zot kapab 
ganny peye an retar. Mersi. 
 

MR SPEAKER 
Mersi. Vis Prezidan oubyen Brigadye. 
 
VICE PRESIDENT AHMED AFIF 
Mr Speaker, avek ou permisyon, 

Brigadye i kapab reponn. 
 Me selman mon kapab re asir 

dimonn ankor ki pe ekoute, nou 
napa okenn problenm peyman ek 
personn - nou napa okenn grievance. 
 E si i swiv protokol otan ki mon 
konnen i swiv zot protokol, me petet 

Brigadye i kapab donn detay. 
 
MR SPEAKER 

Brigadye, ou annan keksoz pou 
azoute. 

 
CHIEF OF SEYCHELLES DEFENCE 
FORCES BRIGADIER MICHAEL 

ROSETTE 
Wi, mersi Mr Speaker, mersi Onorab 
pour ou kestyon. Parey mon’n fer 

sorti pli boner ler i annan retar 
mazorite ditan se akoz loperasyon ki 

mannyer bato in ete lo lanmer, son 
letan ki in pase lo lanmer. 
 Avek anliny avek sistenm ki 

mannyer peyman saler i ganny fer.  
Se sa. I form parti dan lagreman wi i 

form parti. 
 
MR SPEAKER 

Thank you, Brigadye. Onorab 
Labrosse ou kestyon prezan. 

 
HON RICHARD LABROSSE 

Mersi Mr Speaker. Dabor mon ti a 
kontan dir bonzour tou dimoun dan 

Lasanble, tou koleg. 
 Mr Speaker, ozordi kestyon pe 

koz lo welfare bann Manm Lafors 
Defans - bann dimoun ki sofgard nou 
souvrennte parey nou dir. 

 Mon kestyon ki pe vini, mon ti 
a kontan si Vis Prezidan oubyen 
Brigadye ti kapab dir ek Lasanble, si 
kot Lafors Defans ozordi zot annan 
en Komite ki get dan welfare bann 

solda  zot menm. 
 Ler i annan grievance parey ki 

arive e ki efikas sa Komite i annan 
anver, ansanm avek bann solda. 
Mersi Mr Speaker.  

 
MR SPEAKER 

Mersi, nou pe depas en pe kestyon 
orizinal la.Onorab Labrosse in 
demann en kestyon an zeneral lo 

welfare, Vis Prezidan mon anvi swiv 
lareg lo kestyon, mon pa konnen si i 

annan okenn relevans avek kestyon 
orizinal ki ou pe demande. 
 Si i annan mon a les ou zize ki 

repons pour donnen. 
 
VICE PRESIDENT AHMED AFIF 

Mersi bokou Mr Speaker, larepons 
senp vi ki pa direkteman relye la. 

 Larepons senp se, wi, i annan 
en komite ki fer sa kalite travay pour 
fer revizyon detanzaot. Mersi Mr 

Speaker. 
 

MR SPEAKER 
Mersi tre byen. Onorab Aglae? 
 

HON EGBERT AGLAE 
Mersi Mr Speaker, mon a dir bonzour 
VP ek Brigadye e nou envite ki dan 

galeri e tou Manm. 

 VP, eski baze lo sa bann retar 
ki Brigadye in nonmen la i ale ziska 

menm nonm 3 mwan la. Menm si i 
annan solda  ki ler in fini misyon i 

bezwen asize esper sa larzan antre, 
eski zot pe pare pou revwar sa 
sistenm kontrol e verifikasyon pour 

fer ki sa bann peyman, sa bann 
delays dan peyman i ganny 

minimize. 
 E dezyenmman, eski zot pe 
mazin sa kad solda   li menm natir 

zot travay zot pe mazin revwar zot 
package, pour fer ki zot a kontinyen 

donnen sofgard nou souvrennte isi 
dan sa pei Sesel? Mersi.  
 

MR SPEAKER 
Mersi. Dezyenm kestyon fransman 

napa relevans akoz sa i lo allowance. 
I lo allowance. VP avek Brigadye mon 

les zot lib pou adrese. 
 
 VICE PRESIDENT AHMED AFIF 

Mersi Mr Speaker. Mr Speaker, mon 
le senpleman dir ki nou napa okenn 
konplent, nou napa okenn dimoun ki 

dir i pa’n ganny peye ozordi - pa 
egziste. 

 Akoz tou protokol ki an plas i 
ganny swiv. Ler Brigadye par egzanp 
i dir i annan peyman ki arive drain 3 

mwan.  
 Akoz serten mekanizm ki an 

plas, i pa neseserman vedir ki sa 
dimoun pe ganny son peyman ki in 
asize in esper 3 mwan non. 

 Par egzanp mon a donn ou en 
legzanp dizon bato i al dry dock i al 

la e i pour pran li 7 semenn kot i pe 
al dry dock.  
 Alor sa dimoun i deplase i la li 

lo son saler ki pour pase pou Zilyet 
in fini pase, i pa pour gannyen. 

 An Out  bato pa ankor tournen 
li i pa pou gannyen an Out, i lo bato 

li. 
 E petet premye semenn 

Septanm i tournen, se la ki logbook 
pe al ganny rekonsilye, me li i pa 
travay depi sa letan. Be sa i en 

protokol ki zot in adopte. 
 E an plis ki sa, sa bann kalite 

misyon ki pou extend pandan son 
dirasyon pou 3 mwan dizon, i pa ariv 
toulezour sa bann. 

 Laplipar ditan se bann misyon 
ki ou kit Mahe, ou al fer en patrol 

zanmirant ou trennen. 
 Probableman zot fer en 10 zour 
zot tournen, alor konman i tournen 

son log book pe al ganny regarde, zot 
pe al kalkil li i pou gannyen dan sa 

prosen saler ki pe vini. Si son saler in 
fek pase i a ganny dan sa lot, napa 
okenn retar.   

 Sa ki i pe dir ler i pe dir ou, 
poudir i a ganny dan en mwan, i a 
ganny dan 2 mwan, se parske son 

mekanizm i ankor lo delo sale li. 
 E ler son bato i vini sa i ganny 

fer, napa okenn retar pou dimoun 
asize 3 mwan tou son liv in fini pare 
i pe asize i pe espere. Pa egziste sa. 

 Sa pa egziste. Nou en 
Gouvernman ki travay SDF i travay 

zot serye napa personn ki pou asize 
pou dir.  

«Anr sa enn la nou ava met li 

en retar»  pa egziste sa bann keksoz, 
mon pa konnen si ti egziste avan, 

selman pa egziste ozordi.    
       Tou dimoun i travay i ganny 
peye. Alor mon le ensiste Mr Speaker, 

ki nou pe sey fer krwar pep Seselwa 
ozordi ki i annan retar dan peyman. 
 Napa okenn retar dan peyman 

ozordi e tou keksoz pe mars byen 
SDF. Mersi. 

 
MR SPEAKER 

Mersi. Bon sa kestyon, sa kestyon, in 
ganny adrese detrwa fwa. Onorab 

Naidu ou kestyon.  
 
HON SATHYA NAIDU 

Mersi Mr Speaker. Bonzour VP…  
 

(Interruption) 
 
MR SPEAKER 

Onorab Algae, order! Onorab Naidu. 
 

HON SATHYA NAIDU 
Bonzour tou koleg Onorab ek tou 
dimoun ki a lekout. 

  Vis Prezidan e Brigadye, mersi 
pour sa travay ki zot pe fer e an 
relasyon avek nou bann solda… 

 
 (Interruption)  
 
HON SATHYA NAIDU 
Onorab, les mon poz mon kestyon 

silvouple ou’n poz pou ou.  
 

(Interruption) 
 
MR SPEAKER 

Onorab, Onorab Naidu poz ou 
kestyon. 
 

HON SATHYA NAIDU 
Mersi Mr Speaker. Mon bezwen felisit 

tou nou bann solda   lo bann bato 
Coast Guard ki pe fer en travay 
merveye. 

 
(APPLAUSE) 

 
HON SATHYA NAIDU 
Padan sa dernyen 3 an, 4 an nou’n 

war lakantite travay ki zot, zot in fer 
pour anpes lapes ilegal e kan i arive 

pour entersepte, pour anpes…   

MR SPEAKER 

Poz ou kestyon 
 

HON SATHYA NAIDU 
…drog antre dan nou pei e… 
 

MR SPEAKER 
Poz ou kestyon prezan. 
 

HON SATHYA NAIDU 
Mon bezwen poz kestyon an relasyon 

avek moral sa bann solda, an 
relasyon avek sa allowance e bann 
lezot allowance ki zot pe resevwar, 

eski i ede ler sa bann benefis ki zot 
pe resevwar an se moman vizavi 

travay ki zot pe fer? 
 Eski zot santi ki bann solda  i 
satisfe vizavi sa ki zot pe resevwar e 

viz a vi travay ki zot pe fer.. 
 

MR SPEAKER 
Mersi… 
 

HON SATHYA NAIDU 
Akoz zot bezwen rekonnet poudir in 

annan en bon travay ki pe ganny fer.  
 
MR SPEAKER 

Mersi. Vis Prezidan, ou repons. 
 
VICE PRESIDENT AHMED AFIF 

Mersi bokou Mr Speaker. Mersi 
Onorab. 

 Onorab,  mon krwar, mon 
krwar mon ozordi nou Coast Guard 
pe fer en travay formidab. Formidab 

akoz pandan sa dernyen 3,4 an… 
 

(APPLAUSE) 
 
VICE PRESIDENT AHMED AFIF 

Si i annan en lafors ki’n fer plis sikse 
ki elimin eroin lo market ozordi, se 

atraver sa gro zefor Coast Guard. 
 

(APPLAUSE) 
 
VICE PRESIDENT AHMED AFIF 

E pandan bann bokou lannen, sa in 
ale, in ale nou pa’n war sa kalite 

rezilta. 
 Alor mwan ozordi mon profite 
parey Onorab, in dir pou mwan felisit 

Coast Guard, felisit sa bann solda, 
felisit sa bann maren ansanm ek 

lezot solda  ki zwenn zot par ler.  
 Pour sa formidab travay ki zot 
pe fer. Mon krwar ozordi en 

loportinite pa pour nou fer politik. 
 Ozordi set en loportinite pour 

nou vin ansanm, pou nou dir mersi 
sa bann Solda pour tou sa bon zefor 
ki zot pe fer. 

 
  (APPLAUSE) 

 
VICE PRESIDENT AHMED AFIF 
Ozordi se letan pour nou pa met 

politik dan zwe, pour nou dir zot 
annan en prosedir an plas. 

Pour nou edik zot ki mannyer 

nou apresye zot zefor, ki mannyer 
parey tou larestan travayer dan 

Sesel. Tou larestan travayer dan 
Sesel, i annan ners, i annan teacher, 
travayer Gouvernman, Manm Las…  

Tou dimoun ki travay, nou 
bezwen fer sir tou dimoun i ganny 

trete byen. 
E nou, nou fer sir nou bann 

solda, nou bann maren ki pe fer en 

travay ekselan nou tret zot byen. E sa 
i leka ozordi. E alor Mr Speaker,  mon 

le zis dir ki nou santi ki nou pe fer sa 
ki nou kapab.  

I dan prosedir i dan Polisi i dan 
nou mwayen kot nou ete ek nou 

lekonomi, nou pe fer tou sa ki nou 
kapab en nou apresye zefor nou 

Coast Guard. Mersi bokou Mr 
Speaker.   
 

MR SPEAKER 
Mersi Vis Prezidan. Onorab Loze, ou 

kestyon 
 
HON JOHAN LOZE 

Mersi Mr Speaker. Mr Speaker, dan 
kad remersi e felisit nou bann zofisye 
Coast Guard, VP pe dir nou ki tou pe 

mars byen. 
 Be si bann solda zot menm ki 

pe dir nou poudir sa retar i ant 2 a 3 
mwan Onorab average. Me zot 

konsern i glis ziske up to 4 mwan de 
fwa ki zot bezwen atann. Alors mon 
kestyon. 
 Eski sa bann processes ki an 
plas kot Coast Guard i kapab ganny 

revwar e streamlined, ki nou pa desot 
en retar maximum plis ki 2 mwan, 

plis ki 2 mwan dan lespri lefikasite. 
 Mon dezyenm kestyon Mr 
Speaker, Militer zot annan en skillset 
profesyonnel tre spesifik, tre, tre 
spesifik. 

 Ki mon anvi konnen, se ki si 
Brigadye i santi ki package egzistan 

ki zot annan ozordi, i kontribye anver 
staff retention, ouswa mannyer i ete 
la pe kre kondisyon  pou fer ki bann 

solda i exit konman zot kontra i fini. 
 Akoz zot, zot santi ki zot 

bezwen ganny plis e mon osi mon le 
felisit Coast Guard Mr Speaker, zot 
atrap drog, zot anmenn ater apre 

bodyguard i ale i al vann… 
 

MR SPEAKER 

Ok, mersi, ou’n fini. Mersi, Onorab 
mon santi tou lede ou kestyon in 

ganny adrese prosedir panel in dir 
poudir prosedir i konvenab e ki napa 

retar eksesiv. 
Package nou’n dir i en lot size 

VP avek Brigadye mon’n fer mon 
remark lo sa kestyon, mon permet 
zot pour zis dir si zot santi poudir i 

annan okenn pwen ladan ki devret 
ganny adrese.  

 
VICE PRESIDENT AHMED AFIF 
Mersi Mr Speaker, mon krwar nou’n 

fini reponn sa kestyon. Mersi bokou. 
 

MR SPEAKER 
Mersi. Onorab Georges ou kestyon? 
 

HON BERNARD GEORGES 
Mersi Mr Speaker. Bonzour Mr 
Speaker, bonzour VP ek bann 

etidyan bann dimoun ki pe ekout 
nou. 

Mr Speaker, mon kestyon pour 
Minis, i sa enn, Vis Prezidan eski 
ou’n disernen dan sa kestyon okenn 

rezon, akoz ki i ti bezwen ganny 
demande avek 6 erdtan notis? 

E si non eski si sa kestyon to 
ganny demande par Onorab Pillay 
konman en Manm Lasanble parey 

tou kestyon normal, oubyen si i ti’n 
telefonn zot eski i ti pou ganny menm 

repons ki in gannyen la ozordi? 
Mersi. 
 

MR SPEAKER 
Mersi. Vis Prezidan ou repons. 
 

VICE PRESIDENT AHMED AFIF 
Mersi bokou Mr Speaker. Mr 

Speaker, mwan, mon krwar ler mon 
ti ganny sa kestyon, mon premye 

lenpresyon se, me eski napa ankor 
kestyon? 

 Parske si nou, nou anvi rod 
solisyon pou nou bann solda mon pe 

mazinen pou rod en solisyon si i 
annan en problenm. Be mwan, mon 
konnen napa en problenm, alor  -

parey ou pe dir - mon pe sey disernen 
be ki lobzektif dan poz en kestyon 
koumsa? 

 Lobzektif probableman se pour 
fer krwar i annan en problenm 

konsernan larzanm parske larzan i 
en keksoz ki tous nou tou. 
 E ferkwa i annan en problenm 

e dir Leader Lopozisyon pe sey 
rezourd sa problenm pour zot kan 

napa en problenm. 
 E taler mon tann Onorab pe dir 
«wi i annan detrwa bann dimoun ki 

dir pe esper 4 mwan» be oli sa bann 
dimoun? 

 Bann dimoun imaziner, tou le 
mardi bann dimoun imaziner i text 
zot, zot ganny bann e…  

 
(APPLAUSE)   
(laughter) 
 
VICE PRESIDENT AHMED AFIF 

Nou, nou bezwen rode lekel sa bann 
dimoun imaziner. 
 

(APPLAUSE) 
 

VICE PRESIDENT MR AHMED AFIF 
Mon krwar enn nou rol, enn nou rol 
konman dirizan dan sa pei, se edik 

nou popilasyon. 
 Ozordi nou annan zanfan sorti 

lekol Anse Aux Pins nou devret 
montre zot ki mannyer keksoz i 
marse, keksoz normal ki mannyer i 

marse. 
 En solda par egzanp dizon ki li 
i santi i annan en problenm be i 

annan mekanizm e petet nou rol 
konman dirizan. 

 Mon dir dirizan ler zot en MNA 
en solda i call ou, i rankontre ou, be 

ou bezwen dir li be solda ou annan 
en protokol militer ou. 
 Ler zot debout dan dril dan 

bomaten ou koz avek ou siperyer ou 
dir ek li «mon annan en problenm 

mon ti a kontan aport sa ou 
latansyon» e sa i ganny rezourd i 
annan tousala. 

 E si i annan en lot problenm pa 
neseserman sea time parske nou 

napa problenm sea time zot anmenn 
sa devan e sa i ganny rezourd. 

 Olye fer sa ki nou fer? ou 
ganny en Leader, i pran en problenm 
ki pa egziste i anmenn la pour nou 

diskit en keksoz ki pa egziste, be apre 
en lot pour vin demande be ki bann 

nivo saler ki diferan i peye. 
 Be sa bann keksoz sanmenm 
sa i annan en Komite Defans dan 

Lasanble sanmenm sa se sa Komite 
ki regard zisteman bann keksoz saler 
sa. 

 Annefe ler mwan, mon rapel 
Onorab nou, nou ti dan Lasanble 

Onorab osi ti Lasanble, nou ti kre en 
Komite Defans zisteman pour sa. 
 Pour nou kapab regard tou ki i 

annan ek saler, bann keksoz en ti pe 
pli sansib ki nou pa anvi diskit dan 

piblik. Nou diskit li dan Komite nou 
tonm dakor lo bann sif e apre nou 
vin la. Sa i form parti nou 

responsabilite.  
Alor nou rol konman Leader, 

en keksoz koumsa i arive, ou edik sa 
solda, pour dir ou pa vin fer tapaz ek 
en politisyen ler ou annan en 

problenm, ou al kot ou siperyer e ou 
egzos tou bann mwayen ki annan a 
sa nivo. 

 E si pa kapab ki ozordi napa en 
problenm tou fason la prezan - ou 

ava escalate li pour en lot nivo. Me 
napa okenn problenm. 

 Akoz nou pa edik nou solda, 
akoz nou pa edik nou popilasyon lo 
ki mannyer keksoz i marse. Ler i 

annan en problenm i annan en fason 
pou nou trouv en solisyon.  

 E nou konman en 
Gouvernman nou, nou la pour rod 
solisyon, si mon ti en Leader mon en 

dimoun i vin kot mwan, mon ti pou 
edik li, an menm tan ki mon ti pou 

fer? Mon ti pou pran mon telefonn 
mon ti a call Brigadye; pa en dimoun 
imaziner mon a call Brigadye. 
 Mon a dir li «Brigadye mon 
konpran, mon pa oule met personn 

dan problenm, i annan en dimoun ki 
dir i annan en pti retar dan peyman, 
silvouple regarde, mon pa anvi 

personn ganny dan problenm» 
 E lala solisyon. Sa dimoun si i 

ti pe espere i ti a ganny en solisyon. 
Olye fer sa, non nou dir li be espere 
ale, ale mon pour anmenn ou zafer 

laba dan Lasanble mon pou fer en 
bon pe tapaz nou a gete ki pou arive. 

Sa pe en solisyon, e mon ti a 

kontan annou kontinyen edik nou 
popilasyon pour zot konnen ki 

mannyer zot pour rezourd zot 
problenm. Ed nou dan Gouvernman 
pour nou rezourd problenm Seselwa. 

Mersi bokou Mr Speaker. 
 

MR SPEAKER 
Mersi. Onorab Romain, dernyen 
kestyon.  

 
HON GEORGES ROMAIN 
Mersi Mr Speaker, VP ek Brigadye, 
bonzour. 

 VP, koriz mwan atraver Mr 
Speaker, mon krwar mon’n tann ou 

dir R300 zot ti pe ganny peye par 
zour. 

 E epi logmantasyon in R500 
eski ou kapab dir nou kan sa ti pran 
lefe sa ogmantasyon  

 
MR SPEAKER 

Onorab, petet ou’n mank repons. 
Bann dat in ganny donnen, silvouple 
Brigadye ti reponn sa kestyon - ou 

kapab zis repet bann dat pou fer li 
kler. 
 Brigadye? VP?  

 
VICE PRESIDENT AHMED AFIF 

Mr Speaker, premye allowance ti an 
2007 ti ganny revize 2017, 10 an pli 

tar. Mersi.  
 
MR SPEAKER 

Mersi. Onorab Pillay, ou bann 
kestyon siplemanter prezan, konman 
loter kestyon. 

 
HON SEBASTIEN PILLAY 

Mersi Mr Speaker. Mr Speaker, 
premyerman mon le demann ek Vis 
Prezidan si tou sa bann solda ki’n 

kontakte nou, ou dir zot imaziner be 
zot pa imaziner, ki’n dir nou poudir i 

annan retar ek sa bann allowance e 
ki zot pa satisfe ek sa bann 
allowance, eski ou Vis Prezidan, ou 

pe dir nou poudir tou sa bann Solda 
pe koz lalang? Eski ou pe dir nou zot 

pe koz mansonz ozordi? 
  Mon dezyenm kestyon Mr 
Speaker, Brigadye in konfirmen 

poudir i annan 2 allowance bann 
solda i gannyen. 

 E tou lede allowance i bann 
sours konsern parmi bann solda - pa 

zis retar, me montan sa bann 

allowance dernyen revizyon 
allowance ti ganny fer an 2017. 

 Nou ozordi 2024 pri lavi in 
monte, sityasyon risk in ogmante, en 

pake problenm lo sa bann solda e 
eski Gouvernman pa krwar prenon 
kont sityasyon ki pe arive ozordi. 

 Zot pa devret revwar sa 
allowance parske dernyen fwa ti 

ganny revize 2017 pour li vin R500 e 
an relasyon avek bann prescribed 
allowances ki bann s… 
 
MR SPEAKER 

Ou’n demann 2 kestyon Onorab Vis 
Prezidan, panel; ou’n demann 2 

kestyon nou a pran sa 2 kestyon.  
 Vis Prezidan ou repons. 
 

(comments off-mic) 
  

MR SPEAKER 
Order! Order! Vis Prezidan, repons 
silvouple. 

 
VICE PRESIDENT AHMED AFIF 

Mersi bokou Mr Speaker. Mr 
Speaker, mon santi mon pe zis repet 
mon lekor, si i annan Solda ki’n 

kontakte Onorab, mwan, mon trouv 
drol ki sa bann solda ki konn 

protokol Militer pa’n zanmen 
kontakte zot siperyer.  
 Oubyen i pa’n kontakte 
Brigadye. Sanmenm sa mon pe dir sa 
bann non, ki ou pe dir i imaziner. Tou 

le Mardi nou ganny dimoun imaziner 
ki vini. 

Mwan mon pa pe dir personn 

pe koz manti, me, me sa ki mon pe 
dir se si ou annan dimoun ki’n 
kontakte ou, fer nou ganny sa bann 

non, akoz personn pa’n zanmen 
kontakte nou. 

 

(APPLAUSE)  
 

VICE PRESIDENT AHMED AFIF 
Fer nou ganny sa bann non. 

 Anmenn kot Komite Defans si 
ou, nou pa oule fer li piblik anmenn 
kot Komite Defans nou ava regard sa 

bann ka spesifik e mon preski sir sa 
bann ka i imaziner ki ou pe 
anmennen. Sa i leka. Mersi bokou Mr 

Speaker.  
 

MR SPEAKER 
Mersi.  
 

HON SEBASTIEN PILLAY 
(Off-Mic) 
 
MR SPEAKER 
Onorab, mon’n donn ou 2 kestyon, 

eski ou annan en klarifikasyon. 
 Mon pe permet en 
klarifikasyon si ou annan. Mon pa pe 

al lo lot kestyon.  
 

HON SEBASTIEN PILLAY 
Mersi Mr Speaker. Mr Speaker, mon 
dezyenm kestyon pa’n ganny reponn 

an relasyon ek revizyon sa bann 
allowances. 
 E an relasyon ek sa ki VP in dir 

rezon bann Solda pa le vin devan se 
akoz zot ganny viktimize - ou pa 

ekoute, ou… 
 
MR SPEAKER 

Tre byen. Nou pa la,  
 

(comments off-mic) 
  
MR SPEAKER 

Onorab, Onorab ou’n demann ou 
kestyon, Vis Prezidan in demann en 

klarifikasyon lo son dezyenm pwen, 
si zot pare pou regard bann 
allowance anvi nouvo kondisyon. 

VICE PRESIDENT AHMED AFIF 

Mersi bokou Mr Speaker. Wi Mr 
Speaker bann saler solda in ganny 

revize detanzaot pa 2017. Me depi 
tou dilon pandan bann lannen - 
dernyen revizyon ti lannen pase 

saler. 
 Alors tou Seselwa in gannyen e 
mon ti dir lo konmansman poudir 

saler e allowance tou dimoun dan 
sekter piblik i ganny revize 

detanzaot. Sa i en legzersis de 
detanzaot i ganny fer.   
 Zot lenportans, zot tou zot 

enportan e alor nou, nou fer sa ki 
nou kapab dan mwayen ki nou 

annan dan letan apropriye. Se sa 
mon larepons se sa ki nou fer nou 
ekout tou dimoun, nou atantif. 

 Nou, nou konnen sityasyon pei 
kot nou ete e nou fer nou mye pour 

nou kapab fer dir ki tou Seselwa i viv 
byen. Mersi bokou Mr Speaker.  
 

MR SPEAKER 
Mersi nou a termin la. Mon remersye 
VP avek Brigadye pour zot prezans e 

mon swet zot bonn kontinyasyon. 
Mersi.  

 An menm tan madanm 
raporter ava apel Minis, ek son 
delegasyon pour nou kontinyen avek 

kestyon lo Order Paper. 
  

MR SPEAKER 
Bon, bonzour Minis pour Lasante 
Peggy Vidot e bonzour egalman bann 

Zofisye Lasante Doctor Bernard 
Valentin Sekreter Prensipal, Doctor 

Jude Gedeon Public Health 
Commissioner e Dokter Danny 

Louange CEO Health Care Agency. 
 Mersi pour zot prezans pour 

reponn kestyon. Nou a konmans 

avek kestyon 161 Onorab Egbert 
Aglae.  

 
HON EGBERT AGLAE 

Mersi Mr Speaker. Mon a dir bonzour 
Minis, bonzour Dokter Gedeon, 
Dokter Valentin ek Dokter Louange. 

 Kestyon i konm swivan; 
 Eski Minis i kapab dir ek sa 

Lasanble ki son Minister pe fer pou 

adres sa size mankman dra lopital? 
Mersi. 

 
MR SPEAKER 
Mersi. Minis?  

 
MINISTER PEGGY VIDOT 

Bonzour Mr Speaker. Mr Speaker, 
Leader zafer Gouvernman, Leader 
Lopozisyon, Manm Lasanble 

Nasyonal, telespektater bonzour. 
 Mr Speaker, mon i a kontan 

reasir Manm Lasanble Nasyonal e 
tou dimoun ki a lekout ozordi ki nou 
napa en mankman dra. 

 Sa problenm mankman dra 
dan lopital in napa. Nou annan 
sifizaman dra danm tou nou 

Lenstitisyon ki Minister Lasante i 
gérer e a ki lo Mahe, Praslin ou La 

Digue. 
 Alor nou napa en problenm 
mankman dra. Mersi Mr Speaker.  

 
MR SPEAKER 

Onorab Aglae, ou siplemanter? 
 
HON EGBERT AGLAE 

Minis, mon en pti pe dezapwente ek 
ou larepons, me selman mon bezwen 

aksepte akoz Standing Orders i dir 
larepons ki Minis, i donnen ou 
bezwen aksepte. 

 Minis, eski bann konplent ki 
piblik ki attend bann servis medikal 

ki fer resorti, ki parfwa i annan bann 

difikilte e kot zot bezwen menm 
anmenn zot dra personnel. 

 E menm kot parfwa ners pe 
war li pe servi sa ki nou apel en inco 
pad mon krwar zot konnen dan 
medikal ki i servi. 

Sirtou ler i annan bann 

emergency ouswa bann suturing, kot 
pe ganny ranplase akoz napa ase dra 

pour kapab soumet, ouswa sa 
bezwen. Sa i enn.  

Dezyenmman Minis, eski ou pe 
vwar ouswa revwar la fason prosedir 
ki ganny fer. Akoz i annan serten 

lenstans either klinik ouswa lopital i 
dir mon’n anvoy 50 dra pour fer lave 

e letan pe fer retournen i ganny zis 
25. 

Eski i annan sa oversight 
kekfwa sa osi pe ede annan sa 
mankman ki zot pa le admet, pour fer 

ki sa ki sorti i retournen e ki napa 
okenn manm osi ki pase pou pran 
dra pou al avek se li apre. Mersi. 

 
MR SPEAKER 
Mersi. Minis, ou’n dir poudir napa 

mankman dra dan lopital, mon pa 
ekspekte ki ou re pas lo sa kestyon. 

  I annan pwen ki Onorab Aglae 
in fer si i annan konplent zafer dra, 
ki ou kapab adrese e si i annan 

difikilte dan prosedir ki mannyer dra 
i ganny anvoye e re gannyen ou 

kapab adres sa 2 pwen. Mersi.  
 
MINISTER PEGGY VIDOT 

Mersi Mr Speaker. Onorab mon ti a 
kontan asir ou poudir ki nou annan 
sifizaman dra dan tou bann 

lenstitisyon ki nou, nou gérer. 
 Nou annan en kantite dra ki an 

sirkilasyon e sak unit i annan en stok 
dra an ka ki kantite dra ki zot pe 

espekte retournen parey ou’n dir, i 

pa ariv menm kantite ki zot kapab 
tire dan sa stok. 

 E an plis ki sa si sak stok i 
diminyen nou annan en stok dan 

housekeeping, ki sa stok i kapab 
ganny tire ladan pour anvoy lo sa 
ward.  

Alor pour asire mankman i pa 
merit annan. Si en dimoun i anmenn 

son dra pour li menm i pa en keksoz 
ki nou ankouraze.  

E mwan sa semenn mon’n war 

en dimoun avek son dra, nou dir li i 
pa neseser i anmenn dra. Dra i en 
keksoz ki nou dekouraze pour 

anmenn ou own dra.  
 E i definitivman i pa nou Polisi 

pour dir dimoun anmennen. Nou 
servi inco pad pa pour ranplas dra, 

me kan i annan en bezwen pour servi 
inco pad akoz sa kondisyon sa 
pasyan. Mersi. 

 
MR SPEAKER 

Mersi. Mon pe fer bann Manm rappel 
ki mon annan 10 kestyon lo lalis e sa 
i permet mon donn apepre 12 minit 

par kestyon. Onorab Pillay. 
 
HON SEBASTIEN PILLAY 

Mersi Mr Speaker. Minis, ou menm 
ou fek admet ou’n war en dimoun 

avek son dra kot lopital. 
 Eski premyerman ou pe dir ek 
nou poudir bann dimoun ki eksprim 

sa konsern an piblik e kontakte bann 
MNA, eski zot pe koz lalang zot pa pe 

dir laverite ki napa dra? 
 En dezyenmman, vi ki ou 
menm ou ou’n war en dimoun vin ek 

son dra. Kwa ki pe fer en pasyan en 
dimoun vin ek son prop dra dan 

lopital, si parey ou pe dir nou lopital 
i annan dra? Mersi.  

MINISTER PEGGY VIDOT 
Mersi Mr Speaker. Mr Speaker, mon 

pa’n vin akiz personn pour koz lalang 
Onorab. 

 Wi, si en dimoun in vini se 
akoz sa bann kalite si ou le keksoz ki 
pe ganny dir parey en kestyon si nou 

mank dra. 
 Si dimoun pe atann i krwar 
nou, nou mank dra e alor rezon akoz 

i krwar i bezwen anmennen. 
 So pour nou mon pe reasir zot 

poudir nou annan dra e si dimoun in 
anmennen se akoz zot tande 
souvandfwa mon’n osi mon’n antann 

ki zot pe dir nou napa dra lopital. 
Mersi. 

 
(speaking off-mic) 

 

MR SPEAKER 
Kestyon orizinal i ganny reponn 

konpletman. Mon pour avans lo 
prosen kestyon 162 Onorab Aglae. 
 Manm, mon santi Manm pe 

servi kestyon siplemanter zis pour 
avans bann spekilasyon, bann 
sipozisyon.  

 E sa pa annord, pa annord 
pour kestyon. Onorab Aglae, ou 

dezyenm kestyon. 
 
HON EGBERT AGLAE 

Sa ou a dir mwan. Mon kes… 
 
MR SPEAKER 

Onorab Aglae, ki ou le dir par sa 
komanter? Ki ou le dir par sa 

komanter? 
 
(Interruption) 
 
MR SPEAKER 

Retract, retract silvouple. Ou 
kestyon. 
 

HON EGBERT AGLAE 
Mr Speaker, mon pa konnen si sa en 

parol vilger… 
 

MR SPEAKER 
Ou kestyon. 
 

HON EGBERT AGLAE 
‘’Sa ou a dir mwan’’ i en lekspresyon 
dan Kreol Sesel, mon ava retract. 
 
MR SPEAKER 

Ou kestyon prezan. 
 
HON EGBERT AGLAE 

Eski Minis i kapab dir ek sa Lasanble 
ki zistans travay in arive lo scheme of 
service pou driver, porter e 
paramedic? Mersi. 

 
MR SPEAKER 
Mersi. Minis, ou repons. 

 
MINISTER PEGGY VIDOT 

Mersi Mr Speaker. Mr Speaker, 
scheme of service ki pou sa 3 kad 
travayer ki'n ganny demande in 

ganny revize e amelyore dan sa bann 
dernyen lannen, menm si pa dan zot 

totalite. 
 Bann revi in plis dan bann 

allowances ki sa bann travayer i 

gannyen. Lezot laspe tel ki kondisyon 
travay an zeneral, loportinite pour 

devlope e agrandi dan zot profesyon 
e en travay ki pli gran e ki pe 
kontinyelman ganny fer. 

 An plis ki sa, parey tou bann 
lezot travayer sa 3 kad travayer i ti 

ganny en 10 poursan zot saler 
lannen pase. 
 Lo bann allowances ki’n ganny 

revize ki zot pe gannyen, i annan on 
call allowance, i annan commuted 
overtime allowance, i annan night 

shift allowance, inducement 
allowance, aid responsibility 
allowance.  
 Scheme of service pou drayver 

ki ganny klasifye konman enn sa 
bann group travayer ki tonm dan 
Common Cadre, i normalman ganny 

revize par Biro Servis Piblik. 
 Lo nou kote pour nou bann 

drayver nou’n annan en revizyon 
inducement allowance ek commuted 
ovetime allowance ki’n ganny revwar.  
 Avek revizyon nasyonal dan 
saler ki ti gannyen dan 2020, saler 

bann drayver in ganny re aziste an 
anliny avek zot kantite erdtan travay 

ki zot fer. 
 Sa reazisteman ti ganny fer 
pou donn drayver ki travay 48 erdtan 

en diferan lapey ek bann drayver ki 
travay 35 erdtan. 
 Nou ti fer sa azisteman an 

Novanm 2022, menm si sa ti’n ganny 
aksepte an Zanvye 2020, kan Bidze 

ti permet e kan COVID, bann keksoz 
dan letan COVID ti’n kalme.  

 Pour bann medical porter zot 
bann allowance ti mars parey pour 

bann ki travay 48 er zot lapey i 
diferan ek bann ki travay 35 erdtan.  
 Pour bann scheme of service ki 

mon sipoze letan ou pe dir mon bann 
paramedic, nou pe refer to bann 

teknisyen medikal pour swen 
dirzans, sa ti pran lefe an Zen 2023. 
 Sa i enkli en ogmantasyon dan 

sa allowance ki zot gannyen pour 
manze e on call allowance in ganny 

ogmante sorti 5 poursan saler debaz 
pour zot ganny peye baze lo la kantite 
calls ki zot fer. 

 Pour en call ki ganny fer 
pandan lasemenn, zot ganny peye 

R250, pour en call weekend osinon 
en konze piblik i R300. 

 Zot ganny en night shift 
allowance, kot zot ganny peye dapre 

kantite lannwit ki zot fer e sa i vin en 
R200 par lannwit. 

 Zot ganny en responsibility 
allowance pour bann ki ansarz lo 

nivo rezyonal, osinon bann diferan 
rezyon osinon aktivite e sa i R1000 
par mwan. 

 Pour bann ki annan 
responsabilite adisyonnel o nivo 

nasyonal, savedir bann EMT 
Coordinators, Managers osinon, 

Command Centre osinon i EPR 
Manager, zot ganny en responsibility 

allowance, of R3000 apre sa i osi 
annan en location inducement 
allowance of R2000 par mwan, ki’n 

pran lefe depi Zanvye 2024 ek 
peyman pe ganny fer a lafen Out 

2024. 
 Sa i pour bann EMT. So an gro 

tou sa 3 kad in ganny en revizyon 
dan zot allowances dan sa bann 
dernyen letan mersi Mr Speaker.  

 
MR SPEAKER 

Mersi Minis. Onorab Aglae, ou 
siplemanter.  
 

HON EGBERT AGLAE 
Yes mersi Minis, pour ou larepons.  

Minis, eski in annan bann 
konsiltasyon avek sa bann kad 
travayer sirtou sa bann ki tonm anba 

allied services pou vwar si zot satisfe 
avek sa bann propozisyon allowance 

ki’n ganny met devan ozordi. 
E ou sit detrwa pour serten 

kan sirtou pou paramedic   eski lezot 

i satisfe avek sa ki zot pe ganny offer 
baze lo travay ki zot pe fer? 

E dezyenmman Minis, ou’n 
nonm scheme of service ou pa’n 

kler lo la Minis en. Eski sa bann 

scheme of service pour sa bann allied 
services in fini vin anmars as at 2024 

ouswa i annan ki dan faz 
lenplimantasyon, ki pou swiv baze lo 

resours ek Bidze kan i permet. Mersi.  
 
MR SPEAKER 

Mersi Onorab. Minis, ou repons. 
 

MINISTER PEGGY VIDOT 
Mersi Mr Speaker. Onorab,  nou pe 
konsantre lo sa 3 kad travayer porter, 
driver, avek teknisyen pour swen 
dirzans mizikal pour swen dirzans. 

 I pa - nou pa pe koz lo allied 
health professional ki bokou pli gran 

parey mon’n deza dir porter pa pe 
tonm dan kategori allied health.  
 Lo sa 3 group nou’n annan 
diskisyon avek zot, zot konnen ki sa 
ki zot ti entitled to e ki sa ki’n kapab 

ganny peye. 
 Par egzanp EMTs or parey nou 

apel zot, zot in an konsiltasyon avek 
Management Health Care Agency 

pour vwar sa bann allowances nouvo 
ki’n antre e pour zot konnen. 
 Bann drayver in ganny dir 

pour bann ki zot saler ti’n merit 
ganny aziste depi 2020 - Zanvye 

2020 ki pa’n fer e ki sa kan pour fer 
li zot in ganny diskite wi pour zot 
aranze. 

 E sa pour mwan i repons ki 
nou pe donnen dapre ou kestyon ki 
ou’n demande.  

 
MR SPEAKER 

Mersi. Onorab Pillay, ou kestyon. 
 
HON SEBASTIEN PILLAY 

Mersi Mr Speaker. Mr Speaker, le 27 
Septanm 2023 Minis ti vin devan 

Lasanble i ti reponn serten kestyon 

vizavi bann schemes of service pour 
allied health professional. 
 E ou ti dir ek nou poudir sa 
bann schemes ti dan prosedir 

revizyon. O menm moman kestyon ti 
ganny demande lo sa bann schemes 

spesifik porter, driver ek paramedic   e 
ou ti donn mon serten lasirans ki 
poudir by lafen sa lannen, zot ti 

pou’n fini konplet serten travay ki 
sipoze fer, oubyen zot ti pe fer serten 

travay lo la. 
 Ler ou’n dir ek nou poudir ou’n 
zwenn e konsilte sa bann dimoun 

Minis, kwa egzakteman ki ou pe dir 
nou? 

 Eski pour annan en revizyon 
dan sa scheme avan mid-year sa 
lannen,  an se ki konsern sa 3 group 

dimoun spesifik?  E ler ou’n dir ek 
nou ou'n konsilte ek zot eski ou pe 

konfirm ek sa Lasanble ki tou sa 
bann travayer in ganny konsilte e in 
annan diskisyon ki’n ganny fer avek 

zot. E zot kler lo sa sityasyon Mr 
Speaker? 

 E an pasan Mr Speaker, as we 
speak i annan dimoun ki pe dir 

mwan dir ek Minis, poudir ti vre napa 
dra san casualty ler zot in admit sa 
semenn. Mersi. 

 
MR SPEAKER 

Mersi. Minis? 
 
MINISTER PEGGY VIDOT 

Mersi Mr Speaker. Mr Speaker, 
Onorab pe demande si revizyon dan 
scheme ki’n ganny fer revizyon dan 

scheme i fer baze lo nou resours ki 
nou annan e nou fer li a lemoman ki 

apropriye. 
 Mon’n dir poudir au debi ler 

mon pe reponn sa kestyon ki nou 
revize sa 3 scheme - nou’n reviz zot 

bann allowances ki nou’n fer, ki nou 
pe donn zot ok? E ki travay lo scheme 
revizyon en scheme i pas zis en 
revizyon saler i pa, i revizyon lezot 

keksoz e sa i en travay kontinyel. 
Ou demande ki kalite 

konsiltasyon ki’n ganny fer? 
Konsiltasyon ki’n ganny fer in ganny 
fer par Health Care Agency ek son 

Management. 
E alor Mr Speaker, si ou 

permet mwan, mon ava demann 
Dokter Louange ki ansarz Health 
Care Agency pou koz lo sa pwen. 

Mersi. 
 

MR SPEAKER 
Mersi. Dokter Louange ou adrese? 
 

CEO HEALTH CARE AGENCY DR 
DANNY LOUANGE 

Mersi Mr Speaker. Bonzour Mr 
Speaker, bonzour bann Onorab, e 
bonzour tou dimoun ki a lekout. 

 Mersi Onorab, pour ou 
supplementary kestyon. Wi, pour 

konsiltasyon, nou’n fer konsiltasyon. 
Nou’n fer li through sa sistenm ki an 

plas. 
HR in zwenn avek bann 

supervisors bann tim paramedic 
parey - nou dir EMTs; in zwenn avek 
supervisors pour transpor, ki i enkli 

bann drayver ki ansarz bann drayver 
avek bann porters. So i annan 

konsiltasyon ki’n ganny fer. 
 E ou kestyon in en pe vize lo 

si konsiltasyon in ganny fer avek tou 

dimoun, tou bann drayver, tou bann 
EMTs, tou bann porters.   

E nou, lo nou kote ki mannyer 
nou travay, nou zwenn bann 
supervisors e sa bann supervisors zot 

bring in zot reprezant sa bann staff ki 
anba zot. 

Alor wi, pour reponn kestyon 
wi i annan konsiltasyon ki ti ganny 

fer. Mersi Mr Speaker. 
 

MR SPEAKER 
Mersi. Onorab Cosgrow, ou kestyon?  
 

HON WALLACE COSGROW 
Mersi Mr Speaker. Bonzour tou 
dimoun ankor enn fwa. Mr Speaker 

souvan fwa schemes of service i 
ganny fer pour atrakte le meyer pour 

kapab donn le meyer servis. 
 E souvandfwa nou reponn 
kestyon lo scheme baze lo larzan. La 

mon le pran scheme paramedic an 
partikilye.        
 Eski Minis, i kapab dir nou, ki 
posibilite i annan dan schemes of 
service pour bann paramedics pour 
zot kapab fer. Akoz ozordi sa ki nou 

apel paramedics i pli zou mwen bann 
emergency technicians; ki posibilite 
dan sa scheme of service ki ou annan 

pour bann emergency technicians 
sorti lo sa nivo ki i été, e progrese ki 

swa avek finansyelman me si avek 
posibilite lezot letid, pour ki nou 

kapab ganny ozordi, Paramedic 
Doctors dan nou lanbilans, ki a 

kapab akonpanny en pasyan depi 
konmansman. 

Stabiliz li fer bann louvraz ki 

neseser e anmenn li lopital kot i ava 
ganny swen neseser avek en Dokter. 
So ki posibilite dan sa scheme i 

annan pour sa bann group dimoun? 
Mersi. 

 
MR SPEAKER 
Mersi Onorab. Minis?   

 
MINISTER PEGGY VIDOT 

Mr Speaker, mersi. Mersi pour sa 
kestyon Onorab, e i en kestyon si ou 

oule ler nou’n dir scheme of service i 
pran en pe, pli gran, i annan - i pour 

pran letan e pour sa rezon kekfwa ki 
nou pa ankor finaliz en scheme pour 

sa group. 
 Me  Mr Speaker, PS Valentin i 

ava azoute lo la. Mersi. 
 
MR SPEAKER 

PS, ou annan laparol.  
 

PS BERNARD VALENTIN 
Mersi Mr Speaker. Wi, sa pwen, i en 
pwen enportan. Pour bokou lannen 

bann Emergency Medical Technician 
in soulez sa pwen avek nou ki zot ti a 

kontan vwar en pti pe plis progresyon 
dan zot karyer. 
 E sa in ganny ekoute e la 

aktyelman i annan en revizyon ki pe 
fer dan Lalwa Allied Health Care 
Agency, Allied Health Professionals. 
 I annan en Lalwa ki diriz zot e 
nou pe met dan sa Lalwa pour 

premye fwa posibilite pour en EMT 
progrese pour vin en full fledged 
paramedic.   
 Sa savedir sa pour osi swiv 

apre avek training ki zot a gannyen, 
pour zot vin evantyelman en full 
fledged paramedic. 
 I annan dimoun ki aktyelman 
la in ganny rekrite kot NIHSS ki en 
full fledged paramedic. E nou 
mazinen pour annan en posibilite 

pout zot fer sa training a lavenir dan 
sa karyer e pour zot pa reste 
emergency medical technician pour 

larestan zot lavi. Mersi. 
 

 MR SPEAKER 
En kalifikasyon Onorab, wi? 
 

HON WALLACE COSGROW 

Mersi Mr Speaker. Kalifikasyon i lo 
petet kantite letan ki sa kategori i 

kapab espekte, ki sa pour 
materyalize an term Lalwa e osi sa 

full scheme silvouple? Mersi. 
 
 

MR SPEAKER 
Mersi. PS.  
 
PS BERNARD VALENTIN 
Sa travay pour fer onivo zot Council e 

zot Council pour fer rekomandasyon 
avek Minister apre. So i pa en keksoz 

ki Minister i deside se Council - bann 
Allied Health Professional ki deside 

baze lo standar enternasyonal e zot 
fer rekomandasyon avek Minister. 

 E osi zot fer rekomandasyon 
avek NIHSS pour training. Mersi 
bokou. 

 
MR SPEAKER 

Mersi. Onorab Porice, ou kestyon. 
 
HON DOYACE PORICE     

Mersi Mr Speaker. Bonzour Minis, ek 
u delegasyon e bonzour mon bann 

koleg Onorab. 
 Minis, mon kontan pou war ou 
fit e healthy e pare pou repran ou 

travay; ki Bondye i touzour dan ou 
kote. 

 Minis, eski i annan drayver, 
porter ouswa paramedic ki’n deza 
anmenn zot problenm kot zot 

siperyer konsernen? Mersi. 
 

MR SPEAKER 
Mersi. Minis? 
 
MINISTER PEGGY VIDOT 
Mersi Mr Speaker. Mersi pour ou 

kestyon Onorab, Mr Speaker, Dokter 
Louange ava reponn sa kestyon. 

MR SPEAKER 

Dokter Louange ou adrese. 
 

CEO HEALTH CARE AGENCY DR 
DANNY LOUANGE 
Mersi Mr Speaker. Wi, pour reponn 

sa kestyon Mr Speaker, wi, nou 
annan en mekanizm en striktir an 
plas ki bor sa bann staff i raport zot 

konsern ti zot supervisor. 
 E zot supervisor i bring sa 

konsern ti Management dan Health 
Care Agency ki apre nou evalye, nou 

fer assessment e nou reponn dapre 
zot konsern. Mersi Mr Speaker. 

 
MR SPEAKER 
Mersi. Onorab Gabriel ou kestyon? 

 
HON CONRAD GABRIEL 

Mersi Mr Speaker. Mon a dir en gran 
bonzour bann marmay etidyan sorti 
Anse Aux Pins mon neighbor, 
Welcome Minis, ek ou delegasyon. 
 Minis, mon ti a kontan 

premyerman felisit bann travayer 
lopital mon’n frekant lopital enn de 

letan la, mon’n war sa bann staff pe 
donn zot tou, zot pe donn mye. 
 Selman en ti keksoz petet dan 

bann revizyon ki zot ti pe sizere zis 
allowance ki zot pe konsantre plis lo 

la. Petet ti a bon zot get zot saler akoz 
by the time zot al labank pou rod en 
pti loan, i a fer zot at least kalifye pou 

en pli gro son. Mersi Minis. 
 

MR SPEAKER 
Mersi Minis, Onorab in tou 
senpleman fer en rekomandasyon, ki 

zot kontinyen regard saler sa bann 
dimoun, so mon apresye ki i pa 

vreman en kestyon ki nou bezwen 
reponn. 

 Nou ava avans lo 163 Onorab, 
Desheila Bastienne. 

 
HON DESHEILA BASTIENNE 

Mersi Mr Speaker. Bonzour Mr 
Speaker, bonzour Minis, bonzour 
bann zanfan lekol avek zot 

ansennyan dan galeri.Mon kestyon i 
al koumsa; 

 Eski Minis pou Lasante i 

kapab konfirm avek Lasanble, si son 
Minister i satisfe avek lakantite nurse 
ki pe anploye dan sistenm Lasante 
ozordi? 

E ki plan son Minister pou 

ankouraz plis nou bann zenn fiy e 
garson pran en karyer dan Sekter 

Lasante, pou kontinyen anmenn plis 
lefikasite dan sa servis? Mersi.  
 

MR SPEAKER 
Mersi Onorab. Minis, repons 

silvouple. 
 
MINISTER PEGGY VIDOT 

Mersi Mr Speaker. Mersi Onorab, 
pour sa kestyon. 
 Mr Speaker, mon pa pou dir 

mon satisfe  akoz si mon dir mon 
satisfe savedir mon’n fini ferm lizye e 

ferm laport pou tou lezot devlopman 
dan kalite e kantite servis ki nou 
kapab ofer. 

 Servis Lasante i toultan pe 
evolye. I annan nouvo maladi ki 
arive ; i annan nouvo tretman ki 

ganny dekouver; i annan nouvo 
teknolozi ki ganny entrodwir; i annan 

bokou plis progranm prevansyon 
pour bann diferan maladi ki vini. 
 E pour nou kapab arive 

promouvwar lasante ek byennet ki 
ganny devlope. 

Alor i enportan ki toultan 
lakantite ners i koresponn avek 
legzizans servis ki nou pou donnen, 

ki nou anvi konnen lo en baz pli o 
posib. 

Par egzanp ozordi, Minister 
Lasante i ofer bokou plis tretman 

spesyalize e osi nouvo kalite tretman, 
alors sa i fer ki lakantite pasyan ki 
bezwen servis. E osi ki bezwen, ki 

nou osi bezwen pour annan ners 
pour travay avek zot i ogmante. 

Aktyelman dan bann diferan 

antite dan Minister Lasante e avek 
savedir Health Care Agency, Public 
Health Authority  e partou, nou 
annan 422 ners. 

Ozordi Minister Lasante i ofer 
bokou plis tretman spesyalize e osi lo 
en nivo kalite tretman. 

Alor anmezir ki sa i arive, nou 
bezwen plis ners pa zis lakantite 
ners,  zeneraliz me nou osi bezwen 

plis ners spesyalis. 
Akoz lakantite spesyalis 

Dokter ki nou annan pou bezwen 
parfwa ners ki annan kalite 
kalifikasyon dan sa domenn pour zot 

kapab delivre pli byen. 
Apropo ki plan Minister 

Lasante i annan pour ankouraz plis 
zenn fiy ek zenn garson pran en 
karyer dan lasante, nou fer sa dan 

diferan fason, nou pe kontinyelman 
ankouraz bann zenn fiy e zenn 
garson pour pran profesyon ners, 

pharmacy, dantis, dokter, psikolog, 
teknolozi laboratwar, enzenyer 

biomedical e tou lezot profesyon ki 
annan dan lasante. 

Nou kontan akoz mankman 
medic nou toultan annan li dan nou 
domenn dan lasante. I pa zis lo 

kantite parey mon dir me lo kalite e 
kalite spesyalizasyon ki nou bezwen. 

Mon salye zefor ki Lasosyasyon 
Ners pe fer ansanm avek Minister 

Lasante, pou etablir bann Klib Ners 
aspiran dan bann lekol. 

Mon kontan ki resaman in 
annan en gran konferans ki 

Lasosyasyon Ners ti’n organize 
ansanm ek Minister pour kontinyen 
sansibiliz bann aspiran, e gard zot an 

kontak avek sistenm lasante. 
Minister Lasante pour kontinyen 
travay avek tou bann partner, pour 

fer sansibilizasyon parey pour fer ki 
zenn fiy ek zenn garson ki enterese 

pou pran en profesyon dan lasante. 
Lezot keksoz ki nou pe fer e sa 

i sa bann keksoz swivan; pour bann 

etidyan ki enterese, nou envit zot 
pour pas en pe letan pandan zot 

vakans dan bann diferan seksyon 
dan Minister Lasante. 

Pour zot vwar, pour zot 

enterakte avek bann profesyonnel 
lasante. Sa i ede pour ekspoz zot 
avek bann diferan profesyon ki nou 

annan dan lasante. 
E sa progranm i kontinyel, i 

pou kontinyen sa lannen, lannen 
prosen e lannen answit. 

Lenstiti Nasyonal pour Lasante 

e Ledikasyon Sosyal i osi annan en 
progranm access pour bann etidyan 

ki anvi pran en profesyon dan 
lasante. E ki zot ler zot fini lekol zot 
nivo akademik pa permet zot antre 

tout suite dan en letid NIHSS. 
E sa progranm i dir 1 an e i ede 

pour re mont zot abilite akademik 
pour zot kapab pli byen swiv en 
progranm ki NIHSS i fer. 

Tou le lannen bann staff 
NIHSS ansanm avek staff dan 

Minister, i pas dan bann lekol pour 
promouvwar bann diferan karyer ki 

nou annan dan lasante, pour donn 
sanz zanfan konnen. 

E pour ansanm avek bann 
ansenyan ki fer, gid zanfan pour 

swazir en karyer, pour zot kapab 
aprofondi kalite profesyon, kalite 

karyer ki zanfan i kapab pran dan 
lasante. 

Nou osi annan en scheme pou 

travayer lasante ki ankouraz 
devlopman zot karyer nou partisip 

dan tou bann career fair ki ganny fer 
dan pei. 

Nou osi fer sir ki nou travayer 

lasante, i ganny sans pou zot devlope 
profesyonnelman atraver diferan 

progranm ki nou annan. Swa bann 
letid ki ganny fer isi menm dan 
liniversite ou dan diferan 

lenstitisyon, swa letid ki ganny fer 
online e nou ede pour peye. 

Nou donn zot en letan pour zot 
etidye pour zot kapab kontinyen. So 
tou sa i ede ki fer sa profesyon pli 

atiran.  
E la mon ti a kontan dir mon 

remersye tou dimoun ki pe travay 

dan Sekter Lasante, pour zot 
devouman, pour zot devosyon, pour 

zot travay ki zot fer pour ede. 
Malgre ennler i annan 

mankman pour nou kontinyelman 

travay pour promouvwar lasante, 
pour rann lasante e asir byennet nou 

sitwayen. Mersi Mr Speaker. 
 
MR SPEAKER 

Mersi Minis. Onorab Bastienne, ou 
siplemanter? 
 

HON DESHEILA BASTIENNE 
Mersi Minis, pour ou bann 

lenformasyon byen detaye. 
Mon siplemanter i al koumsa, 

Minis, eski ou kapab dir avek sa 

Lasanble si zot pe fer fas avek okenn 
challenge vizavi bann klinik prive ki 

pe donn servis dan Sesel?  

E si i annan bokou nou bann 
ners Seselwa ki pe kit nou sistenm 

lasante pour al travay dan sa bann 
klinik?  

E mon dezyenm Minis, vi ki 
ou’n dir dan ou repons ki nou 
sistenm lasante pe fer bokou tretman 

spesyalize e nou bezwen plis ners.  
E vi ki arive kot etidyan NIHSS 

i arive ki zot fail petet en size ou 
menm 2 e dan plas les zot ale, eski 

ou kapab dir ek sa Lasanble si in 
deza annan sa fason fer ; 

Ouswa si management NIHSS 
pe mazin lo en dezyenm sans, tel 
parey fer zot fer zot legzanmen, ou 

menm ankouraz zot re fer zot letid,  
menm pour 1 an pour arive tenir nou 
bann zenn Seselwa dan zot swa 

nursing? Mersi.  
 

MR SPEAKER  
Mersi Onorab. Minis. 
 

MINISTER PEGGY VIDOT 
Mersi Onorab. Onorab, ou’n 
demande si nou pe ganny en 

challenge an dan sans ki travayer 
Minister Lasante pe kite pour al dan 

pour al dan private sector.  
 Mon kapab dir poudir 

mouvman staff sorti dan public sector 
pour all dan private sector, i toultan 

la. 
 Me anmezir ki nou war private 
sector pe agrandi, akoz konmela nou 

war i annan en kantite clinic ki in 
ouver, clinic, dokter nou annan osi en 

kantite pharmacy ki’n ouver. E sa i 
en keksoz ki kekfwa zot osi zot mank 

staff e zot pran staff ki available dan 
pei. 

 Alor nou vwar en mouvman 
nou staff ki sorti ki al travay dan 
prive e i kontinyelman.         

       Me nou osi vwar staff ki’n al dan 
prive ki retourn kot nou, souvandfwa 

ler zot ale, zot annan en rezon 
spesifik e alors si zot santi poudir zot 

anvi retournen nou pran zot, nou 
akey zot à grand bras. 
 E sa mon santi i en keksoz ki 

pour kontinyen e nou bezwen rod en 
fason ki nou pe fer sir ki nou prodwir 

plis travayer lasante pour demann 
Sekter Lasante dan pei.  
 Lo ki mannyer nou retenir 

etidyan dan NIHSS mon ti ava avek 
ou permisyon Mr Speaker, regarde si 

Dokter, demann Dokter Valentin 
pour reponn sa bout.  
 

MR SPEAKER  
Mersi Minis. Dokter Valentin.  

 
PS BERNARD VALENTIN 
Mersi Minister, Mr Speaker. Donk, i 
annan prosedir a l’extérieur NIHSS 
pour permet bann etidyan ki pa 

neseserman à la hauteur première 
fois, re fer bann legzanmen pour 

kapab gard zot dan course pour en 
serten degre letan. 

 Me selman i annan en limit 
avek sa, akoz ou konnen i annan en 
gran profeser teacher ners, en zour ti  

dir ki li bann ners in grandir avek sa 
– ‘’nou pa le en lanmwatye ners, nou 

le en full nurse.’’ 
 Savedir sa bann dimoun ki 
sorti NIHSS, zot bezwen kapab 

delivre sa servis ki nou eksepte zot 
delivre. 

 Donk, i annan en limit ziska 
kan ou kapab permet en dimoun re 
sit, re sit eksetera. Me selman i kapab 

annan an dimoun ki napa kapasite 
pour li vin en nurse, me selman i 

kapab swazir en lot profesyon dan 
lasante. 

 E la i annan posibilite osi ki 
NIHSS i re oriyant li ver sa lot 

profesyon, kot petet i annan plis 
lentere oubyen i annan plis kapasite.  

 Akoz i annan mank en pe 
partou dan sistenm lasante. Mon le 
zis dir osi ki nou NIHSS nou train 
dimoun pou pei pa pou Minister 
Lasante.  

 Idealman si nou ti kapab train 
30 ners tou le lannen oubyen menm 

40, akoz demann i la nou ti pour fer 
li. 
 Me i pa toultan ki nou ganny 

sa kalite konmsi etidyan pour nou 
train. So pour ou kapab antre dan 

bann course NIHSS sirtou nurse i 
annan serten nivo ki demande.  
 E si menm si ou anvi train 30 

par ran, bann aplikan ki ou pe 
gannyen i pa sa nivo, i pa posib pour 

ou pran 30 en cohort 30, ou konpran 
mwan? 
 So annandler nou bezwen pran 

mwens ki sa kantite ki nou bezwen 
train akoz napa ase ki meet bann 

kriter ki NIHSS in etablir. Mersi.  
 

MR SPEAKER  
Mersi PS. Onorab Labrosse, ou 

kestyon?  
 
HON RICHARD LABROSSE 

Mersi Mr Speaker. bonzour Minis, ek 
ou delegasyon. Minis, mon’n ekout 
atantivman larepons ki ou’n donnen 

lo sa kestyon mon annan 2 pti 
kestyon siplemanter. 

 Premyerman regarding NARS 
ki mon’n tann ou koz en pti pe byen 
lo zot partenarya ki zot annan 

ansanm. 
 Mon ti a kontan konnen la 

ozordi ler nou pe koze, kantite 
lagreman travay ki zot annan avek 

NARS, konmsi lo kote pour donn sa 
promosyon pour zot ankouraz plis 

bann zenn madanm, bann zenn fiy 
depi dan lekol, pour zot swazir ners 

konman en karyer.  
E dan menm laliny osi ki bann 

lezot outreach zot pe fer deor ansanm 

avek NARS. Konmsi direkteman mon 
anvi konnen zot plan travay ansanm 

akoz NARS konman en NGO.  
 Apre mon dezyenm kestyon 

Minis, mon ti a kontan konnen si 
kekfwa dan lopital ozordi, zot annan 
bann fasilite osi ki zot donnen pour 

bann dimoun ki anvi vin fer part time 
konman en nurse, sirtou bann ki’n 

deza travay nurse avan. 
 Ouswa bann ki dan sekter 

prive ki anvi donn en koudmen back 
kot lopital?  Mersi Mr Speaker.  
 

MR SPEAKER  
Mersi Onorab. Minis?  

 
MINISTER PEGGY VIDOT 
Mersi Mr Speaker. Mersi Onorab, 

pour ou kestyon. Onorab, nou 
ankouraz bann profesyonnel lasante 

pour regroup zot dan diferan 
asosyasyon, pour zot kapab a ede 
devlop sa profesyon. 

 E an menm tan konmans zot 
en kolektiv, i pli fasil pour zot angaze 
pour zot koze avek Minister Lasante 

avek lezot antite dan lasante. 
 Alor wi, nou ankouraz 

asosyasyon ou’n mansyonn NARS, 
pour zot travay pre avek nou. E 
souvandfwa nou zwenn ek zot 

detanzaot pandan lannen.  
 E zot advise nou lo bann 

aktivite ki zot annan, kote ki zot anvi 
nou kolabore. Nou osi nou dir zot si i 
annan keksoz ki nou pe fer, kote ki 

nou ti as kontan zot kolaborasyon.  

Nou envit zot bann aktivite ki nou 
annan. Par egzanp si nou annan 

bann lenformasyon pour pase 
konman en rapor, ki’n ganny fer pour 

ki nou kit zot azour ki sa ki pe pase 
dan Minister Lasante e konman sa i 
kapab afekte zot profesyon. 

 Osinon zot profesyon pour 
kontribye dan sa ki nou pe fer. So sa 

nou fer nou annan posibilite pour 
pran part timers.  

E ankor parey ou’n dir i annan 

dimoun ki pe travay dan en lot 
sekter, me selman i kapab donn nou 

2 evening dan en semenn, osinon en 
weekend. E sa nou ankouraze zot 

vini zot… An se moman nou annan 
part timers. Mersi.  
 

MR SPEAKER  
Mersi. Onorab Esparon, ou kestyon. 

 
HON REGINA ESPARON 
Mersi Mr Speaker. Bonzour Minis, ek 

ou delegasyon.  
 Mr Speaker, mon ti a kontan 
demann ek Minis, ki poursantaz ners 

etranze ki dan servis an se moman e 
eski Minister i satisfe avek zot output 
sirtou kot i konsern quality care?  
Mersi.  

 
MR SPEAKER  
Minis.  

 
MINISTER PEGGY VIDOT 
Mersi Mr Speaker. Mersi Onorab, 

pour ou kestyon. Onorab, wi, nou 
annan ners etranze ki nou anploye. 

Nou annan ki nou anploy direkteman 
from zot pei lorizin. Osinon i annan 
ners etranze ki dan pei e zot osi zot 

ganny anploye.  
 Sa ki nou vwar, par egzanp sa 

lannen nou’n annan nou omwen en 



Verbatim Report NAS Sitting  Tuesday 23rd July 2024 

27 
 

8 ners etranze ki’n kite. E pour 
souvandfwa sa ki nou vwar avek ners 

etranze, se ki akoz zot registration ki 
zot gannyen isi i ede pour zot kapab 

apply pour en registration dan en pei 
Western Europe osinon Ostrali, zot 

souvan fer sa konnen en stepping 
stone. 
 E zot vini zot fer 2 an isi apre 

zot bouze. Me anvi sa kestyon i lo 
nonm mon ava demann Dokter 

Louange ki ansarz Health Care 
Agency kot lamazorite mon a dir 

preske tou sa bann ners etranze, i 
ganny anploye pour li donn ou 
chiffres. Mersi.  

 
MR SPEAKER  

Yes, mersi Minis. Dokter Louange. 
 
CEO HEALTH CARE AGENCY DR 

DANNY LOUANGE 
Mersi Mr Speaker. Mersi Minister.  
 Pour lemoman la mon napa sa 
chiffres, me nou kapab gannyen e fer 

ou konnen ozordi menm. Mersi.  
 
MR SPEAKER  

Mersi Dokter. Onorab Gabriel ou 
kestyon? 
 

HON CONRAD GABRIEL  
Mersi Mr Speaker. Mon kestyon ti 

pou otomatikman en pti pe dan 
laliny Onorab Esparon, be ki vi zot 
in dir nou napa gran sa,  

Eski nou kapab ganny bann 
nasyonalite ki egziste dan sa 

profesyon e eski zot pe al fer ankor 
recruitment pour expat vi ki i annan 
mankman ners? Mersi. 

 
MR SPEAKER  

Mersi. Nasyonalite e pour al fer 
recruitment. 

 
MINISTER PEGGY VIDOT 

Mersi Mr Speaker. Mr Speaker, kot 
nou fer recruitment i 2 pei prensipal i 

plito dan lenn avek Sri Lanka sa, sa 
2 landrwa ki nou fer plis recruitment.  
 Me par kont i annan lezot 
travayer sirtou nurse ki isi ki lezot 
nasyonalite parey Kenyan ki nou 

anploye anmezir ki zot la dan pei. 
 Me kot nou fer recruitment 
itself, i sa 2 pei prensipal. Mersi. Me 
si Dokter Louange i annan lezot 

nasyonalite ki nou annan i ava 
kapab donn zot. Mersi. 
 

MR SPEAKER  
Dokter Louange ou annan keksoz 

pour azoute? 
 
CEO HEALTH CARE AGENCY DR 

DANNY LOUANGE 
Yes. Mersi Mr Speaker. Mersi Minis, 

pour pas laparol ek mwan.  
 Mr Speaker, nou a donn bann 
lenformasyon taler. Mon napa bann 

lenformasyon ek mwan dan imedya. 
Mersi Mr Speaker.  

 
MR SPEAKER  
Tre byen. Bon, nou a termin la pour 

sa sesyon kestyon, nou a pran en poz 
e nou a repran 11 er, mersi. 
 

(BREAK)  
 

MR SPEAKER  
Bon, salut tou dimoun nou a repran. 
Lo kestyon 164 Onorab Andy 

Labonte. 
 

HON ANDY LABONTE 
Mersi Mr Speaker. Bonzour Mr 
Speaker, Minis, avek panel, tou 

dimoun ki a le kout kestyon 164 i lir 
koumsa. 

Eski Minis i kapab dir avek sa 
Lasanble kan ki nou ekspekte vwar 

komansman konstriksyon sant 
reabilitasyon pou bann dimoun ki 
abiz sibstans? Mersi. 

 
MR SPEAKER  
Mersi Onorab. Minis? 

 
MINISTER PEGGY VIDOT 

Mersi Mr Speaker. Mersi Onorab 
pour ou kestyon. Mr Speaker, nou 
napa en dat pour nou donnen ozordi 

pour kapab anons dat pour nou 
kapab konmans sa proze. 

 Sa se en proze sant 
reabilitasyon anbilatwar plan pour 
sa sant in fini fer e in fini partaze 

avek bann bayer defon etranze. Nou 
pe esper zot reaksyon lo 
kontinyasyon sa proze.  

 Antretan Gouvernman pe evit 
tou bann partener potansyel pour 

kontribye dan prevansyon tretman 
ek reabilitasyon, an relasyon avek 
labi sibstans, akoz nou tou nou 

konnen sa i en size ki konsern nou 
tou. 
 Minister Lasante i kontan e 

rekonesan ki Legliz Katolik in 
konsider lapel Gouvernman, pour zot 

osi kontribye pour adres labi 
sibstans dan nou pei. 
 E zot pe aktivman e seryezman 

planifye en sant reabilitasyon 
rezidansyel, baze lo en model ki pe 

servi dan plizyer pei. 
 Gouvernman an antye e 
Minister Lasante an partikilye, pour 

donn tou sipor son proze pour li 
reisir e petet epi pour servi konman 
en model pour etablisman lezot sant 

reabilitasyon rezidansyel dan nou 
pei. 

 Pour lemoman, nou pe tann 
avan nou kapab donn en dat definitif 

lo kan proze sant reabilitasyon 
anbilatwar ki nou’n dir nou pou fer 

dan lavil, opposite La Rivière Anglaise 
Clinic. Mersi Mr Speaker. 
 

MR SPEAKER  
Onorab Labonte, ou kapab prosede 

ek ou siplemanter. 
 
HON ANDY LABONTE 

Mersi Minis, pour ou larepons. Minis, 
sa i vedir ki sa sit kot in idantifye 

English River in konfirmen ki sa sant 
pour ganny konstri dan sa landrwa. 

E petet mon pa konnen si ou, 

ou kapab donn nou petet en lespri 
petet konbyen sa sant petet i kapab 
arive, si i pour ganny konstri dan sa 

landrwa. Mersi. 
 

MR SPEAKER  
Mersi. Minis? 
 

MINISTER PEGGY VIDOT 
Mersi Mr Speaker, wi nou konfirmen 

ki desizyon in ganny pran ki sa sant 
pour ganny fer la. 

Sa desizyon in ganny pran, e in 

fini idantifye. An  term kou egzakt sa 
sant nou napa en kou vreman final 
akoz at the moment ki nou annan, 

Nou annan en plan plis en schematic 
drawing as opposed pou en plan ki’n 

fini. E obviously kou pou ganny si ou 
le determinen ler sa i an fini fer.  

 Me sa ki nou annan la dan 
Bidze pour konmansman, se R13 

milyon pour konmans sa sant sa 
lannen. Mersi.  
 

MR SPEAKER  
Mersi. Onorab Cosgrow.  

HON WALLACE COSGROW 
Mersi Mr Speaker. Mr Speaker, eski 

Minis, i kapab konfirm avek nou, 
eski i en sant reabilitasyon? Ouswa 

en day clinic kot bann dimoun, bann 
adikt i ganny en serten servis lo en 
baz lazournen, apre zot al kot zot?  

Ouswa si i vreman en sant 
reabilitasyon kot zot vini zot reste e 

zot ganny bann reabilitasyon 
neseser?  

Apre Mr Speaker, eski Minis, i 

kapab dir nou ki’n arive avek funding 
UAE ki ti sipoze ed Gouvernman 

Sesel, ki dayer ti annan en lagreman 
ti ganny sinyen avan 2020 avek 
Gouvernman Sesel?  

So si i kapab donn nou plis 
detay lo la akoz in nonm nou bayer 

defon  
 
MR SPEAKER  

Mersi. Minis? 
 

MINISTER PEGGY VIDOT 
Mersi Mr Speaker. Mersi Onorab 
pour ou kestyon. Onorab,  ler nou pe 

dir en sant reabilitasyon, wi, i pour 
en reabilitasyon. 
 Me i pa pour en sant 

rezidansyel reabilitasyon pour ganny 
fer a baz, akoz reabilitasyon ou fer li 

diferan fason. Pa neseserman poudir 
i rezidansyel.  
 E pour donn plis detay lo sa 

sant ki servis ki i kapab annan pour 
reabilite dimoun ek adiksyon, mon 

ava demann avek permisyon 
Speaker, pour PS koz lo la. 
 E pour ou kestyon si i ankor 

annan en lentere from UAE pour fund 
sa sant, wi, i ankor annan. Mersi.  

 
MR SPEAKER  
Mersi. PS?  

 
PS BERNARD VALENTIN 

Mersi Mr Speaker. Mersi Minis. Bon, 
vi pti git kantite profesyonnel dan lavi 

mantal e osi dan adiksyon nou ti 
pran desizyon pour zwenn sa 2 servis 
ansanm. 

 Donk, dan nou planifikasyon 
pour sa sant nou ti dir nou pour 
anmenn tou bann dimoun ki travay 

dan lasante mantal e osi adiksyon 
ansanm dan sa sant. 

 Akoz souvandfwa sa bann 
menm dimoun i annan sa ki nou apel 
dual diagnosis. Savedir zot annan en 

problenm mantal tradisyonnel an 
menm tan zot annan sa adiksyon. 

 So nou ti dir nou pou fer en 
sant reabilitasyon, kot nou pour 
reabilit bann dimoun ki annan bann 

maladi mantal e ki bezwen en 
progranm reabilitasyon. 

 E osi bann dimoun ki annan 
adiksyon e ki bezwen reabilitasyon. 
Tousala pour fer dan sa sant ki pour 

ranplas MAT clinic ki trouve lot kote 
semen.  

 Which means ki ler sa sant 
pour operasyonnel, sa MAT clinic son 

plan se pour retourn li avek Minister 
Lazenes. 
 E Minister Lazenes a servi li 

pour son progranm. Parey Minis, in 
dir i pour en sant reabilitasyon 

anbilatwar.  
 I vedir ki anmezir nou konsolid 
nou bann diferan fason tretman, nou 

bann diferan servis tretman pour 
adiksyon, i pou annan en moman osi 
kot nou pou annan en sant 

reabilitasyon rezidansyel.  
 Me nou bezwen fer sa tout en 
tenant compte lekspertiz personnel 
staff ki nou annan pour fer marse sa 

sant. 

 So nou anvi konsolid sa ki nou 
kapab fer byen pour lemoman. A en 

serten moman wi nou pou bezwen 
annan en sant reabilitasyon 

rezidansyel ki Gouvernman i run. 
Mersi bokou.  
 

MR SPEAKER  
Mersi. Onorab Samynadin?  

 
HON KELLY SAMYNADIN 
Mersi Mr Speaker. Bonzour Minis, ek 

delegasyon e tou dimoun a lekout.  
 Minis, vi ki sa sant i pou en 

sant reabilitasyon pour bann dimoun 
ki abiz sibstans, mon ti ava kontan 
konnen letan ki sa sant i vin an 

operasyonnel, si servis 
administrasyon methadone pou 

ganny sorti lo en baz rezyonal? 
E i pou vin lo en baz santral 

(akoz en legzanp tipik pour rezyon les 

kot nou’n vwar kot sa servis in sorti 
kot Biro Ladministrasyon Distrik in 
ariv obor Reef Hotel dan en landrwa 

en pti pe elwanye. 
Me i annan serten defi ki nou 

lo nivo distrik nou pe rankontre 
konsernan sa. Selman mon ti ava 
kontan konnen, avek bi pour etablir 

plis lord si sa servis pour sorti lo en 
baz rezyonal pou vin lo en baz 

santral? Mersi. 
 
MR SPEAKER  

Mersi. Minis. 
 

MINISTER PEGGY VIDOT 
Mersi Mr Speaker. Mr Speaker, nou 
pa pe panse ki nou pou arete donn 

methadone dan bann rezyon, akoz 
nou pou annan sa sant anvil.  

 Me selman nou konpran, nou 
atann tou bann defi ki tou dimoun ki 
pe koz ek nou, lo lafason ki 

methadone i ganny distribye an se 
moman. 

E nou pe fer diferan diskisyon 
dan Minister Lasante pour nou vwar 

ki mannyer nou pou kapab fer sa 
avek bi pour nou arive zwenn sa 
bann dimoun ki bezwen sa tretman. 

Me an menm tan fer sir ki 
annan mwen - si oule disturbance 
dan bann distrik e donn li dan en 
landrwa ki pli konvenab, tout an 
mazinen ki nou bezwen annan serten 

respe e donn en pe dinyite bann 
dimoun ki pe bezwen sa servis.  

Me selman i en keksoz ki nou 
pe etidye. i annan serten keksoz ki 
nou vwar nou pe kapab fer, me i en 

pe tro boner la pour nou dir poudir 
se sa lafason ki nou pe dirize.  

Me nou atann en nou konpran, 

e nou vwar serten problenm ki pe 
arive. Mersi Mr Speaker.  

 
MR SPEAKER  
Mersi. Ti Onorab Naidu - ti annan 

kestyon, Onorab? 
 

HON SATHYA NAIDU  
Yes, Mr Speaker. Bonzour Minis, ek 
ou delegasyon.  

 Zisteman lo size sa sit kot sa 
sant pe al ganny konstri ki rezon det 

par deryer sa lokasyon? Akoz dan 
lepase in annan lezot sit ki zot ti pe 
eksplore alors what’s the reasoning 
behind the proposed site?  
 Apre dezyenmman lo size the 

carrying capacity sa sant, ki kantite 
pasyan ki sa sant pour kapab cater 
for, vizavi resours imen ki pour a zot 
dispozisyon?  
 E kwa ki bann pei ki zot in fer 

referans avek ki zot pe regarde, ki 
bann pei ki zot pe regarde, pour 

kapab enplimant sa bann best 

practices dan sa ki konsern servis ki 
zot anvizaze rann? Mersi.  

 
MR SPEAKER  

Mersi. Minis. 
 
MINISTER PEGGY VIDOT 

Mr Speaker, mersi. Mon ti a demann 
Dokter Valentin, ki ansarz sa 

progranm, pour reponn sa bann 
kestyon. Mersi.  
 

MR SPEAKER  
Dokter Valentin, ou annan laparol.  
 

PS  BERNARD VALENTIN 
Mersi Mr Speaker. Mersi Minis. 

 Bon, pour konmans avek lafen 
ou kestyon, bokou bann lannen 
menm depi letan APDAR, bann 

profesyonnel ki pe travay dan sa 
domenn in vizit en kantite pei zot in 

al Portigal, zot in al kote dan far east. 
Nou’n al la Renyon, nou’n al 

Hungary nou’n al plizyer pei - nou’n 

al La Swis menm e tou dernyerman 
nou pe osi koz avek bann dimoun ki 

run bann progranm koumsa dan 
Brezil. 

Donk, nou pa pour kapab 
zanmen kopye en model ki egziste 
dan en lot pei egzakteman pour li met 

li Sesel.  
Donk, nou pe pran en pe tou 

sa ki nou pe anmase partou, partou 
pour nou design en progranm ki 
pour apropriye pour Sesel. 

Sa ki nou, nou le nou, se ki 
otan ki posib nou annan en 

progranm ki entegre dan sistenm 
lasante. 

So en progranm ki paralel ki 

operate konman en silo avek sistenm 
lasante i pa neseserman bon. So nou 

le en progranm otan ki posib ki 
entegre. 

Si ou pran par egzanp sa 
progranm methadone ki nou annan 

isi Sesel right now, i en pe progranm 
en pe silo i pa entegre. I annan serten 

pei kot ou kapab vini dan en clinic 
ganny ou methadone.  

Dimoun pa ni konnen ou pe 
pran methadone, e dimoun pa ni vin 
an menm tan pour zot ganny sa 

latizann enn i kapab vini vin 7 er, 
enn i vin 9 er, lot 10 er, enn i vin mon 

pa konnen mon 4 er apre midi. Akoz 
i fini entegre. Pharmacy i annan zot 
preskripsyon eksetera, zot konnen 

ler zot donn tretman.  
Dan sa sant ki nou pou fer la 

anvil, basically nou’n ganny sa 
landrwa apre en diskisyon avek bann 
dimoun ki donn landrwa pour fer 

bann sant koumsa. 
Gouvernman in deside poudir 

la ti ava bon landrwa, akoz? Akoz i 
annan sa lot MAT clinic lot kote ki pe 
ofer sa servis.  

E nou bezwen en landrwa en 
pe santral pour sa kalite servis ki 

nou pe donnen. 
Basically, i pour ranplas sa 

MAT clinic me selman i pour annan 

en pti pe plis servis akoz nou pou met 
osi bann servis lasante mantal ladan. 

  E tou bann lezot servis ki 
konsern counceling eksetera e menm 

sa ki nou apel aftercare ki bann 
dimoun pour gannyen apre ki zot in 
swiv en tretman.  

Donk, i annan tousala ki nou 
pou sey entegre dan sa sant ki pour 

bezwen santral pour le moman. 
Me selman parey nou konnen 

nou osi annan Anse Boudin ki nou 

pe konsidere pour fer en servis en pe 
parey pour bann dimoun Praslin. 

E evantyelman nou pour 
bezwen annan osi keksoz pour 

dimoun La Digue osi en pe parey lo 
en baz anbilatwar. Mersi.  

 
MR SPEAKER  
I annan en pti klarifikasyon Onorab 

ok vitman silvouple, mon prese pour 
al lo lot kestyon. 

 
HON SATHYA NAIDU  
Wi Mr Speaker, mon ti’n poz plis ki 

en kestyon, so mon krwar Dokter 
Louange si mon pa tronpe i le 

reponn. 
An sa ki konsern the carrying 

capacity of the Rehabilitation Centre 
and also the Human Resources?  
Mersi. 

 
MR SPEAKER  
Ou pe envit Dokter Louange.  

 
MINISTER PEGGY VIDOT 
Mr Speaker, Dokter Valentin ti ava 

kapab reponn sa kestyon, akoz i plis 
son progranm ki Dokter Louange. 

 
MR SPEAKER   
Dokter nou a termin lo la silvouple. 

 
PS BERNARD VALENTIN 

Well, i pa pour en sant rezidansyel e 
i pa pour en sant osi ki admit. 
 Donk, i pour annan en pti 

admisyon kekfwa pou stabiliz en 
dimoun ziska ler ou kapab transfer li 

en lot landrwa. So i posib i pou 
annan detwa.  
 Mon pa rapel egzakteman 

konbyen lili nou’n mete pou stabiliz 
en dimoun, me selman i pour annan 

posibilite stabiliz en dimoun la epi 
transfer li swa lopital akoz i pe ganny 
withdrawal.  

 Oubyen en lot landrwa 
apropriye petet Wellness Centre Les 
Cannelles me selman right now, mon 
pa konnen konbyen lili, me selman 

pa en gran kantite. Mersi. 
 
MR SPEAKER  

Mersi. Nou ava avans lo kestyon 165 
Onorab Michel Roucou.  

 
HON MICHEL ROUCOU 
Mersi Mr Speaker. Bonzour a tous, 

bonzour Minis ek ou lekip bonzour 
spesyal zabitan Mont-Fleuri.  

 Minis, mon kestyon i al 
koumsa; Eski Minis i kapab dir avek 
Lasanble ki travay son Minister pe fer 

pou ankouraz plis Seselwa pou donn 
disan? Mersi. 
 

MR SPEAKER  
Mersi. Minis. 

 
MINISTER PEGGY VIDOT 
Mersi Mr Speaker. Mersi Onorab 

pour sa kestyon. 
 Mon ti a kontan remersi 

Onorab ki en blood donor e ki tou kou 
mon war li pe ankouraz dimoun pour 
vin donn disan. 

 
(APPLAUSE)  

 
MINISTER PEGGY VIDOT 
Mersi pour ou sipor e pour 

kontinyelman e pour promouvwar sa 
aktivite ki vreman esansyel. 
 An repons ou kestyon Onorab 

pour sa 3 dernyen lannen unit blood 
transfusion dan Minister Lasante in 

kolekte plis disan konpare avek bann 
lannen presedan. 

 Statistik i montre ki ziska 
2021 nou ti kolekte apropo en 1700 
inite disan par lannen. Depi lannen 

2022 sa in monte in vin aprosan 
2300 unit par an.  

 I bon note ki nou demann osi 
pour disan dan lopital in osi monte 

konsiderableman sorti aprosan 1500 
par lannen, pour ariv aprosan 2500 
par lannen. 

 Kekfwa mon ava azoute la, ki 
menm si nou pe kolekte 2300 e nou 

demann i pour 2500, i pa 
neseserman ki demann i pour en old 
unit blood disan. 

 Akoz dan en unit disan i en pe 
demann neseserman pour disan me 

bann konponan dan disan. Alor dan 
en inite disan ou kapab ganny 2 plis 
ki en konponan ki nou servi. 

Alor ki bann stratezi ki nou 
annan an plas pour ki - osinon ki 

nou pe devlope pour amelyor 
sityasyon, akoz disan i kontinyelman 
annan bezwen? 

Nou’n deza fer desann laz ki 
dimoun i kapab donn disan sorti 18 
an pour vin 17 an e sa toultan i avek 

konsantman paran. 
Sa se pour ankouraz plis zenn 

Seselwa pour zot konmans donn 
disan pli boner posib, espesyalman 
ler zot dan bann lekol pos-segonder. 

Nou travay avek bann diferan 
lorganizasyon, bann departman 

Gouvernman, bann parastatal 
organizasyon, diferan labank, lekol, 
lotel. 

E lasosyasyon diferan group, 
pour nou organiz sa ki nou apel en 

blood drive kot nou ale koz ek bann 
dimoun esey recruit bann donors lo 

en baz tre regilye. 
E osi dan sa menm fason, nou 

annan en MOU avek Sosyete Lakrwa 

Rouz ki zot osi zot ede pour zot rod 
donors pour vin donn nou disan. 

E ler nou pe fer sa, nou’n vwar 
ki sa in ogmant nou kantite disan ki 

nou pe gannyen dan nou labank 
disan. 

Alor Mr Speaker, mon ti a 
kontan profit sa lokazyon, pour 
mwan remersi tou sa bann dimoun, 

ki swa ki zot travay pour organiz sa 
bann blood drive. 

Osinon ki zot vini zot menm zot 
konman donors, osinon ki zot koz ek 
lezot pour anmennen konman 

donors, akoz sa i ed nou en kantite. 
Mon ti a kontan remersi zot 

pour zot komitman ki zot vini 
regilyerman pour vin fer sa, akoz sa 
ki zot pe fer i vreman ede pour sov 

lavi enn nou bann konpatriyot. Alor 
en gran mersi a tous. 

Lannen pase nou ti aprouve 
pour nou premye national blood 
policy pour pei e la nou pe devlop en 
plan ki anliny avek sa Polisi nou pe 
revwar dan sa Polisi diferan keksoz. 

Par egzanp nou pe revwar 
kriter ki zot servi pour dimoun ki 

kapab donn disan apre ki zot in 
voyaze, tout an mentenir sa latitid sa 
nesesite pour asir sekirite sa disan.E 

nou pe pran sa anmenmtan avek 
bann standar ki WHO in met an plas. 

Nou osi travay lo en progranm 
pour nou dan en fason ou en lot 
remersi, reward bann dimoun ki 

donn disan e kekfwa nou fer li 
diferan fwa. 

Ler zot in donn en tel kantite 
nou remersi zot dan en fason plis zot 
monte nou remersi zot plis. E sa i 

enportan akoz sa ki nou’n war i 
souvan i annan dimoun i vini kekfwa 
in donn enn fwa, swa in donn 2 fwa 

apre zot arete. 
Me si nou annan en sistenm ki 

vreman nou ede, ki zot ganny en 

reward en fason ou en lot, anmezir ki 
zot donn plis sa nou santi ti ava ede. 

E alor i enportan pour note Mr 
Speaker,  ki dan plizyer pei sant ki 

kolekte disan i pa tro neseserman zis 
avek Minister Lasante. I en keksoz ki 
kekfwa en kantite lorganizasyon 

parey Lakrwa Rouz i etablir.  
E ladan i ede ki zot rod annan 

bokou plis dimoun ki zot kapab al 
rode. I zot core business. E pour nou 
isi travay avek sa bann diferan group 

i pe ed nou ziska metann pour nou 
kapab ganny sifizaman disan.  

Nou osi kan en dimoun i vin fer 
en loperasyon, en fason pour nou 
ganny nouvo recruit e esey demann 

zot si zot annan en fanmir ki ti kapab 
vin en donor. 

E wi, si zot annan zot 
anmennen e nou sey koz ek sa 
fanmir pour vwar si zot ti a kontan 

reste konman en donor kekfwa pli 
regilye.  

E sa i tou bann fason ki nou pe 
fer, pour nou kapab atir plis dimoun 
pour fer sa don en don ki sov lavi. 

Mersi Mr Speaker. 
 

MR SPEAKER  
Mersi. Onorab Roucou, ou 
siplemanter?  

 
HON MICHEL ROUCOU 

Minis, mersi pour larepons vreman 
byen detaye. Minis, si ou kapab dir 
annefe mwan osi tou mon, nou osi 

tou dan Lasanble nou anvi remersi 
tou bann ki in devan pour zot donn 
sa, fer sa donasyon ler i annan sa 

merit ki Minister Lasante i bezwen. 
 Minis, si ou kapab dir nou, 

lekel group disan li menm li ki 
Minister Lasante i annan plis 
demann?  Mersi.  

 
MR SPEAKER  

Mersi.  
 

MINISTER PEGGY VIDOT 
Mr Speaker, kot Dokter Louange ki 
servi plis sa bann kalite, alor i ava 

reponn sa bout kestyon. Mersi.  
 
MR SPEAKER  

Dokter Louange, wi? 
 

CEO HEALTH CARE AGENCY DR 
DANNY LOUANGE 

Mersi Mr Speaker. Mersi 

Minis, pour pas laparol; mersi 
Onorab pour ou kestyon.  

I group O ki ganny konsidere 
konman en universal donor ki nou 
bezwen plis. Mersi Mr Speaker.  

 
MR SPEAKER  

Mersi. Nou a termin avek kestyon 
Onorab Romain. 
 

HON GEORGES ROMAIN 
Mersi Mr Speaker. Minis, mon pe sey 
regarde parey ler mon konnen 

toultan zot pe rod disan sa i vre, me 
selman eski Minister Lasante pe 

travay lo en protokol. 
 Ki ler zot konnen en dimoun pe 
al fer en loperasyon, ki kapab annan 

atraver en protokol ki clear. Ki dir sa 
dimoun pour bezwen sa kalite disan, 

ki dimoun i kapab vin devan. 
 Akoz ozordi ki nou pe vwar 
bokou bann manm fanmir zot menm 

zot kekfwa pe fer sa prosedir, oubyen 
menm atraver medya sosyal. 

 Alors mon kestyon, eski Minis, 
pe mazin dan lavenir pour nou 
annan en protokol kot i fer li dan en 

fason pli formel, kot kekfwa dimoun 
a pli byen konpran poudir zot kapab 

vin devan pour vi donn disan? Mersi 
Mr Speaker. 

 
MR SPEAKER  

Minis? 
 
MINISTER PEGGY VIDOT 

Mersi Onorab. Onorab,  an se 
moman i depan lo ki kalite 
loperasyon e souvan fwa letan nou pe 

diskit sa loperasyon. 
 Dokter pe diskit sa loperasyon 

avek sa dimoun i kapab dir poudir ou 
annan en nesesite pour anmenn - e 
baze lo kondisyon sa dimoun 

anmenn detrwa donors si ou annan. 
Me i pa savedir si ou napa 

donors ou pa ganny disan. Me an 
menm tan i pour serten kondisyon i 
pa neseser nou pa pe konnen ki sa 

dimoun pour bezwen sa disan i 
depan.   

E ou need  - ler sa dimoun, sa 
lensidan i arive osinon sa loperasyon 
i ganny fer ki nou kapab dir poudir 

dimoun i bezwen plis disan.  
 Me wi, i parti, part nou 

protokol pour nou dir dimoun ki nou 
krwar zot pour bezwen disan pour fer 
sir si zot annan donors pour 

anmennen. Me nou a revwar sa pour 
nou fer sir ki pli i byen konpran par 

tou dimoun. Mersi.  
 

MR SPEAKER  
Mersi. Nou a al lo kestyon 166 
Onorab Michel Roucou. 

 
HON MICHEL ROUCOU 
Mersi Mr Speaker, ankor enn fwa 

mon kestyon i koumsa; 
   Eski Minis i kapab eksplik 

Lasanble progranm son Minister pou 
bann ki pe viv avek problenm lasante 

mantal, sirtou ler sa dimoun i 
bezwen tretman rezidansyel? Mersi. 

 
MR SPEAKER  

Mersi. Minis? 
 
MINISTER PEGGY VIDOT 

Mersi Mr Speaker. Mr Speaker, 
Minister Lasante i annan plizyer 
progranm pour bann dimoun ki viv 

avek problem en maladi mantal. 
 Konman en Minister, nou pe 

kontinyelman e aktivman re forme e 
restriktir nou servis. Baze lo plizyer 
kriter ki enkli kalite problenm 

mantal, kalite resours, kalite 
lenfrastriktir, kalite tretman ki posib.  

 Servis ki nou annan an plas an 
se moman, i enkli progranm sipor lo 
baz kominoter. Sa bann progranm i 

ofer direkteman dan kominote ek 
Wellness Clinic kot lopital Sesel ek 

dan Wellness Centre Les Cannelles.  
 Nou lekip  lasante mantal 
kominoter i ofer servis aproksimite, 

oubyen sa ki nou dir outreach, 
lentervansyon pou sityasyon kriz ki 

dimoun i kapab annan; vizit e 
tretman kot lakour e sipor kontinyel 
pour en endividi ki annan en maladi 

mantal an menm tan sipor pour sa 
fanmir kot sa malad i ete. 

 Minister Lasante i travay pros 
avek diferan servis, parey Servis 
Sosyal, parey dan bann diferan sant 

lasante e lekol e osi avek Servis 
Lanplwa. 
 Nou santi ki partisipasyon 

fanmir dan swen en dimoun avek 
maladi mantal, i en pliye sa stratezi 

ki nou pe sey met an plas, pour nou 
promouvwar en lasante mantal e 
anmenn en serten soutyen pour 

bann ki annan sa maladi. 
 Alor nou ofer terapi pou bann 

fanmir. E bann konsiltasyon sa bann 

servis i ed fanmir pour konpran sa 
kondisyon, kondisyon maladi 

mantal.  
Pour amelyor lafason ki zot 

kominik avek sa malad e devlop 
ankor ansanm avek travayer lasante, 
serten stratezi ki efektif dan kan 

mannyer zot pour afront bann 
problenm ki zot kapab annan avek sa 
malad dan lakour. 

 Kan mannyer pour reazir ki 
mannyer pour koze e kan ki zot 

bezwen rod led.  
 Sesyon psiko ledikasyon ki 
bann travayer lasante mantal i fer, i 

donn fanmir konesans an menm tan 
zouti pour siport zot pros.  

 Nou annan osi tretman 
rezidansyel ki i pa pran lonterm, me 
i plito kourt term, pour bann endividi 

ki annan en retonbe apre en faz si 
oule rekiperasyon. 
 Kekfwa zot in malad zot in 

ganny admit pour en pe letan, zot in 
resorti apre zot re tonbe zot malad i 

releve. 
 Alor nou annan en sant kot 
Wellness Centre kot zot ganny admet 

pour detrwa semenn, pour nou 
kapab stabiliz zot, pour nou fer sir ki 

zot kapab retourn dan sosyete. 
 Apre toultan i annan sa swivi 
letan zot sorti lopital, apre ki zot in 

ganny admit e sa i en swivi ki nou dir 
en swivi anbilatwar. 
 Kot bann servis i asir kontinite 

swen, e zot pe ed sa pasyan mentenir 
sa progre ki in war letan i ti dan 

lopital osinon ki i pe fer pandan letan 
ki i pe swiv tretman. 
 An menm tan pour ede pour 

zot kontinyelman servi zot tretman 
akoz sa i kle pour zot kapab viv en 

lavi ki pli byen, san okenn sentonm 
zot maladi. 

 Sa bann progranm i donn sipor 
kontinyel sa bann malad i ede pour 

sey entegre zot ankor dan zot fanmir, 
an premye lye dan kominote e osi 

dan lanplwa akoz nou travay pre 
avek Minister Lanplwa.  
 An rezimen, nou pe regarde ki 

mannyer nou bann progranm 
lasante mantal, i pli byen ganny 
entegre dan bann diferan keksoz, 

bann diferan progranm ki nou annan 
dan Minister Lasante.  

 An se moman, nou’n vwar 
nou’n fer en bon entegre sa dan 
progranm Maternal Health, nou 

annan sa progranm dan prizon, nou 
pe travay pour nou anmenn li avek 

dimoun, bann dimoun pli aze.  
 E tout en kou sosyete ki nou 
santi ki sa progranm i bezwen ganny 

entegre, akoz maladi mantal i en 
keksoz ki nou bezwen adrese. 

E i keksoz ki dimoun i bezwen 
byen konpran, pour zot pli kapab 
donn sa sipor zot pros kan lasante 

mantal i ganny afekte. Mersi Mr 
Speaker.  
 

MR SPEAKER  
Mersi Minis. Ou siplemanter Onorab 

Roucou?       
 
HON MICHEL ROUCOU 

Mersi Mr Speaker, Minis mersi pour 
ou larepons. Minis, annefe dan mon 
distrik mon annan enn de bann 

sityasyon parey. 
 Si ou kapab dir nou annefe 

lekel bann partner ki zot travay avek 
ki ler i annan, akoz laplipar bann 

dimoun i annan zot ki pe travay zot 
reste ek zot fanmir. 
 E ler i annan zot ou kapab dir 

zot mon pe sey rod en mo - pour dir 
sa ki zot, sa malad i leve ki aprezan 
zot in agresiv. 

 Ki bann lapros ki bann fanmir 
pou bezwen pran lekel ki zot bezwen 

kontakte la pour zot kapab ganny sa 
lasistans? Mersi.  

 
MR SPEAKER  
Mersi. Minis?  

 
MINISTER PEGGY VIDOT 
Mersi Onorab,  pour ou kestyon. 

Onorab, wi, nou konsyan ki ler en 
dimoun i annan en maladi mantal i 

kapab arive ki i si oule i al ganny kriz 
savedir ki son bann sentonm kekfwa 
i vin pli egi. 

 E ki fanmir menm si nou’n 
donn zot sipor, nou’n ede zot pa pe 

kapab si oule mannye zot tousel. I 
toultan annan bann ki on call dan 
lasante nou progranm lasante 

mantal, ki zot kapab apele.  
 Me ler i arive ki i annan en 

sityasyon kot sa dimoun i agresiv e ki 
sa fanmir pape kapab cope avek, nou 
demande ki zot demann sipor lapolis. 

 E nou si travay avek lapolis 
pour ede pour travay avek sa bann 

kalite ka. Mersi. 
 
 MR SPEAKER  

Mersi. Nou a sey enn de kestyon 
siplemanter Manm. Onorab Pillay?  
 

HON SEBASTIEN PILLAY 
Mersi Mr Speaker. Mr Speaker, ler 

mon konmanse permet mon lo mwan 
par e lo non Onorab Esparon 2 
zabitan Glacis nou tou lede eksprim 

nou sipor pour en fanmir yer swar ki 
dife in konpletman detri zot lakaz. 

 
MR SPEAKER  
Mon pa tro konpran ki ou pe fer, ou 

pe adres kestyon Onorab Esparon?  
 
HON SEBASTIEN PILLAY 

Non, non pe al adres kestyon, 
kestyon mental health mon pe zis dir 

sa akoz nou ti’n diskite nou de 
Onorab Esparon pour nou konnen. 

 Until sa manm sa fanmir i 
ganny enformen e nou pe fer sa akoz 
in vreman afekte sa fanmir, e pou 

demann en lekspresyon sipor lo 
lapar nou kominote an antye pour ed 

sa fanmir. 
 Lo mon par personnel e lo par 
Onorab Esparon, ki nou tou lede ti 

laba yer swar. Avek sa Mr Speaker,  
ou ava permet mwan pour demann 

Minis mon kestyon.  
 Minis, ler mon’n regard Lalwa 
e resaman 2023 ti dan en travay lo 

Mental Health Awareness ki ti pe 
ganny fer, nou ti pe mansyonn sa 

help line. 
 Be enn bann konsern ki ti’n 
ganny eksprimen se pour en dimoun 

ki ganny problenm mental health 
menm ler i pour ganny mete dan 

care, dan treatment or facilitated 
admission i ganny koz lo la.  

 Nou napa bann striktir an plas 
pour retenir sa bann dimoun pour en 
long peryod letan. 

 E menm ler zot pour ganny 
retourn dan lakour, in ganny 
rekonnet ki zot bezwen ganny sipor 

en carer.  
 Eski Minister lo sa de kote pe 

regarde, ki nou bezwen fer pour 
annan lo en pwennvi 
instutionalisation en lenstitisyon 

pour deal avek sa sityasyon.  
 E lo sa size sa dimoun ki pour 

provide sa domiciliary care, eski zot in 
koz avek Health Care Agency, pou 

vwar si spesifikman pour bann 
dimoun ki pe deal ek bann pasyan ki 

annan problenm mental health?  

 Parey schizophrenia ki on the 
rise ki Minis, ou kapab konfirmen wi 

oubyen non ki ava kapab asiste sa 
bann dimoun ler zot pe travay avek 

sa bann pasyan. 
 E prenon kont sa sityasyon 
eski in annan okenn konversasyon lo 

zot kote pour ankouraz dimoun pour 
al vre sa laliny konman en profesyon. 

 Pour vwar si bann carers i 
kapab ganny en package diferan e 

training spesifik pour permet zot 
kapab cope avek sa kalite pasyan? 

Mersi Mr Speaker. 
 
MR SPEAKER  

Minis.  
 
MINISTER PEGGY VIDOT 

Mersi Mr Speaker. Mersi Onorab, 
pour ou kestyon. 

 Onorab, wi ou’n fer resorti le 
pwen ki an se moman lenstitisyon 
pour si oule long term care pour 

pasyan avek sa bann kalite maladi i 
limite. 

 Sel landrwa kot nou annan en 
landrwa ki nou kapab admet pasyan 
lo en long term, se en wing dan North 
East Point. E sa i pa neseserman 
pour bann dimoun ki pe tanzaot 

ganny bann maladi bann kriz egi i 
plito pour bann dimoun ki annan sa 

maladi kronik lasante mantal e an se 
moman sa landrwa i plen. 
 Enn bann rezon akoz nou 

santi poudir nou bezwen en lopital 
nouvo, se akoz nou santi i annan 
servis parey sa enn ki an se moman 

plas i limite pour nou fer sa. 
 E nou pe regard nou mye ki 

mannyer nou kapab agrandir diferan 
landrwa, pour nou kapab aranz sa 
bann landrwa. Kot nou kapab met sa 

bann dimoun dan sa bann 
lenstitisyon.  

 Me the move parey tou dimoun 
pe dir, ki sa bann kalite maladi i 

merit pe ganny ler ki i bezwen nou 
retir zot.Me ler ki nou kapab nou re 
entegre zot e la ki vin kot ou plan, ou 

dezyenm kestyon ki pour fer pour 
bann carers ki pe bezwen travay avek 

sa bann kalite dimoun. 
 Nou annan, nou pour sa bann 
kalite dimoun nou pa bezwen zis 

travayer lasante, nou bezwen si oule 
en group, e nou travay pre avek 

servis sosyal. Nou pour travay pres 
avek bann carers.  

E lantrennman training ki 

mannyer pour travay avek sa bann 
kalite dimoun i kontinyel, par egzanp 

ler nou annan en dan en fanmir i 
lafanmir antye i ganny koze avek 
pour seye.  

 Me nou konnen poudir nou 
pour bezwen pe train plis e fir 

anmezir ki nou kapab, nou ava fer 
bann training ki pli adapte pour bann 

carers sa bann dimoun koumsa.  
 An se moman si i annan en 
carer on a one-to-one avek enn sa 

bann dimoun zot ganny training me 
nou pa’n fer en training an zeneral 

me one-to-one sa pe arive avek servis 
mental health. 
 
MR SPEAKER  
Mersi. Nou a pran kestyon Onorab 

Naidu. 
 

HON SATHYA NAIDU 
Mersi Mr Speaker. Zisteman  an 
relasyon avek tretman rezidansyel, 

nou konnen parey Onorab Roucou in 
fer sorti i annan bann ka.  

 E i paret bann fanmir zot pa 
okouran ki zot pour kapab asiste en 

lot manm fanmir, ganny sa rekour ki 
zot bezwen. 

 Alors eski i kapab annan bann 
demars lo kote PR avek bann diferan 

departman konsernen, pour kapab 
sansibiliz dimoun, an sa ki konsern 
akse vizavi sa servis?  

Zisteman relasyon avek servis 
ouswa tretman lasante mantal ki 

Gouvernman atraver Departman 
Lasante, Minister Lasante pe 
donnen, ki kalite lenvestisman ki le 

moman pe ganny fer an tenm resours 
finansyel e eski zot annan 
lentansyon pour kapab fer monte a 

sa ki konsern konponan bidzeter?  
 Akoz  nou tou nou konnen 

poudir ki sityasyon lasante mantal 
pa zis lo nivo Sesel, me selman lo en 
baz global i en konsern. 

 Akoz statistik mondyal se 1 
dan 4 dimoun i kapab pe viv avek en 

kondisyon lasante mantal? Mersi. 
 
MR SPEAKER  

Mersi Onorab. Minis? 
 
MINISTER PEGGY VIDOT 

Mersi Mr Speaker, mon ava demann 
PS pour adres serten bout ki Onorab, 

in koz lo la e si i annan keksoz ki 
fodre mon azoute a la fen mon ava fer 
mersi.  

 
MR SPEAKER   

Mersi. PS? 
 
PS BERNARD VALENTIN 

Mersi Mr Speaker. Bon, sa size 
maladi mantal i en size enportan dan 

tou sosyete ozordi. 
 Annefe i ganny takse parmi sa 
ki nou apel bann maladi non 

transmisib, e parey nou konnen isi 
Sesel tou bann maladi non 

transmisib i form parti en gran parti 
en maladi ki nou bezwen afronte. 

 Dan bann dernyen lannen in 
annan kantite demars ki nou pei in 

fer, pour moderniz lafason ki nou 
adres sa size lasante mantal. Par 
egzanp Lalwa Swen lasante mantal ti 

sanze detrwa lannen pase.  
I annan en nouvo Lalwa, e 

keksoz ki ti enportan dan sa nouvo 

Lalwa se ki mannyer nou pran ka 
avek drwa imen bann pasyan ki 

ganny bann maladi mantal.  
 I annan keksoz ki nou ti fer 
lontan ki ti akseptab lontan ki nepli 

akseptab ozordi; e dan revizyon 
Lalwa ki nou ti fer resaman, nou ti 

pran kont tousala.  
E ozordi nou annan en Lalwa 

Lasante Mantal ki ase modern, e 

nou'n ganny ede pou fer sa Lalwa par 
Commonwealth. Ti annan bann 

expert ki ti vini isi ti donn nou serten 
sipor pour nou kapab fer sa Lalwa.  

I annan en komite, en Board si 

ou le ki get bann size lasante mantal. 
I annan en Tribinal osi pour bann 

size lasante mantal, ki en dimoun ki 
santi ki kekfwa son drwa eksetera, 
pa pe ganny respekte, i kapab fer 

serten demars ver sa Board, ver sa 
Tribinal pour son bann sitasyon 

ganny adrese.  
Me selman lo kote swen, sa ki 

nou annan ozordi nou annan 

Wellness Clinic kot lopital ki donn 
parey Minis in dir, en pe bann servis 

pour bann ka ki arive la, la en pe egi.  
Nou annan Wellness Center ki 

fer serten ladmisyon, Nou admet ki 
nou Wellness Center i pa lafason ki 
nou, nou ti ava anvi. I annan serten 

challenge laba ki nou pe sey rod 
fason pou adrese.  

Apre nou annan sa home ki 
North East Point kot i annan dimoun 

ki'n la, depi plizyer lannen zot la, e 
ozordi nou santi poudir sa home in 

ariv son full kapasite, nou napa 
mwayen pou met ankor dimoun laba.  

So, nou bezwen rod fason nou 
tou ansanm ki mannyer pou adres 

bann nouvo demann pour bann 
landrwa koumsa, pour bann dimoun 
kapab ganny mete si zot bezwen 

ganny mete an deor zot fanmir.  
Be selman, sa ki bann 

profesyonnel lasante mantal i dir nou 

osi, se ki nou bezwen fer distenksyon 
ant maladi mantal ek konportman 

anti-sosyal. I 2 keksoz sa. I 2 keksoz. 
E ozordi nou annan serten 

dimoun dan lasosyete, letan ou koz 

avek bann profesyonnel parey Dokter 
Malulu. I dir ou sa dimoun son 

problenm i pa neseserman en 
problenm lasante mantal, me i plito 
en problenm konportman anti-sosyal 

e i bezwen annan en fason pou adres 
sa osi.  

Donk, fasilite wi, nou bezwen 

nouvo fasilite. Plis fasilite. Staff nou 
bezwen nouvo staff, plis staff.  

Me nou pe fer nou mye avek 
resours ki nou annan; tou le lannen 

i annan bann nouvo dimoun ki pe 
ganny trained pou kapab adres bann 
size lasante mantal.  

Nou annan plis psikolog ozordi 
ki zanmen, nou annan plis dokter 

Seselwa ki zanmen ki pe travay dan 
lasante mantal. Nou pe fer 
lavansman lo sa size me selman i 

annan ankor bokou travay ki nou 
bezwen fer.  

I annan bokou refleksyon ki 

nou bezwen kontinyen fer ansanm 
konman en pei, konman en nasyon, 

pour nou kapab fer sir ki tou dimoun 
dan nou pei.  

Bann ki annan maladi fizik e 
osi bann ki annan maladi mantal, i 

ganny meyer swen ki posib. Mersi 
bokou. 

 

MR SPEAKER 
Mersi. Mon bezwen termin la pour sa 
kestyon. Mon annan 4 kestyon ki 

reste. Onorab Esparon, 167.    
 

HON REGINA ESPARON 
Mersi Mr Speaker. Mr Speaker, petet 
avan mon demann mon kestyon mon 

dir Onorab Sebastien mersi pou 
partaz sa mo rekonfor lo mon lapar 

osi.  
E mon osi lans en lapel avek 

zabitan Glacis ki annan en landrwa 

vid, pou avans ver biro distrik pour 
nou kapab abit sa bann dimoun. 
Parske an se moman, nou pe rod en 

landrwa pour nou met zot i en fanmir 
6 dimoun. Mersi.  

Mr Speaker, mon kestyon i al 
koumsa.  

Eski Minis i kapab dir 

Lasanble ki plan son Minister, pou 
reviz servis konsiltasyon dokter, e 
akse avek farmasi dan klinik Glacis, 

avek bi ki sa servis a vin pli regilye e 
redwir la kantite fwa ki pasyan i a 

bezwen vin klinik? Mersi.  
 

MR SPEAKER 

Mersi Onorab. Minis. 
 

MINISTER PEGGY VIDOT 
Mersi Mr Speaker. Mersi Onorab 
pour ou kestyon e osi mersi pour tou 

sipor ki ou anmennen pour nou staff 
ki pe travay dan ou distrik i dan 

Klinik Health Center Glacis, ou si non 
North East Point Hospital. 

 Onorab, Minister i kontinyen 
swiv sitasyon dan klinik Glacis.  

Pour lemoman nou pa dan en 
pozisyon pou ogmant kantite zour ki 

i annan konsiltasyon dokter.  
E nou pe toultan revwar ki 

mannyer nou kapab fer sa, nou pe 

swiv bann diferan statistik pour nou 
fer sir ki nou kapab adres sa 
problenm.  

 E dek ki nou vwar nou kapab 
akoz bann lenformasyon ki nou 

annan, nou ava ogmant letan kantite 
letan ki dokter i kapab pase dan 
Klinik Glacis ou si byen ki pharmacy.  
 Kekfwa pour pharmacy, nou pe 
vwar li kekfwa menm parey si i 

annan posibilite ki i vin en pe pli 
souvan ki dokter pour lemoman.  

Me nou pa ankor ariv sa letan, 

me dek ki nou vwar nou pou kapab 
fer li, nou ava entrodwir.  

 Lezot servis kominote pour 
rezyon nor parey ou konnen i ganny 
fer dan Klinik Health Center Beau 

Vallon.  
E nou a kontinyen pe vwar ki 

kantite dimoun par egzanp ki pe al 
Glacis, pour nou war si sa bezwen i 
ogmante. E nou, nou ava fer le 

neseser pour nou kapab arive fer sa 
morso. 

 I annan lezot keksoz osi ki nou 
pe fer lafason lo kalite preskripsyon 
ki nou donnen e kan. E sa osi kekfwa 

i ava ede pou redwir kantite fwa ki 
dimoun i bezwen vin health center.  

 Me nou pe kontinyelman swiv 
e monitor sityasyon e dek ki nou vwar 
poudir nou annan kapasite pour nou 

ogmante, i annan nesesite pou 
ogmante.  

E ki nou resours i sifizan, nou 
ava ogmante. Mersi.  
 

MR SPEAKER 
Mersi. Siplemanter Onorab Esparon? 

 
HON REGINA ESPARON 

Mersi Mr Speaker. Mersi Minis pour 
ou larepons.  

Minis, mon konpran ki ou pe 

dir mwan, me selman mon ti ava 
apresye konmsi si kekfwa lannen 
prosenn li menm li apre ki ou'n fer ou 

obzervasyon, ki nou ti ava kapab 
ganny sa servis.  

 Me pour servis pharmacy. 
Servis pharmacy, par lefe ki i annan 

bann repeat prescription ki vin menm 
zour ki dokter pe fer konsiltasyon sa 
i kree en pti pe anbouteyaz.   

Mon ti ava apresye petet parey 
ou pe dir, si servis pharmacy li menm 

li, sa dimoun ki fer dispensing 
latizann, i ganny li en zour kot nou 

dir sa zour i fer bann repeat 
prescriptions bann chronic cases. 
 Sa li menm li ti ava ede pou tir 

en pti pe sa presyon. Parske ler doker 
pe konsilte e bann dimoun ki fer 

repeat prescription pe vin an menm 
tan, la i kree en pti pe sa komosyon. 

 Epi Minis, par lefe ki la ou pe 
eksplik nou poudir pour lemoman 
zot napa lentansyon fer sa servis 

dokter deswit la, be mon ti ava petet 
apresye ki parfwa difikilte ki bann 
dimoun Glacis i gannyen.  

Zour ki zot al Klinik Beau 
Vallon, zot ganny mete par deryer tou 

bann lezot pasyan. E sa i kree en 
lenkonvenyans kot zot menm zot, zot 

bezwen esper en kantite letan Beau 
Vallon, zot pa ganny sa priyorite pou 
petet pas ant, ant.  

Me zot ganny mete apre ki 
dokter in fini war tou zot pasyan 
Beau Vallon.  

Petet sa osi si nou ti kapab 
aranze pour benefis bann dimoun 

Glacis ki bezwen servi Klinik Beau 
Vallon zour napa dokter. Mersi.  

 
MR SPEAKER 
Mersi. Minis, Onorab in fer plizyer 

pwen. Kekfwa ou a zis komante. 
 

MINISTER PEGGY VIDOT 

Mersi Mr Speaker. Mr Speaker, nou 
kapab asir Onorab ki sa dernyen 

pwen ki ou'n dir, ki si sa i leka nou 
kapab aranz li tout swit.  

E mon donn mon langazman ki 

nou pou pran aksyon pour nou aranz 
sa.  

 E parey mon'n dir letan mon 
pe reponn kestyon, nou pe regarde sa 
posibilite ki si nou kapab met en 

teknisyen pharmacy, en pe pli 
souvan pou kapab adrese ki enn, 

nou napa sa gran kantite dimoun ki 
vini zour dokter.  

E nou osi pe revwar lafason 

preskripsyon i ganny dispensed si i 
annan en posibilite pou redwir 

kantite fwa ki dimoun i vini. Pa zis 
pour Glacis me soi an antye. Mersi. 
Mersi pour ou sizesyon Onorab.  

 
MR SPEAKER 
Mersi. Onorab Pillay, ou kestyon. 

 
HON SEBASTIEN PILLAY 

Mersi Mr Speaker, mon kestyon pou 
tre vit. Minis, sa kestyon in ganny 
anvoye kot ou en pe letan e zot in 

ganny letan pou regard bann 
statistik.  

 Okenn dimoun ki pou pas 
Klinik Glacis pou war poudir si ou pe 
ganny dimoun pe vin sers 

preskripsyon, pe pran preskripsyon, 
pe war dokter. 

Klinik Glacis i pti, pti; i kree 
konzesyon e dimoun pe debout deor.  

Si lapli pe tonbe dimoun i 
bezwen antre anndan konzeste i pa 

konvenab.  
 So, ki garanti ou pe donn nou 
poudir regarding sa teknisyen 

pharmacy, ler ou pe kit Lasanble la 
Lasanble la, nou konnen kan klinik 

dokter pe ganny fer.  
Ou annan tou bann statistik, 

ki garanti ki nou pe donnen poudir 
ou pou rezourd sa problenm lo nivo 
teknisyen pharmacy o pli vit posib? 

 Dizon ou kit la, as of semenn 
prosen ouswa son semenn answit i 

annan en teknisyen pharmacy ki fer 
intermittent. I la ek dokter, me apre i 

retournen pou donn 
bann…prescription bann pasyan 
dyabet.  

Bann pasyan ki bezwen 
retourn klinik apre ki pa kapab asize 

pou espere oubyen debout espere, 
akoz napa landrwa pou met zot asize. 
 E dezyenmman Mr Speaker, 

regarding sa problenm Klinik Beau 
Vallon i en problenm ki dimoun 

Glacis pe gannyen. I pa zis dimoun 
Glacis gannyen dan bokou distrik i 
preski menm problenm.  

Waiting time lo en ban klinik in 
ariv 4erdtan; it’s not acceptable 

konmsi pou dimoun esper sa kantite 
letan! Mon konpran petet i annan 

diferan rezon, me kwa ki pe arive ki 
pe fer ki i annan sa problenm? 

Eski i annan en mankman 

personnel? Eski i annan en problem 
lo nivo sa bann physician ki pe war 

bann dimoun, i annan kek konsern? 
Konmsi sey dir nou ki ou pou 

fer pou adres sa sitasyon waiting 
time? Akoz i vreman pe vin en 
problenm, e sirtou pour bann 

dimoun Glacis ki'n konplent sa 
sityasyon Mr Speaker.  

E ou a note, dimoun ki'n 
konplent, akoz Onorab Esparon osi 

in anmenn sa kestyon devan 
Lasanble. Mersi. 

 

MR SPEAKER 
Minis, ou a adrese?  
 

MINISTER PEGGY VIDOT 
Mersi Mr Speaker. Mersi Onorab 

pour ou kestyon. Onorab, letan 
mon'n reponn kestyon, mon'n dir 
pou dir nou pe revwar tou sa, nou pe 

monitor vreman pre.  
 Ler in ganny releve ki dimoun 

Glacis i ganny met deryer pou pa 
bann dimoun Beau Vallon i pas 
avan.  

Mon'n donn mon lasirans ki 
nou pe al vwar sa e sanz sa ozordi 

alor lasirans pour sa mon'n donn ou.   
 Mon'n dir ou poudir nou pe 
vwar nou sistenm pour nou regarde 

si i annan posibilite rearanz lafason 
dispensing i ganny fer.  

Ou dir mwan donn ou ozordi 
donn ou en dat. Mon pa pou kapab 
donn ou en dat ozordi, me solman 

mon'n dir pou dir i pou arive.  
 E si ou dir mwan waiting time, 

i pa en keksoz ki nou pe monitor ki 
nou'n vwar waiting time Beau Vallon 

par egzanp i 4 erdtan, me nou ava 
regard pli pre e nou ava vwar ki 
sityasyon. 

 I annan en pti pe retar anvi ki 
nou pe entrodwir nou sistenm health 
information. E pour bann dimoun ki 
pe fer rantre, sirtou lo sistenm, i pran 
zot en pti gin letan.  

 Alor i annan en pti pe retar dan 
kantite letan ki en dokter, en pasyan 

i anndan avek dokter. E sa i posib in 

koz en pti retar, me 4erdtan i en 
keksoz ki nou ava vwar.  

 Nou annan tout fwa en 
sistenm appointment ki nou'n met an 

plas sirtou dan Beau Vallon ki pe 
marse. E mon ti ava swete ki plis 
dimoun i telefonnen pour en 

appointment, koumsa nou ava koup 
en pe sa waiting time. Mersi.  

  
MR SPEAKER 

Nou a avans lo prosen kestyon. 
Onorab Esparon, 168.  
 

HON REGINA ESPARON 
Mersi Mr Speaker. Kestyon i lir 
koumsa;  

Eski Minis i kapab dir 
Lasanble si i annan en plan lonterm 

pou amelyor lenfrastriktir e servis 
kot Regional Home for the Elderly, 
North East Point e, si wi, donn detay 

sa plan?  
 

MR SPEAKER 
Mersi. Minis.  
 

MINISTER PEGGY VIDOT 
Mersi Mr Speaker, larepons Onorab, 

i wi Minister i annan en plan 
longterm pour amelyor lenfrastriktir 
i amelyor servis kot Regional Home 

pour Elderly North East Point. 
  I enportan pour kontinyelman 

vwar byennet nou rezidan par fer sir 
ki zot lenfrastriktir ki annan ki pe 
deservi zot i alaoter, e servis ki nou 

donnen i adekwat.  
 Lo kote lenfrastriktir nou plan 

amelyorasyon i form parti dezyenm 
faz nou linisyativ pour renouvle 
fasilite dan North East Point.  
 Nou’n fini renouvle mental 
home, nou’n fin i renouvle North East 

Point bout lopital e avek en blok 

adisyonnel ki at the moment nou pe 
servi pour bann rezidan 

tanporerman. Pandan renovasyon, 
nou bouz zot dan sa bout anmezir ki 

nou pe renouvle lezot landrwa.  
 Nou fasilite wi, i annan i pe 
avanse an az e i esansyel ki nou 

adres defi lenfrastriktir, pour asire ki 
zot reponn lo standar modern konfor 

ek sekirite ki nou ti a kontan donn 
nou bann rezidan. 
 Travay renovasyon neseser 

pour amelyore, pour anmenn sa 
konfor, pou anmenn sa sekirite pour 
amelyor lestetik nou rezidan ek staff. 
I pour enkli re aranz twatir akoz i 
annan enn de landrwa kot i 

konmans koule, nou bezwen re aranz 
elektrisite, re penn, re aranz ater fer 
li en fason pli fasil pour netwaye.  
 Re fer plafon a agrandir bann 
laport akoz at the moment bann 

laport i en pe etrwat i pa permet sa 
mouvman wheelchair, lili dan en 

fason ki nou bezwen. 
 E i annan lezot laspe plumbing 
e lasanmben ek tou sa. Tou sa bann 

travay nou’n fini diskite avek 
Seychelles Infrastructure Agency SIA. 
 Zot in fer tou bann quote 
neseser e sa i dan Bidze pour lannen 
prosenn lannen 2025 a 2027. Pour 

sa lannen nou pe konmans 
renovasyon twatir ek plafon kot i 

annan landrwa zot sa pli avarye.  
 E rezidan dan sa blok kot nou 
pe al travay pe ganny bouze kot 

nouvo blok ki nou’n deza renouvle. 
 Mr Speaker, an term servis 

pour rezidan Minister i kontinyelman 
rod fason pour amelyor sa ki nou pe 
fer.  

 Nou bi se pour amelyor la 
kalite lavi zeneral pour rezidan e 

asire ki zot viv avek dinyite e 
resevwar swen konpreansiv. 

 Nou plan i enkli entrodwi plis 
aktivite serten in deza konmanse, tel 

ki sesyon lafanmir, kot fanmir i 
partisip dan bann aktivite 
rezidansyel e soi non rezidansyel.  

 Nou fer sir ki nou pe organiz 
serten outings ki nou anmenn bann 

rezidan e sirtou bann lo kote kiltirel 
ki zot kontan e i annan 
partisipasyon.  

 E ou demann diferan group ki 
anvi vini i vin ede pour fer sa bann 
aktivite avek nou bann dimoun dan 

home. 
 Angazman diferan partner i osi 

enn keksoz ki nou ankouraze. Nou 
ankouraz plis dimoun pour vizit sa 
bann dimoun ki nou annan dan 

home.  
Akoz i ed zot pour zot reste 

azour ek sa ki pe arive.  
Mr Speaker, nou Minister i 

toultan rod loportinite pour amelyor 

byennet rezidan dan Regional Home.  
Nou santi poudir envestir dan nou 

bann vye dimoun, i envestir dan nou 
fitir kolektiv. Nou asire ki sak 
sitwayen malgre son laz i kapab pas 

son bann lannen si ou dir, son bann 
lannen d’or avek lape, avek respe 

avek konfor.  
Sa i en temwyaz devouman 

nou Gouvernman anver social 
byennet ek devlopman holistic nou 
nasyon. 

E nou pou kontinyen fer sa 
pou tou bann rezidan, dan North 
East Point Regional home. Mersi Mr 
Speaker. 

 

MR SPEAKER 
 Mersi Minis. Onorab, ou 

siplemanter? 

HON REGINA ESPARON 

Mersi Mr Speaker. Mersi Minis avek 
ou larepons avek bokou detay. Mon 

ti a kontan demann ou Minis, an 
term mon kontan pou dir ou dir pou 
annan en renovasyon ongoing. Me 

parfwa problenm ki arive avek sa 
lenfrastriktir, se ki i napa sa proper 
maintenance. En keksoz i kase 
ozordi, nou pa aranze nou les li, i 

deteryore. E sa ki fer ki apre sa bann 
keksoz i delapide. 
 Eski letan sa maintenance i 

fini, letan sa renovasyon i fini, i pou 
annan en progranm maintenance 

regilye pou fer sir ki i reste lo 
standar?  

E dezyenmman Minis, an term 

lespas, nou annan sa lespas kot 
ozordi i annan sa lespas kot ozordi pe 

habit bann rezidan sorti dan Regional 
Home Au Cap ki zot landrwa in 
komans renovate. E ler zot sorti ki 

pou arive ek sa lespas? Eski nou pou 
agrandi lopital North East Point pou 

annan plis fasilite oubyen…? 
 Eksplik nou en pti pe dan long 

term plan ki pou arive avek sa lespas 
ki zot pe okipe ozordi. Mersi.  
 

MINISTER PEGGY VIDOT 
Mersi Onorab pou sa kestyon. 

Onorab, ou’n byen dir nou annan en 
lespas kot bann dimoun ki sorti Au 
Cap pe servi. Se sa lespas ki mon’n 

koz lo la ki mon’n dir nou’n deza 
renouvle. E nou servi plis pou nou tir 

bann dimoun dan bann diferan bout 
lopital,  I mean Home pou Elderly pou 
nou met laba letan nou pe aranze zot 

bout. So, nou santi ki sa pou ale over 
the next 2, 3 years pou fer sir ki nou 

kapab aranz partou. 

 E nou konnen osi poudir osi 
demann pou dimoun al dan home pe 

kontinyelman ogmante. E laba dan 
sa bout, i en landrwa kot bann 

dimoun i en pe pli kapab i pou kapab 
osi kapab ganny servi. So, wi, dan 
plan se pou nou kapab pli tar servi 

sa bout pou nou accommodate plis 
dimoun. Mersi.  

 
MR SPEAKER 

Mersi. Onorab Larue ou kestyon? 
 
HON FLORY LARUE 

Mersi Mr Speaker. Bonzour Minis ek 
ou panel. Minis, lefe ki dan kestyon 

nou pe koz lo en plan lonterm. E nou 
vwar ki nou pe koz spesifikman lo 
Regional Home for the Elderly North 
East Point, eski ou kapab donn nou 
en pti pe son listwar, depi kan ki sa 

sant i an legzistans?  E ki ti son rezon 
pou ganny etablir? E ki mannyer sa 
in evolye? E ki mannyer letan nou pe 

koz dan plan sa bann diferan servis 
ki laba pou sorti ouswa pou reste 
lanmenm a lonterm? Mersi.  

 
MR SPEAKER 

Mersi. Onorab, ou kestyon i vast si 
ou permet mwan. Minis, Minis donn 
en sum up - en summary silvouple, 

larepons.  
 

MINISTER PEGGY VIDOT 
Onorab. Mr Speaker, mersi. Onorab, 
mon pou napa tou repons pou 

listwar sa home. Me i ti en landrwa ki 
ti ganny batir pou pran bann dimoun 

ki avanse an laz. E ki napa en 
posibilite pou reste avek zot fanmir, 
ou si non lo zot menm. E ki zot 

bezwen serten lasistans.  
 Laba i annan posibilite pou 

nou anmenn a poursan 150 dimoun. 

E nou annan diferan group dimoun; 
nou annan dimoun ki bezwen sa ki 

nou dir i tre depandan. Nou annan 
dimoun ki en pe ki annan en partial 
dependency. Me zot kapab fer serten 
pti keksoz pou zot lekor. Apre nou 
annan en bann dimoun ki i ase 

kapab, me zis zot napa okenn 
landrwa, napa personn ki pe kapab 

abrit zot. E zot, zot pa pe kapab abrit 
zot tousel. Alor i annan sa 3 kategori 
dimoun.  

Ti osi annan en bout ki ti 
ganny batir si oule. Mon’n ganny dir 

ki ti pou lwe pou fer en Private Home 
for the Elderly. Me sa pa’n zanmen 

vreman avanse. Alor, lizaz sa 
landrwa in ganny sanze depandan lo 
bezwen e en bout ladan in vin parey 

nou’n dir hospital, North East Point 
Hospital kot nou met en pe dimoun 

ki bezwen lonterm reabilitasyon. 
 E nou annan en bout ki nou ti 
servi, ki nou servi pou bann ki annan 

maladi mantal kronik ki napa 
posibilite ki zot pe retourn dan 

lakour. Wi, i en landrwa ki gran, in 
batir dan en serten fason ki pa 
toultan fer li fasil pou aport swen 

bann dimoun sa laz. Pou sa rezon ki 
i bezwen en kantite renovasyon, 
parey mon’n dir, en serten laport ou 

pa kapab fer pas en lili. 
 Alor i enportan ki pou nou 

kontinyelman servi li pou donn pli 
bon swen nou annan en kantite 
travay renovasyon pou nou fer lo la, 

e sa i koute. Mersi, sa bout ki mon 
kapab donn ou.  

 
MR SPEAKER 
Mersi Minis. Bon, mon a bezwen 

bouz lo prosen kestyon. Onorab 
Terence Mondon, 169. Sorry, mon 

napa letan, mon annan 25 minit i 

annan 2 kestyon ki reste. Onorab 
Mondon.  

 
HON TERENCE MONDON 

Mersi Mr Speaker. Mon kestyon i lir 
koumsa, Eski Minis i kapab eksplik 
Lasanble ki protokol ki an plas pou 

lesanz lenformasyon medikal lo 
pasyan ant Servis Lasante Piblik e 
Prive? Mersi Mr Speaker.  

 
MR SPEAKER 

Mersi Onorab. Minis?  
 
MINISTER PEGGY VIDIT 

Mersi Onorab. Mersi Mr Speaker. 
Mersi Onorab, pou ou kestyon. 

Kominikasyon ek lesanz 
lenformasyon medikal en pasyan ant 
diferan dokter ek Servis Lasante, i 

vreman enportan pou asir meyer 
swivi e byennet en pasyan.  
 Sa i aplik a lenteryer servis 

piblik e osi ant servis piblik avek 
servis prive. Kan en dokter prive i fer 

en pasyan, i refer en pasyan kot 
servis piblik swa pou ladmisyon ou si 
non pou vwar en spesyalis. En 

dokiman referans i neseser pou donn 
detay medikal lo sa pasyan, detay ki 
esansyel.  

 Kot i konsern referans pou 
Servis Radyolozi ou si non par 

egzanp pou demann en CT scan, en 
X-ray or nenport ki egzaminasyon en 

referan osi i neseser. Sa i en protokol 
ki deza egziste. Kan en pasyan i fini 
son sezour dan lopital, i ganny sa ki 

nou dir en rezimen son ladmisyon, ki 
detay son maladi e tretman ki in swiv 

ki neseser. 
 Dan menm fason sa Servis 
Radiolozi i fer en rapor lo prosedir ki 

li in fer. E ki i donn sa pasyan, sa 
pasyan i devret anmenn sa ki nou dir 
sa discharge summary kot son 

dokter, si son dokter i dan prive ou si 
non dan klinik si son dokter i dan 

klinik piblik. I osi posib pou en 
pasyan demann en rapor medikal 

pou li anmenn kot son dokter prive.  
 Byensir, i neseser pou fer sa 
bann lesanz pli konplet e pli efikas. 

Par egzanp i swetab si en dokter dan 
sant lasante kominoter ou lopital, i 
war en pasyan si i annan akse avek 

lenformasyon lasante esansyel sa 
pasyan, nenport ki dokter i war sa. 

Nenport ki keksoz ki sa dokter in war 
oparavan.  
 Sa i ti pou ede vwar ki 

problenm i deza annan, ki tretman in 
deza swiv. Ki si i annan serten 

problenm alerzi ki lezot lenformasyon 
ki pou ed li pou li fer en diagnosis, ou 
si non pou li re organiz tretman sa 

dimoun. En fason ki nou bezwen 
eksplore, pou fer sa vin en posibilite, 

se kekfwa ki nou vwar en diskisyon 
ki nou fer, ki nou pe fer, se vwar ki 
mannyer sa i kapab etablir. 

 Akoz a se moman ki nou vwar, 
en pasyan i al kot dokter prive ozordi, 
demen i al kot en lot dokter prive, 

apredmen kekfwa i vin kot nou dan 
en klinik Gouvernman, klinik piblik. 

Alor, napa en swivi, napa menm en 
kontinite. E napa menm konesans 
akoz souvan, pasyan pa konnen ki 

tretman. Ou si non zot pa anmennen 
letan zot al kot en lot dokter.  
 Alor, ki fer ki sa pasyan a sak 

rankont ek sa dokter, sa dokter pe 
rekomanse. Rekomanse pou vwar ki 

mannyer pou tret li. Nou pe mazinen 
kekfwa pou le moman en keksoz 
koman sa ki nou pe war koman apel 

en health diary, kot bann diferan 
profesyonnel lasante i a fer rantre 

bann lenformasyon kle lo sa pasyan, 
ki ler i al kot en dokter i kapab 
montre.  

 E ki sa i ava ede pou sa dokter 
ou si non sa dantis, ou si non sa lot 

Profesyonnel Lasante donn li en swivi 
pli konplet. A lenteryer nou servis 

piblik an se moman, nou deza pe 
entrodwir en sistenm elektronik pou 
lenformasyon lasante ki permet 

nenport ki dokter konmela dan en 
klinik vwar ki sa ki sa pasyan in ariv 
avek dan en lot klinik.  

 E en keksoz koumsa ti ava 
swetab si ti pou kapab ganny fer pou 

tou bann landrwa kot zot donn swen 
medikal dan pei. Me nou pe regard sa 
koman en posibilite, kan sa sistenm 

in ganny devlope an konpletman. E 
nou pa ankor fer diskisyon konplet 

avek bann prive. Me nou osi realize 
pou dir en tel proze i annan en 
kantite lenplikasyon.  

 Lenplikasyon medikal, 
lenplikasyon legal, lenplikasyon 
finansyel, lenplikasyon administatif 

e byensir i tous lo kestyon lo kote 
konfidansyalite, kalite sekirite ki nou 

pou bezwen annan an plas e tou sa. 
E pou fer sir ki nou annan 
proteksyon lenformasyon an menm 

tan ki nou annan lenformasyon ki a 
laporte dimoun ki bezwen sa 
lenformasyon.  

 En lot laspe lesanz 
lenformasyon ant servis prive, e 

piblik i konsern an se moman sa ki 
nou annan an plas notifikasyon 
maladi. I annan Lalwa an plas, ki 

detay tou maladi, prensipalman 
lenfeksyon ki tou Profesyonnel 

Lasante ki i piblik ki i prive i oblize 
notifye Lotorite Lasante Piblik a 
nenport moman. I vwar en pasyan 

avek en tel kondisyon. 
 La osi nou bezwen travay avek 
sekter prive pou asire ki sa bann 

notifikasyon i pli konplet e i pli 
efikas. Akoz sa i ed nou, pou pran 

bann desizyon enportan sirtou lo 
nivo Lasante piblik. Mersi Mr 

Speaker.  
 

MR SPEAKER 
Mersi Minis. Siplemanter Onorab 
Mondon.  

 
HON TERENCE MONDON 
Mersi Mr Speaker. Minis, mersi pou 

ou larepons. Anfet ou’n tous tou le 3 
mon kestyon siplemanter. Selman 

mon oule met lanfaz lo sa 
lentegrasyon ant lentegrasyon 
sistenm nimerik ant servis piblik 

avek prive. E petet ou’n 
mansyonnen, petet eski definitivman 

Minister pe konsidere ki a lavenir 
nou pou annan en sistenm ki pli 
entegre pou servis swen lasante. Kot 

i ava annan pli gran lesanz 
lenformasyon nimerik. 
 E osi sa ki ou’n mansyonnen 

osi pou annan sa diary, pou ki en 
dimoun ki pe sanz bann Sant 

Lasante sorti piblik pou al prive, ki 
zot kapab annan en rikord medikal 
konplet a tou moman. Mersi Mr 

Speaker. 
 

MR SPEAKER 
Mersi. Minis, mon krwar onorab in 
zis siport ou bann rekomandasyon. 

Donk, nou a kapab pran kestyon 
Onorab Hoareau.  
 

HON JOHN HOAREAU 
Mersi Mr Speaker. Bonzour Minis. 

Bonzour tou dimoun a lekout. Mr 
Speaker, mon ti a kontan konnen 
kwa ki pe ganny fer pou ogmant en 

pti pe lavites pou bann Klinik 
Praslin, Lopital Praslin e La Digue, 

pou zot osi kapab antre lo sa sistenm 
lenformasyon, sanzman 

lenformasyon lasante ki ou’n koz lo 
la Minis? Mersi.  

 
MR SPEAKER 

Mersi. Minis?  
 
MINISTER PEGGY VIDOT  

Mersi Mr Speaker. Mersi Onorab pou 
ou kestyon. Onorab pou dir ki La 
Digue ek Praslin in deza lo sa 

sistenm. Me mon ava demann Mr 
Speaker permisyon pou Dokter 

Louange donn en pti pe plis 
lenformasyon. Mersi.  
 

MR SPEAKER 
Tre byen. Dokter Louange?  

 
CEO HEALTH CARE AGENCY 
Mersi Mr Speaker. Mersi Minis.  

Mersi Onorab pou ou kestyon. Wi, lo 
kote Praslin, La Digue nou’n fini 
komans entrodwir sa Electronic 
Health information Systems, sa i 
lenformasyon elektronik. E nou’n fini 

komans li i live pou apwentman, pou 
rezistrasyon. So, rezistrasyon pe 

ganny fer.  
 Apre lot laspe i Electronic 
Medical Records, ki sa bann dokter i 
servi pou zot key in pou zot fer rantre 

bann lenformasyon lo pasyan. Fer 
antre sa diagnosis e osi en treatment 
plan. So, sa osi in fini go live. E in 

annan detrwa pti challenges, defi ki 
nou’n adrese me currently zot pe 

servi. Mersi bokou.  
 

MR SPEAKER 
Mersi Dokter. Nou a pran kestyon 
Onorab Pillay.  

 
HON SEBASTIEN PILLAY 

Mersi Mr Speaker. Mr Speaker, 
prenon kont ki frekans ki dimoun pe 

al kot bann dokter prive in ogmante 
signifikaman. Prenon kont ki sa 

lesanz lenformasyon i bezwen ganny 
fer dan en fason ki permet sa dimoun 

ki pe rod sa swen.  
 Akoz i annan serten swen zis 
Minister Lasante ki pou kapab 

provide lo en lot nivo, oubyen pou 
escalate li pli devan pou al lo en 

Board Medikal. I annan konsern 
parmi dimoun ki sa si oule sa maryaz 
i pa pe mars parey ou pe dir nou.  

So, ki ou pe fer pou adres sa 
sirtou dan bann sityasyon kot 

dimoun i kapab pe prezant li avek en 
kondisyon Lasante ki serye e neseser 
pou ganny tretman aprofondi? 

 E dezyenmman, eski ou 
sistenm dan Minister Lasante tou 

sistenm i pa en file i arive kot i annan 
bann erer. Eski ou sistenm dan 
Minister Lasante, i such ki ou kapab 

gard en rikord tou bann file medikal, 
sirtou dan bann ka kot zot menm 

Minister Lasante in anvoy trete. E 
bann file sorti, referans sorti kot 

bann dokter prive ou serten pasyan. 
Akoz fodre nou konpran en dimoun i 
pey en serten sonm larzan pou li 

ganny sa referans? Mersi. 
 

MR SPEAKER 
Mersi. Minis? 
 

MINISTER PEGGY VIDOT 
Mersi Mr Speaker. Mersi Onorab pou 
kestyon. Onorab an se moman, sa ki 

pe arive i annan 2 klinik prive ki ler 
zot pe sa pasyan i sorti kot zot, i donn 

sa pasyan en pti rezimen sa 
lenformasyon ki zot kapab anmenn 
kot en lot dokter, ou si non vin kot 

nou. 
 Si sa klinik prive pe anvoy sa 

pasyan kot en Klinik Piblik, i fer sa ki 

nou dir en referral, e alor nou, nou 
ganny en keksoz lo sa pasyan pou ki 

rezon ki son problenm ki i pe vin kot 
nou. E sa i ede pou kapab fer son 

tretman kontinyen. Me sa ki ou pe dir 
kekfwa ki arive, i annan dimoun ki al 
kot diferan dokter.  

 E ler zot ale, zot pa dir pou dir 
mon ti kot dokter yer ti donn mwan 

sa, ou si non poudir mon pe pran tel 
latizann. E alor i pa montre kekfwa 
sa kalite tretman ki i gannyen. Me si 

i pe vin kot nou, definitivman kot 
prive i anvoy avek en referans. Me kot 
nou si in reste lopital, i gannyen en 

referans pou li al avek kot son 
dokter. Ki i dokter piblik, ki i dokter 

prive. 
 E Casualty Emergency i 
komans donnen, i komans donn en 

rezimen ankor ler en dimoun i vin 
casualty pou li ankor anmenn kot 

swa dokter prive, swa dan son klinik. 
So, i annan en pe keksoz ki pe ale 

avek en serten sistenm referans e 
rezimen ki zot gannyen. Mersi.  
 

MR SPEAKER 
Mersi. Mon a pran kestyon Onorab 
Spiro dernyen. 

 
HON RACHEL SPIRO 

Mersi Mr Speaker. Bonzour Minis 
avek ou delegasyon. Zisteman Minis, 
en parti ou larepons pli boner ou’n 

eksplik en pti pe ki zot pou al dan en 
sistenm nimerik. Me antretan ki nou 

pe esper sa sistenm vin an plas; Eski 
Minister i kapab konsider ankouraz 
tou pasyan, pou zot gard zot prop 

lenformasyon. 
 Ki en mannyer ler zot al kot 
diferan dokter sa ti ava permet zot 

kapab ganny lenformasyon pou 
partaze ant sa bann dokter. En pe 

parey konmela Casualty pe donn en 
note. E menm letan ou discharge lo 

ward ou ganny en note, en discharge 
note. Konmsi sa pasyan li menm li pe 

gard serten rikord, ki i evite petet 
ganny antibyotik 2 fwa dan en sel 

mwan akoz i pe al kot diferan dokter? 
Mersi. 
 

MR SPEAKER 
Mersi. Minis, ou annan en mo pou 

azoute lo rekomandasyon Onorab? 
 
MINISTER PEGGY VIDOT 

Onorab, sa ki ou pe sizere kekfwa i 
en keksoz parey nou pe dir antretan 

avan nou kapab ganny en sistenm 
nimerik ki partou kekfwa pou gard 
en keksoz koman en health diary ki 

mon’n mansyonnen, kot bann 
lenformasyon kle i antre ladan. E ler 

sa dimoun i vini, i kapab montre. E 
sa dimoun ki pe sonny li i kapab 
montre en keksoz ladan. Me i en 

keksoz ki kapab ganny konsidere.  
Me an menm tan, pou nou 

donn son medical records pou li al 

avek, sa i annan serten challenges ki 
mon krwar an se moman nou napa 

en sistenm an plas, pou nou kapab 
adres sa. Nou vwar par egzanp 

dimoun nou pe donn en 
preskripsyon pou 3 mwan, lakantite 
fwa ki sa preskripsyon i perdi. E si sa 

i pou ariv ek en medical records i 
posib i pou kre nou serten problenm. 

 Me i pa en keksoz an se 
moman ki nou panse pou dir nou 
pou al toudswit ladan, sirtou anvi ki 

nou pe al dan en sistenm nimerik. 
Me en keksoz ki pli fasil, koman zis 
bann lenformasyon kle dan en 

sistenm pou donn li pou al avek, sa i 
pli fezab. Mersi.  

 

MR SPEAKER 
Mersi. Kestyon 170, Onorab Richard 

Labrosse. 
 

HON RICHARD LABROSSE 
Mersi Mr Speaker. Mersi Mr Speaker. 
Kestyon 170 i lir comme suivant; Eski 

Minis i kapab enform Lasanble si son 
Minister i annan plan ou deza pe fer 

okenn travay ansanm avek bann 
Erbalis, pou ankouraz sa sekter 
konman en sours latizann alternativ 

pou nou popilasyon? Mersi Onorab. 
Minis? 
 

MINISTER PEGGY VIDOT  
Mersi Mr Speaker. Mersi Onorab pou 

sa kestyon…  
 
MR SPEAKER 

Onorab Pillay, ou kapab permet 
Minis reponn. 

 
MINISTER PEGGY VIDOT 
… rol Minister Lasante se pou kre 

lanvironnman apropriye pou donn 
swen pasyan ki annan kondisyon 
medikal. Bann swen avek tretman ki 

Minister Lasante i donnen, i pas 
atraver resers syantifik. Erbalizm i 

form parti medicine en tradisyonnel 
ou sa ki nou apel enn ler medicine 

konplemanter.  
 Anba Lotorite Lasante Piblik, i 
annan en Board ki regilariz serten 

pratik medicine konplemanter, parey 
masaz therapeutic, parey omyopati, 

eksetera. Erbalizm an se moman 
parey i ganny pratike lokalman i pa 

ganny regle anba sa Board. Rezon se 
akoz bann dimoun ki pratik sa 
Erbalizm tradisyonnelman i servi 

bann prodwir a baz plant dan son 
letan natirel. 

 Konesans valer medisinal 
serten plan, i souvan ganny pase 

atraver si oule zenerasyon ou en 
dimoun a lot. E bann pratikan pa’n 

toultan neseserman swiv en 
formasyon syantifik, ki lasante 
konvansyonnel i rekonnet e ki i 

rekomande. Bann pratikan Erbalizm 
tradisyonnel i ganny ankouraze pou 
form zot lasosyasyon, pou ede 

standatiz zot pratik. 
 Dan lepase ti annan en 

Lasosyasyon ki ti apel APOCHIS se 
Association Promotors of 
Complimentary Health in Seychelles. 

E zot ti pe travay pou anmenn en 
serten standalizasyon dan zot pratik. 

An se moman Minister Lasante napa 
kapasite pou fer sa kalite resers 
neseser. Sa resers syantifik lo 

efikasite plant medisinal, avek bi 
ankouraz prodiksyon latizann 

alternatif.  
 I pa osi dan sa pozisyon pou 
ankouraz Erbalism koman en 

tretman alternativ pou popilasyon, 
malgre nou rekonnet ki servi plant i 

form par leritaz nou pep. E ki plan i 
labaz en kantite medicine ki nou 
servi.  

Vizavi Erbalis nou fer sa bann 
rekomandasyon alor.  Tou zanfan 

avek kondisyon medikal ensi ki 
dimoun ki annan en maladi ki tre 
serye, ki parey kanser ek lezot itiliz 

tretman konvansyonnel ki a zot 
dispozisyon. 
 Fodre pa ki personn i retard 

zot swen, zot nesesite pou zot vin rod 
en swen medikal, akoz zot pe servi 

tretman Erbalis. Akoz si sa pa marse, 
by the time zot vini i vreman en pe 
retar. Fodre nou pa ankouraz 

dimoun aret pran zot latizann ki 

bann medicine, Dokter in donn zot ou 
si non in preskri. 

 Ou si non melanz sa latizann 
avek bann tretman ki zot pe gannyen 

kot en Erbalis. Akoz nou pa konnen 
ki kalite enteraksyon i kapab annan 
ant sa 2 group latizann. Ou si non si 

ou aret enn ou pran lot, sa lot osi i pa 
marse. Alor i pa en keksoz ki nou pou 

tro, nou ankouraze akoz i kapab 
annan serten enteraksyon ki ava 
anmenn konplikasyon serye pou 

lasante sa endividi. 
 Alor an se moman, Onorab 
nou vreman napa en gran travay ki 

nou pe fer avek bann Erbalis pou 
devlop latizann abaz plant isi. Mersi.  

 
MR SPEAKER 
Mersi Minis. Onorab, ou 

siplemanter? 
 

HON RICHARD LABROSSE 
Mersi Mr Speaker. Minis, mersi pou 
ou larepons. Mr Speaker, mon napa 

kestyon siplemanter. Mersi. 
 
MR SPEAKER 

Mersi. Onorab Pillay ou ti’n lev 
lanmen? Ou annan ou kestyon?  

 
HON SEBASTIEN PILLAY 
Mersi Mr Speaker. Mr Speaker, mon 

kontan LDS pe ankouraz…. 
 

(Interruption) 
 
MR SPEAKER 

Onorab! Onorab! Bouze, kestyon.  
 

HON SEBASTIEN PILLAY 
I annan en plas dan Lopital North 
East Point Onorab. Mr Speaker, mon 

ti a kontan demann Minis, me vi ki 
ou’n dir nou poudir Minister Lasante 
napa kapasite pou regard dan sa 

sityasyon, dan bann aktivite, me i 
annan en knowledge lokal, 

tradisyonnel ki bann paran i annan 
ki zot in servi.  

 Me ki ou pe fer pou at least 
koman en Minister oubyen an 
partenarya avek lezot, pou anmas sa 

bann knowledge lokal lo sa bann 
plant, ki bann dimoun mon krwar 

tou dimoun la devan in benny ladan, 
swa dan trikolor pou malad bann 

tanbav, bann keksoz ki ou gannyen. 
Yapanna ki dimoun i bwar bann 
keksoz koumsa.  

Eski ou pe - i annan en keksoz 
ki zot in fer deza pou anmas sa bann 
lenformasyon e pou etablir why not 
serten keksoz dan sa bann plant ki 
kapab anmenn en benefis pou lezot 

maladi parey kanser or whatever pou 
fer resers aprofondi lo la. 

 Akoz nou pa pe get anywhere 
avek medicine konvansyonnel. Petet i 
kapab annan bann lezot trial drugs ki 

pe fer. So, se sa ki mon ti pe 
demande.  

 
MR SPEAKER 

Mersi. 
 
HON SEBASTIEN PILLAY 

Mr Speaker, LDS pa kapab ankoler 
akoz Prezidan ti fer en bann 

problenm ek sa zafer.  
 
MR SPEAKER 

Permet… Minis ou kapab adres sa si 
ou annan? Si ou annan en 

komanter? 
 
MINISTER PEGGY VIDOT  

Mr Speaker, parey mon’n dir i pa en 
travay ki nou annan an se moman, 
sa kalite lekspertiz ek resours. Sa i 

en travay vreman syantifik pou fer 

lanaliz kalite zengredyen ki annan 
san sa bann zerb. E pou le moman i 

pa dan nou plan travay. Me selman 
ou pe demann nou ki nou pe fer.  

 Nou’n ankouraz bann dimoun 
ki pe travay laba pou form en 
lasosyasyon, pou zot regard sa pli 

byen. E mon konpran ki i annan 
group isi kot Kiltir, ki ti komans 
regard en pti pe sa bann plan 

medisinal. Me i pa en travay ki nou 
annan lekspertiz, ou si non ki nou 

annan resours. Ou si non ki nou 
santi i annan okenn priyorite pou 
nou met nou resours ladan.  

E ou’n dir en keksoz ki poudir 
kekfwa maladi konvansyonnel pa pe 

marse. Mr Speaker, mon ti a kontan 
dir poudir lakantite dimoun malad ki 
ganny sonnyen, i bezwen montre 

poudir medicine tradisyonnel pe 
marse dan lamazorite letan.  

 Mr Speaker, si ou permet 
mwan, mon annan lenformasyon lo 
kantite ners etranze ki ou ti demann 

nou avan, ki mon pa ti ankor 
gannyen sans reponn. Nou annan an 
se moman 56 ners etranze. E kot zot 

sorti? Zot sorti, zot nasyonalite i 
Endyen, Sri Lankan, Zambian, 
Ghanaian, Nepalese e Nigerian. 
Mersi.  

 
MR SPEAKER 
Bon. Mersi. Mon… in ariv ler pou 

termin sa sesyon kestyon. I annan en 
kantite size ki’n leve ki kekfwa i 
demann aprofondi, e demann lezot 

kestyon. Nou a bezwen anmenn sa 
pou en lot sesyon. Mersi Minis e 

bann zofisye Dokter Louange, Dokter 
Valentin, e Dokter Gedeon. E mon 
swet zot tou bon kouraz dan zot 

travay. Lasanble nou a pran poz. E 
nou a repran 2er apre midi. Mersi. 

(BREAK) 
 

MR SPEAKER 
Bonn apre midi tou dimoun, Manm 

Onorab, zofisye. E osi nou piblik. 
Travay lo nou Order Paper i lo 
Mosyon. E premye i dan non Onorab 

Regina Esparon. Onorab, ou a 
soumet ou Mosyon. 

 
HON REGINA ESPARON  
Mersi Mr Speaker. Bonn apre midi 

tou dimoun a lekout. Mr Speaker, 
mon Mosyon i lir koumsa; Lasanble 
Nasyonal i demann Gouvernman pou 

asire ki tou landrwa travay i adopte 
en kiltir pli toleran e enkliziv, san 

okenn diskriminasyon. Mersi. 
 
MR SPEAKER  

Mersi. Nou a ganny segonnman pou 
sa Mosyon. Onorab Sandy Arissol. 

 
HON SANDY ARISSOL  
Mr Speaker, mersi. Bonn apre midi 

Mr Speaker. Bonn apre midi tou 
bann Manm e tou bann dimoun ki pe 
ekoute. Mon ti a kontan segonn 

Mosyon Onorab Regina Esparon. 
Mersi.  

 
MR SPEAKER 
Mersi. Onorab Esparon, ou ava adres 

ou Mosyon silvouple.  
 
HON REGINA ESPARON 

Mersi Mr Speaker. E mersi Onorab 
Esparon pou segonn sa Mosyon. 

Onorab Arissol (eskize.) Onorab 
Arissol pou segonn sa Mosyon. Mr 
Speaker, les mwan komans par dir ki 

performans prodiktivite e bon zerans 
dan travay, i depan lo en nivo moral 

ki annord; en lanvironnman ki 
konfortab e an sekirite, kot sak 

travayer i ganny valorize pou sa ki i 
ete.  

 Mr Speaker, Lartik 35(b)(d) 
Konstitisyon Sesel i site; 

‘’ Leta i rekonnet drwa sak 
sitwayen pou travay dan bann 
kondisyon zis e favorab. E avek lide 

asor legzersis efektiv sa bann drwa. 
Leta i antreprann dapre bann 
restriksyon ki neseser dan en sosyete 

demokratik pou protez efektivman 
dwa en sitwayen pou ganny son lavi. 

dirman dan en travay ki in swazir 
libreman.  
 2) enplimant bann provizyon 

legal pou bann kondisyon ki sen, sof 
e zis.’’ Fen sitasyon. Sa size ki mon’n 

anmenn devan Lasanble Mr Speaker, 
i enn ki deplizanpli pe anmenn 
bokou lanmertim, desatisfaksyon e 

fristrasyon ler en dimoun pe rod en 
travay, kot pou li ganny aksepte dan 
sa pozisyon, i depan lo son laparans 

e non pa lo son kalifikasyon ou son 
lentelizans. 

 En eleman ki al kont Lartik 35 
nou konstitisyon kot bokou fwa 
dinyite sa dimoun pa ganny 

respekte. I annan sirkonstans ki 
menm dimoun ki’n ganny konfirmen 
dan bann pos pou li ganny 

promosyon, se son laparans fizik e 
son afilyasyon ki ganny servi koman 

en kriter pou li avans pli devan. E 
non pa son lentelizans ek lekspertiz 
ki i annan dan sa domenn ki i pe 

travay.  
 Mr Speaker, o firamezir ki nou 

pe progrese koman en pei kot i 
evidan ki nou pe evolye ansanm avek 
larestan lemonn, kot nou zenerasyon 

ki pe grandi i reste ofe e a zour ek 
bann nouvo tandans. E si nou pa fer 
atansyon e adres sa size e annan plis 

tolerans e enklisivite dan landrwa 
travay boner, e nou les sa bann tel 

latitid eskale, nou riske war nou pei 
demen pe perdi profesyonnel kalifye 

dan serten domenn. 
 Ki swa dan Gouvernman 

koman bann civil servant ki swa dan 
parastatal, dan Sekter Prive enkli 
dan Lendistri Touris. Mr Speaker, sa 

Mosyon i annan 2 pwen kardinal ;  
Premyerman, Mosyon pe 

demande ki i annan en kiltir pli 
toleran.  
 Dezyenmman, ki i annan 

enklisivite san okenn 
diskriminasyon. E permet mwan 
komansman menm fer keksoz kler 

Mr Speaker. La mon pa pe koz lo 
diskriminasyon politik. Me anmezir 

ki mon pe fer mon prezantasyon, zot 
a konpran ki laliny mon pe pran.  

Ler mon koz lo 

diskriminasyon, mon pe refer ek sa 
kalite diskriminasyon ki en dimoun i 

pas atraver dan son travay.  
 Ki baze lo son laparans fizik, 
son oriyantasyon, son frekantasyon 

ou son lapartenans relizye. E sa i pe 
enport si ou en travayer Seselwa ou 
en etranze ki natiralize, ou lo GOP. 

Larealite i se ki i annan lenstans dan 
travay kot en dimoun i sibir 

diskriminasyon, baze lo lafason ki i 
sanze, lafason ki i pennyen, lafason 
ki i marse, ki kalite dezabilite i 

annan. E menm lekel ki i frekante, e 
lafason ki i konport li an zeneral.  

 E sa i ganny akonpannyen ek 
bann remark derogatwar anver sa 
bann dimoun dan travay. Swa par en 

siperyer, en Manager ou menm par 
en lot koleg travay. Kot menm kot zot 

ganny defavorize ou ganny ekskli 
dan serten aktivite e progranm, zis 
baze lo zot laparans fizik - zot 

oryantasyon ou zot lapartenans.  
Kot i annan sa mank respe, 

mank konpreansyon,  mank napa 

tolerans e zot ganny imilye pe enport 
si i en profesyonnel kalifye ki annan 

sa lentelizans e leksperyans. La se sa 
laparans ki konte. E sa bann 

konportman i ganny obzerve dan 
bann Letablisman Touristik, 
Parastatal parey IOT e lezot par bann 

Manager e menm dan civil servant 
par bann Manager sirtou bann 

etranze, kot zot pa konn valoriz 
travay sa enn ki pli feb ou pli frel. 

 Sa bann tel latitid i anmenn 
bokou dekourazman pou sa travayer. 
E souvan kre en latmosfer ostil kot i 

anmenn friksyon e kre en 
lanvironnman travay ki pa 
konfortab. Atraver sa bann lapros 

negativ anver sa travayer, i annan en 
lefe advers sirtou lo nivo mantal e 

emosyonnel.  
Par egzanp sa travayer, i 

kestyonn son lanmour prop, son 

valer koman en imen, son self-esteem 
i ganny abese. E sa bann problenm i 

annan en lefe direk pa zis lo son 
travay me osi en direkteman lo son 
lavi personnel, e son lavi sosyal. E sa 

bann dimoun ki vin viktim ou target 
dan sa landrwa travay, ler i ganny 
ase ek bann tel latitid zis i kite, parey 

sa zenn profesyonnel kalifye ki mon’n 
koz avek ki pe pas dan sa bann 

dilenm.  
 I dir mwan menm si i lo en 
Bond avek Gouvernman de ki i fini 

son Bond i pou fer demars pou li kit 
pei. Sa bann viktim i soufer an 

silans, si zot swazir pou reste dan sa 
louvraz. I annan ki ganny transfer 

oubyen ganny zwe avek, tir la met 
laba. Moral i reste ba, ki fer zot pa 
perform byen, ziska zot ganny met 

deor san pitye. Senpleman zot kre en 
lanvironnman kot sa dimoun pa 
kapab performen dan son travay. 

 Son performans ki souvandfwa 
ganny servi koman labaz leskiz pou 

retir sa dimoun. Kot parfwa i pa ni 
menm al rod rekour okenn par, 

ouswa menm pa konnen ki mannyer 
pou al rod en sipor e led e ki laport i 
pou tape. Me dan bokou ka, sa bann 

viktim pa pou ni menm al met en 
case devan PSAB oubyen Tribinal 

Lanplwa. Zot zis dir ou ki pa vo lapen 
e ki naryen pa pou ganny fer e parfwa 
menm krwar ki partou kot i pou ale i 

parey si i pa ganny trete parey. 
 Parski dan bokou lenstans, 
sipor i al pou sa anplwaye, dan plas 

travayer. E rezon i varye Mr Speaker, 
e Mosyon pe fer propozisyon pou ki i 

annan bann paramet an plas, ki pou 
protez sa bann travayer, kont sa 
bann kalite labi. Kot i ava annan sa 

tolerans e sa travayer i a travay dan 
en lanvironnman favorab, pe enport 

son laparans e son oryantasyon.  
 Mr Speaker, parfwa i vreman 
fer lapenn ler ou zwenn en dimoun 

sirtou en zenn profesyonnel ki dir ou 
in bezwen kit travay, akoz lafason 
ki’n ganny trete dan son landrwa 

travay konpare avek en lot son koleg 
zis akoz son laparans. Swa enn ki 

annan son style seve ki’n menm 
mentenir, oubyen en lot ki’n vin avek 
en nouvo style seve ki sa landrwa 

travay pa’n aksepte.  
 An dizan sa Mr Speaker, mon 

osi rekonnet ki tou landrwa travay i 
merit annan en nivo disiplin e etik 
baze lo kote ou pe anploye. Me 

parfwa i annan landrwa ki al an 
ekstrenm e pa pare pou annan sa 

fleksibilite.  
En zenn garson i fer 

laplikasyon pou li travay dan en 

letablisman touristik lo en zil. Sa 
garson i fer son interview, i ganny sa 

louvraz. Zour i mont lo zil pou li al 

travay i ganny met lo menm avyon i 
ganny fer retournen Mahe, akoz 

Manager i dir li i bezwen retournen al 
koup son seve. Si non i pa pou kapab 

travay dan sa letablisman. Sa zenn 
garson i desann e pa zanmen retourn 
ankor lo sa zil.  

Ozordi nenport ki zenn i swazir 
pou adopte nenport ki style seve. E 

on pa war akoz sa dimoun i bezwen 
ganny diskriminen akoz son seve. 
Sirtou bann ka ler i vin interview 
style seve pa ti en kriter pou li ganny 
sa travay. I fer son interview i ganny 

sa louvraz, les li debourye.  
 I osi annan bann lenstans kot 

ler dir sa zenn ki’n deza dan en 
louvraz ler i al koup son seve, i deside 
sa fwa si swiv en nouvo lanmod. I le 

kit en pti lake anler parey i fashion 
konmela, oubyen i deside raz tou 

anba e kit ponpon anler, sa i son 
swa. Oubyen bleach en kote kit lot 
kote natirel. I pa merit ganny 

maltrete akoz sa. An realite Mr 
Speaker, mon pa krwar ki en dimoun 

i servi son laparans pou realiz son 
louvraz.  
 Parski si laparans pa’n en 

kriter avan lanplwa, i pa sipoze vin 
en problenm pandan lanplwa. 

Amwen ki i pe al anploy dan en 
seksyon kot i fer lanmod, i pe al fer 
modeling oubyen konkour labote e 

photoshoot. La mon a konpran son 
laparans i antre dan zwe. Se pou sa 

ki Mosyon pe dir ki nou bezwen 
annan en kiltir pli toleran. Pran 
parey isi kot Lasanble Mr Speaker, i 

annan en dress code pou staff e en 
lot pou Manm, e en lot pou manm 

piblik ki vin vizit nou Lasanble.  
 Selman dan sa policy i annan 

en clause ki site, parey ou pa ganny 
drwa met sapo, ni met scarf, ou pa 

ganny drwa kouver ou latet. Selman 
sa clause i al pli lwen pou dir ki pou 

bann rezon relizye, ou kapab ganny 
permisyon ek Speaker. Sa i montre ki 

nou annan en serten fleksibilite. 
Selman la ki mon lo sa size, i annan 
en challenge la Mr Speaker.  

 Kot ou style seve, pou staff i dir 
ki fodre i kouler natirel e si ou met 

highlight i merit menm kouler ek ou 
lapo. La deza in fini limit sa dimoun 

ki anvi vin travay isi, ki i pa pou 
kapab met en pti kouler dan son 
seve. Demen si i annan en post ki 

ganny pibliye, e en dimoun ki byen 
kalifye pou sa pozisyon ki li in bleach 

son seve dan bout. Son lapo pa blan 
li.  
 In fer li blonde parey i style 

ozordi. kot bokou zenn fiy ek zenn 
garson i fer. Eski nou pou dir non, 

nou pa pou kapab pran ou? Parski 
nou Polisi i dir ou pa ganny drwa met 
kouler dan ou seve. Oubyen si nou 

pou pran ou, ou pou bezwen al 
retourn ou seve dan son leta natirel. 

Se la kot i devret annan serten 
fleksibilite, pou nou pa diskrimin sa 
dimoun. 

 Mr Speaker, mon pe zis servi 
sa koman en legzanp. An menm tan 

mon poz mon lekor en lot kestyon. 
Dan en lot lenstans, eski i normal 
pou dir en zenn, menm si ou annan 

tou ou kalifikasyon, ou en zenn ou 
zwenn tou kriter pou en louvraz, me 
nou regrete ki nou pa pou kapab 

pran ou, si ou pa sanz ou style ou 
kouler seve? Oubyen si ou pa tir sa 

tattoo lo ou lebra, akoz si mon pran 
ou mon pou pe al kont Polisi ou 

regilasyon. 
 Tousala i bann size refleksyon, 
ki nou bezwen komans fer ozordi dan 

travay. Nou bezwen reflesir ki 

mannyer nou osi evolye, anmezir ki 
nou pe fer lespas pou sa zenn 

profesyonnel san ki nou met tou 
lanfaz lo son laparans. Me get son 

lentelizans e valoriz li, menm si li in 
deside adopte nouvo style. 
Souvandfwa sorti dan bann pei Was, 

bann western style, bleach en kote 
latet kit lot kote natirel. 

 Ki mannyer ou ki pe fer Polisi 
oubyen enplimant li, ou pou santi ou 
vizavi sa profesyonnel ki pe rod en 

lavenir si ou pa adopte en latitid pli 
toleran e enkliziv. E non pa baz tou 

keksoz lo son laparans? 
 Mr Speaker, ozordi ler nou get 

nou bann Manm Lasanble, sirtou isi, 

sa 7enm Lasanble isi lo kote LDS. 
Mon war plis diversifikasyon e 

enklisivite.  
 Nou’n war nouvo reprezantan 
rotasyon parmi nou bann Manm. 

Nou’n war sa ki sorti dan kominote 
Hindu Onorab Sathya Naidu; nou 

war kominote Mizilman avek larive 
Onorab Anne Bistoquet, Onorab 
Naddy ki reprezant dimoun avek 

dezabilite. En diversifikasyon ki 
montre sa laspe reprezantasyon, e 
lapartenans kot personn pa ganny 

diskriminen. Me ganny aksepte pou 
sa ki i ete e mannyer i ete. 

 Prezan pou montre sa laspe 
fleksibilite Mr Speaker, malgre ki 
Code of Ethics i dir ki koman en 

Manm ou pa kapab antre dan 
chamber avek en walking aid. Ozordi 

Polisi i vin pli relax, e mon kontan ki 
Lasanble i aksepte Onorab Naidu ek 

permisyon Speaker. Onorab Naddy, 
Onorab Naddy ek son walking aid. E 
permisyon Speaker, tanka mwan ler 

mon ti servi bekir sa lepok, mon ti 
bezwen kit mon bekir an deor 

Lasanble.  

 Ti napa tolerans, ti napa 
konpasyon, ti napa fleksibilite. O 

kontrer mon ti ganny dir “en vye sez 
ver in kas lapat”. Sa lartik ti ganny 

servi pou diskrimin mwan pou imilye 
mwan e pini mwan. Me ozordi mon 
welcome sa fleksibilite e tolerans ki 

annan Mr Speaker. Kot nou war sa 
konpasyon e sa enklisivite san 

diskriminasyon.  
 Onorab Anne Bistoquet, ki li i 
en mizilman, li osi malgre ki i annan 

sa dan sa Polisi ki dir ki ou pa ganny 
drwa kouver ou latet letan ou dan 
chamber. Li osi in ganny aksepte pou 

sa ki i ete. Tou an ekspektan koutim 
son larelizyon. Ankor sa i montre ki 

sa Polisi in ganny relax.  
Me anmezir ki nou fer nou 

refleksyon Mr Speaker, i anmenn 
mwan lo en lot pwen. Toultan nou dir 
lasarite i komans dan lakour. Permet 

mwan poz en kestyon. Zis koman en 
pwen refleksyon. Dan sa menm lespri 
tolerans, enklisivite e respe e san 

diskriminasyon, si demen en dimoun 
ki annan locks i vin en kandida dan 

prosen eleksyon, i ganny elekte pou 
li reprezant son distrik, eski nou pou 
aksepte li parey i ete ek son locks? 

San ki nou diskrimin li? Larepons i 
senp, i devret wi i pou bezwen li osi 

asiz dan nou Lasanble avek son 
locks,  san ki i ganny diskriminen 

akoz son seve. 
 Oubyen en zenn avek son 
locks parey DG Marco Francis i le vin 

travay isi kot Lasanble. Eski nou pou 
donn li sa loportinite avanse san ki 

nou get son laparans? Eski nou pou 
dir li i en rasta, nou pa pou kapab 
pran li? I pa devret. Oubyen en lot 

ki’n fer interview pou front office dan 
en lot kad louvraz par egzanp dan en 

Departman Touris. Nou pa bezwen 

get son seve. Son tattoo oubyen lezot 
laparans fizik koman en kriter pou 

nou pran li. I pa devret leka.  
Se sa kalite mindset ki nou 

bezwen sanze Mr Speaker anmezir ki 
nou evolye. Nou pa kapab inyor 
lentelizans en dimoun, e baz tou 

keksoz lo son laparans pou nou 
donnen dimoun en travay. Se sa 

laspe fondamantal ki Mosyon pe 
adrese. Sa dimoun pa merit ganny 
diskriminen, me i devret ganny 

aksepte pou sa ki i ete. E si i annan 
pti keksoz ki i bezwen sanze, nou ed 

li fer sa transformasyon tou an 
respektan son drwa. 
 Parey ou kapab annan ou 

locks, as long ki i prop e ou anmar li 
kit li dan en fason annord. Ou kapab 

annan ou tattoo lo ou lebra, e ou 
kouver li. Ou annan ou stud lo ou 

nennen pa devret en problenm. Ou 
pa met en gro bouton, me ou met enn 
ptipti.  

An gro Mr Speaker, nou 
bezwen o firamezir ki nou bouz devan 
ek larestan lemonn sanz sa mindset 
ki diskrimin en dimoun akoz son 
laparans.  

 Relax serten Polisi pou fer 
zistis. Nou pa pou kapab lannen ale, 

lannen vini diskrimin en dimoun 
akoz son seve ki in fer 2 pti laliny 
ladan. Son tattoo lo son lebra ou son 

zorey ki in pers plis ki en trou ladan, 
en pti stud lo son nennen. E bliy sa 

gran kontribisyon ki i kapab fer pou 
nou pei ouswa pou en lot lantrepriz 
avans devan.  

 Se sa laliny ki mon Mosyon pe 
ale. E se pou sa ki Mosyon pe dir ki 

nou bezwen annan en kiltir pli 
toleran. Mr Speaker, nou bezwen 
aksepte ki ozordi, i annan en 

sanzman trend ek bokou 

transformasyon, kot nou war ki 
menm dan fason sanze i ganny imite. 

Si demen i annan en msye ki 
transform li parey en madanm, ou 

deside ki li i sanz son idantite e i vin 
en transgender. 
 La mon pa pe promot personn 

atraver sa Mosyon. Me sa dimoun ki 
li in deside sanze, i still reste en imen 

e en sitwayen ki annan menm drwa 
ek en lot ki pa’n transformen.  E sa 
Lartik 35 nou Konstitisyon i osi aplik 

pou li parey i aplik pou sa enn ki 
annan son locks, enkli sa lot ki’n 

deside annan son tattoo, oubyen pers 
son nennen.  

 Pa akoz yer nou ti konn li 
koman en zonm, me ozordi in deside 
pou li sanz parey en fanm, ki sa pa 

donn nou pou donn nou drwa pou 
nou maltret li, pou nou gognard li 
ouswa pous li dan travay. Oubyen 

menm fer sa konparezon pou dir li sa 
louvraz pa en louvraz zonm sa, pa 

louvraz fanm sa. Sa louvraz i en 
louvraz fanm sa. 
 Parfwa i annan travayer ki fer 

fas avek bokou bann remark negativ 
parey sa get li i parey en fanm, 
oubyen la ki in mete ankor ? Ki i pe 

vin fer dan sa ta sifon si i en mizilman 
e menm fer lezot travayer pa frekant 

li e menm perdi respe pou li. I zis 
annan tro bokou negativite dan 
serten ka Mr Speaker. 

 En lot laspe Mr Speaker, kot en 
travayer i ganny diskriminen, se lo 

size reprezantasyon e promosyon. 
Kot souvandfwa promosyon i baze lo 
preferans oubyen i ganny baze lo 

laparans. Sa enn i meg i sexy, sa lot 
i gro - diskriminen baze lo son groser 

oubyen son laparans ki parfwa enkli 
son kouler lapo. Alor, i ganny peze e 
zanmen i pou ariv devan.  

Mr Speaker, i normal ki sak 
landrwa travay i fer son prop Polisi. 

E an sa ki konsern etik dan travay. E 
mon panse ki sa bann Polisi pa 

devret bann Polisi ki reste statik. Me 
i annan sa posibilite pou amande, e 
revwar a en lenterval avek evolisyon 

ki pe arive en pe partou.  
Mon felisit Air Seychelles 

ozordi, pou relax son Polisi ki ozordi 
en garson ki cabin crew ki kapab kit 

en labarb kourt byen prop, kot 
oparavan zot pa ti kapab. 
 E menm en sanzman dan sa 

direksyon ki bann crew i byen akerir. 
Disiplin dan en landrwa travay Mr 

Speaker, i enportan pou 
fonksyonnman ki swa dan en 
lantrepriz prive oubyen piblik ou 

nenport MDA. Me letan nou pe 
enplimant disiplin, parfwa nou war 

kote i annan landrwa zot al 
overboard. E se la kot napa sa 
tolerans, e i annan travayer ki ganny 

diskriminen. 
 Mr Speaker, letan mon pe koz 

lo enklisivite, i malere pou dir ki dan 
serten lakonpannyen parastatal, 
bann madanm ki travay koman 

sekirite i souvan ganny diskriminen 
e dir ki fanm pa fit pou vin Sef 

Sekirite. Kot li sa madanm, sa 
madanm i war li i bezwen reste 
toultan koman en supervisor e i pa 

kapab mont pli o ki sa. Sa i fran 
diskriminasyon baze lo gender.  
 I annan lezot madanm ki zot, 
zot ganny diskriminen ler zot an voie 
de famille. La li nek i gonfle, i fer pti 
tou lazournen. Bann remark 
diskriminatwar ki souvan anmenn 

dekourazman.  
Pou konklir Mr Speaker, mon 

oule dir pou nou bouz devan dan sa 
domenn enportan, premyerman ki 

nou annan en sanzman mindset e 
aksepte pou sanze e adopte nouvo 

fason fer pou reste a zour ek 
evolisyon.  

 Valoriz sa travayer dapre son 
abilite, san get son laparans, kouler 
lapo e oryantasyon. Nou tret tou 

travayer parey san preferans e donn 
li sa ki i merite. Nou adopte kre en 

kiltir linite e apartenans pou siport 
enn a lot nou koleg travay. Atrap 
lanmen sa enn ki pli feb, e ed li 

monte. Nou aboli sa latitid egois ki 
souvan met retar nou prosen akoz 
nou oule ganny tou.  

 Kre en lanvironnman kot 
travayer i santi li konfortab pe enport 

lekel li. Pa undermine sa enn ki pli 
zenn, o kontrer aprann avek li e 
partaz nou leksperyans ki li osi 

demen i a pran sa relev. Lansantman 
pa devret en sityasyon kot ou ganny 

diskriminen.  
Reviz bann Polisi ki pa 

balanse. I enportan ki nou welcome 

tou dimoun e aksepte zot lafason ki 
zot ete, akoz personn pa merit ganny 

kit deryer zis akoz son laparans. 
Avek sa Mr Speaker, mon prezant sa 
Mosyon ek Lasanble. Mon remersi 

ou.   
 

MR SPEAKER 
Mersi Onorab pou ou Mosyon. Mon 
aprezan donn laparol segonder 

Mosyon Onorab Sandy Arissol.  
 
HON SANDY ARRISOL  

Mersi Mr Speaker. Ankor enn fwa 
bonn apre midi tou bann dimoun. E 

mon ti a kontan premyerman remersi 
Onorab Regina Esparon pou li 
anmenn sa Mosyon, an relasyon ki 

pe demann Lasanble Nasyonal. 
Lasanble Nasyonal i demann 

Gouvernman pou asire ki tou 

landrwa travay i adopte en kiltir pli 
toleran e enkliziv san okenn 

diskriminasyon. 
 Mr Speaker, mon ava komans 

koumsa. Alors en zour Sesel, tou 
bann msye zot resanz ti a ki nou apel 
bann kannson gro lapat, bann 

bellbottom. Enn ler zot ti apel li bann 
kannson laklos, bann madanm zot ti 

met zot kazak ek zot penwar. Alors en 
zour dan Sesel nou ti annan bann 
landrwa kot nou bann granmoun ti 

kapab al defoule gran Triyano, Green 
Door, Pagoda, Lapay Galer.  

 So, alors en zour dan nou pei ti 
annan tou sa bann letap. E avek 

evolisyon ek transformasyon, ozordi 
keksoz in bouze in vin pli modern. 
Mwan letan mon pe ekout Onorab 

Regina Esparon, sa ki mon krwar i 
anvi, se ki anmezir pei i bouze pou 
nou revwar balans bann Polisi ki nou 

annan dan Gouvernman an relasyon 
ek bann keksoz, bann size bann 

topik ki kapab kre bann 
diskriminasyon ant sa 2 sex zonm 
avek fanm osi dan pozisyon. Osi 

lafason ki zot, zot viv zot lavi.  
 Alors en zour dan Sesel, tou 

bann msye zot ti gard zot seve afro, i 
ti en style sa lepok kot pou ou bann 

fiy, bann zenn fiy kontan ou alor ou 
ti bezwen annan sa afro. E ou ti mars 
ek ou penny afro pike dan ou latet. E 

ou ki ti homme sa letan dan Lari 
Bazar kot Kim koon. E tou sa bann 

zafer ozordi letan nou get li i pe 
retournen.  

 Menm bann zenn ozordi bann 
style ki zot pe imite, zot krwar zot ki’n 
envante. Me pa zot ki’n envante, sa 

bann style i depi later i later i la. Me 
selman parey nou dir an mezir ki 

later i vire, sa style i ale. Ankor en 

zenerasyon en deseni i retournen e 
nou repran nou kontinyen avek.  

 Me ozordi sa ki nou bezwen 
pran kont, se pou nou asire poudir 

napa okenn diskriminasyon ant 
nenport ki endividi ki krwar dan 
nenport ki filozofi ki li i anvi krwar 

ladan. Me selman letan nou pe koz lo 
sa Mosyon, i enportan osi pou nou 
note poudir dan en pei i bezwen 

annan lord.  
Dan bann landrwa travay i 

bezwen annan serten striktir an plas, 
ki mentenir serten disiplin lo nivo 
son travayer, son fason sanze, son 

fason konport li. Nou bezwen 
konsyan sa.  

 E mon asire ki Onorab Regina 
letan in anmenn son Mosyon, in pran 
kont sa, e li i konsyan sa. Savedir sa 

ki mon pe dir Mr Speaker, pa akoz 
senpleman ou koman en endividi ou 
anvi abir dan en fason, ou anvi viv ou 

lavi dan en fason, ou bezwen for sa 
dan en lorganizasyon, oubyen en 

groupman, oubyen en endividi pou 
aksepte pou annan sa lakseptans lo 
ou koman sa endividi ki pe viv.  

 Dan tou fason ki nou viv nou 
bezwen fer sir ki nou tou nou kapab 
blend avek lemonn avek lafason ki i 

viv. Parski si ou pa tro blend avek 
lemonn, tou dimoun i get ou pe mars 

lo ou latet. Alor tou dimoun i war ou 
koman drol. Alor i enportan dan tou 

sa ki nou fer, pou nou asire ki nou pe 
blend avek lafason ki keksoz pe ale 
dan nou pei. E lafason ki bann Polisi 

i annan an plas.  
 Selman mon bezwen osi 

rekonnet Mr Speaker, poudir i annan 
en kantite travay ki’n ganny fer, an 
relasyon ek bann lakseptans ozordi. 

E enklisivite dan bann landrwa 
travay, oubyen bann landrwa relizye 

oubyen dan bann nenport ki 

landrwa. Ki mon pe dir par sa? Par 
egzanp ozordi dan tou bann landrwa 

nou kapab vwar poudir bann 
groupman in ganny lakseptans.  

 Zot ganny aksepte, dan bann 
landrwa travay depandan lo zot 
lopinyon. Par egzanp letan Onorab 

Regina in koz an relasyon avek bann 
dimoun ki LGBTIQ par egzanp. 

Ozordi in nepli annan sa 
diskriminasyon parey avan.  

Ozordi dan tou bann 

konferans kot nou ale, tou bann 
seminar ki ganny organize ou 
capacity building ou vwar bann 

dimoun ki reprezant sa group 
LGBTIQ an relasyon avek zot 

groupman pou zot. Napa sa 
diskriminasyon ozordi kont zot 

vreman, parey kekfwa i arive dan 
lezot pei.Me dousman, dousman i pe 
ganny entegre e dimoun pe abitye 

avek.  
Par egzanp, ozordi en lepok 

dan nou pei bann dimoun ki gard zot 

seve sa ki nou apel seve rasta, ti 
ganny konsidere koman en group 

dimoun kekfwa ki fer dezord. Bann 
dimoun ki pa ti vreman ganny 
aksepte. Me ozordi i enportan pou 

nou note ozordi, i annan plizyer zenn 
garson ki kit son seve sa ki nou apel 

sa seve rasta. I kit son seve prop e 
annord. E zot dan plizyer profesyon.  

Me kekfwa i enportan pou lezot 

letan nou e koz an relasyon avek 
transformasyon ki Onorab Regina pe 
demande i enportan kekfwa pou nou 

osi revwar Polisi. 
 Parske pa neseserman ki tou 

landrwa travay ki aksepte en garson 
oubyen en msye ki annan en seve 
rasta, ki long, ki prop e i annord 

konpare avek i aksepte en madanm 
ki’n met hairpiece. Ki menm grander 

seve avek pou sa msye ki orizinal e ki 

long parey pou sa msye. Ozordi nou 
annan en group zenn dan nou pei ki 

krwar dan bann zafer tattoo, kot li i 
believe poudir son tattoo i enportan.  

 Alor, i met son tattoo i pik son 
tattoo lo li oubyen zot annan sa bann 

perse ki zot perse ozordi, swa dan 
nennen, swa zorey zot met plizyer e i 
annan sa bann piercing ki ozordi pou 

zot sa i modern. Me zis parey Sesel 
en lepok nou ti annan en group 

dimoun ki ti servi taba pti pei, ki nou 
ti roule dan pti bout papye. Nou ti 
aste avek Dede la kot Kim Koon, ou 

roule.  
 Oubyen nou ti aste avek Mrs 

Ah-Koon anler Mont Buxton, ou ti 
met li dan ou papye. E nou menm 
bann zanfan ki ti al aste sa papye 

dan laboutik ti vann R1 sa letan. E 
ozordi taba di pei in transformen, in 

vin sigaret Mahe King. En lepok nou 
ti annan Silhouette, in vin Benson. E 

ozordi bann zenn zot pe servi sa ki 
nou apel vape.  

So, tousala i sa faz 

transformasyon ki nou ki pe al lo laz 
nou pou bezwen tot ou tar pran li 

aksepte li parske sa i pou sa form 
transformasyon ki nou, nou bezwen 
viv avek zis parey letan nou ti ankor 

zanfan. Nou ti viv avek e nou paran 
ti viv avek nou transformasyon ki 

nou, nou ti vin avek dan lakour.  
 Mr Speaker, nou annan osi 
ozordi bann en lot group dimoun se 

en bann dimoun ki pe viv avek en 
sans dezabilite, ok? Alors en zour 

dan nou pei pa tou paran ki ti anvi si 
i annan en zanfan dezabilite, met son 
zanfan dezabilite o piblik. Fer tou 

dimoun konnen poudir mwan mon 
annan en zanfan dezabilite. I ti en 

sekre, i ti la reste an lakour pa ganny 
vizit, pa al okenn par.  

 Me ozordi, lasosyete i aksepte 
ozordi. E lasosyete o kontrer i pe 

envit tou bann paran ki annan en 
zanfan oubyen fanmir ki pe viv avek 

en dezabilite, pou zot vin devan fer 
konnen pou zot ganny lasistans 
neseser pou zot zanfan si ankor 

kapab vin lekol, vin aprann en 
keksoz pou ki zot osi zot ganny trete 
parey nenport ki sitwayen dan nou 

pei, san okenn diskriminasyon e sa 
enklisivite ki Onorab Regina pe rode 

dan son Mosyon Mr Speaker. 
 Alor, mon’n vin avek sa pti 
group Mr Speaker, pou mwan 

montre osi poudir nou bezwen 
aksepte poudir pei in fer sa progre. 

Pei in fer zefor, pou nou enkli tou 
dimoun ozordi avek son lakseptans 
sa ki i krwar ladan pou li kapab osi 

epanouir travay. E pou li viv son lavi 
parey li i anvi. Me selman parey mon 
dir, i retourn osi lo responsabilite 

pou ki mwan koman sa endividi 
mwan osi mon pou bezwen aprann 

blend avek lafason ki sa striktir in 
ganny met an plas, e lafason ki 
lemonn pe ale.  

 Pa akoz mwan mon krwar dan 
en keksoz ki mon bezwen fors tou 

dimoun krwar dan sa ki mwan mon 
ete e tou dimoun i bezwen aksepte 
mwan parey mon ete. I mars de kote, 

mon bezwen mon osi montre sa 
lakseptans pou mwan ganny aksepte 
e osi pou mwan kapab montre 

lakseptans anver lezot dimoun ki pa 
krwar dan sa ki mwan mon krwar 

ladan.  
 Mr Speaker, ozordi nou 
bezwen osi aksepte poudir i annan 

plizyer pozisyon dan nou pei, par 
egzanp letan nou pe koz an term 

gender ki Onorab Regina in koz lo la. 
Nou bezwen aksepte poudir alors en 
zour dan nou pei sete bann msye ki 

ti travay, bann madanm ti reste kot 
lakour parey nou dir okip zanfan e 

okip lakour. Me ozordi letan nou pe 
koze i annan bann zefor ki’n ganny 

fer atraver plizyer groupman 
enternasyonal e nasyonal, pou ki 
nou enkorpor bann madanm osi dan 

bann responsabilite enportan dan 
nou pei.  
 E nou’n vwar ozordi i annan 

plizyer pozisyon. Plizyer pozisyon. E 
bomaten letan mon’n la dan 

Lasanble Nasyonal Onorab Georges 
in dir mwan i bezwen eskiz en pti kou 
nou Caucus parske in al attend 

seremoni pou ki Madanm Annette 
Georges i ganny kouronnen Janette 

Georges i ganny kouronnen koman 
nou lot Sirentandan Prizon.  
 So, tousala i montre poudir 

ozordi tou sa bann travay ki nou ti 
asosye li zis avek bann msye, ozordi 

i vin en travay ki bann madanm osi i 
kapab fer. Nou annan PS pou Finans 
par egzanp. E ozordi dan bann 

pozisyon kle, nou annan plizyer bann 
madanm ki pe pran. Kot Lasanble 

Nasyonal, nou Clerk e Depite Clerk 
se bann madanm ki pe ansarz 
Sekretarya. 

 So, nou annan bann pozisyon, 
se pou sa rezon mon pe dir ki i annan 

en kantite travay ki’n ganny fer pou 
ki tou bann dimoun ozordi ki zot 
pozisyon, ki zot relasyon, ki zot ras 

parey nou dir ki zot relizyon, ki zot 
groupman politik, be zot ganny 

entegre en pe partou, partou avek 
sirkonstans ki pe i met zot ladan.  
 Me selman Mr Speaker, mwan 

mon krwar letan nou pe koz 
diskriminasyon, i enportan pou nou 
toultan pa krwar poudir 

diskriminasyon i zis kont bann 
madanm. Be i annan osi 

diskriminasyon kot bann msye. I 

Annan sa nou bezwen aksepte. Me 
souvandfwa nou met lanfaz lo 

empower bann madanm, donn zot 
bann pozisyon. Ankouraz zot pou zot 

zwenn politik. Ankouraz zot pou zot 
pran bann pozisyon kle dan pei.  

Me selman i toultan retourn 

dan lakour kot ou komanse, e nou 
komanse depi ptipti. Akoz mon pe dir 

sa Mr Speaker? En keksoz ki mon’n 
obzerve ki mon vwar toulezour dan 
mon lavi kotidyen se annan sa baz 

kot bann lekol Gouvernman. 
Spesyalman bann lekol segonder, 
ok? 

 Tou le bomaten oubyen sak 
fwa larantre lekol ou vwar i annan en 

group garson ki ganny kite an deor 
baro lekol. Akoz sa bann group 
garson i ganny kite an deor baro 

lekol? Parski zot pa’n koup zot seve 
parey lekol ti ava voudre zot koup zot 

seve. Me par kont bann fiy ki lekol 
dan menm lekol, zot, zot kapab fer 
diferan style avek zot seve; kit li 

fannen, kit li lo zot fron, fer kanboul, 
penny katoupet, penny pti lake, 

penny mannyer zot oule.  
 Me bann garson zot, zot ganny 
diskriminen! zot ganny oprese! zot 

ganny entimide! Parske zot bann 
garson zot bezwen koup zot seve avek 

en oter clipper. Pa koup sa oter lot 
kote, koup sa oter sa kote. Me sa pou 
mwan deza i en diskriminasyon. I en 

diskriminasyon parske lekol prive ki 
dan nou pei, zot pa met lanfaz lo seve 

sa garson zot. Zot met lanfaz lo son 
laprantisaz, e lafason ki zot konport 
zot an relasyon avek zot seve, ki 

mannyer zot kit zot seve annord. Zot 
kit zot menm zot prop pou ki zot pa 
disturb lezot zanfan.  

 Mon krwar letan Onorab 
Regina in anmenn sa Mosyon, in koz 

osi an term Polisi. Kekfwa avek letan 
nou pe evolye, nou osi koman en 

Gouvernman nou bezwen vwar en pe 
nou bann Polisi pou nou gete kwa ki 

nou kapab transformen.  
Eski ozordi en zenn garson son 

seve i fer li aprann? Eski letan ou 

komans entimid li dan lekol, sa pa i 
fer ki i revolte dan en lot fason?  
 Eski letan ou annan en ser ek 

en frer, pe antre dan menm lekol son 
ser i pase avek son zoli seve ki son 

manman ek son papa in donn li, me 
sa garson ek son zoli seve, ki sa 
menm manman, menm papa in donn 

li i napa drwa antre, parski i pa’n 
koup son seve parey lekol ti a voudre 

i annan.  
 So, mon krwar tousala i form 
parti sa transformasyon, bann Polisi 

ki in ler pou nou balanse pou nou 
tyeke pou nou gete. Parski tousala i 

apel enklisivite dan lekol. E mon 
krwar bann paran - parski sa osi i vin 
avek en kou sirtou ler ou annan 

garson, i vin en kou pou al koup seve.  
 E ozordi seve pa en keksoz ki i 
pou naryen, ou bezwen annan en 

kou. So, letan Onorab Regina pe koz 
lo sa Mosyon Mr Speaker, mon krwar 

i enportan pou nou balans en pe dan 
tou. Par egzanp letan mon get pou 
drayver taxi par egzanp ;mon konnen 

mon ti koz ek en garson ki reste Au 
Cap dan distrik Onorab Kelly 

Samynadin. Li i anvi vin en drayver 
taxi, be drayver taxi zot Polisi fodre 

ou pa en dimoun ki annan en seve 
rasta. Pou ou kapab ganny en license 
drayver taxi. 
 Me mon krwar tousala i bann 
keksoz ki nou bezwen bouze. Si 

ozordi mwan, koman Sandy Arissol 
mon kontan pou mwan gard son seve 
rasta e mon madanm i anvi gard son 

seve rasta. Me nou ler nou ganny nou 
zanfan, nou pa anvi nou zanfan i fer 

kanboul nou. Nou pa anvi nou 
zanfan i penny katoupet, nou, nou 

anvi nou zanfan son seve i rasta 
parey nou. Nou’n fer li prop, nou’n 
organiz li byen. Me eski i kapab 

rantre dan Lekol Leta? Non, parske 
Polisi pa permet ozordi. 
 Ozordi fodre si ou en garson 

fodre ou latet i bald-head, si ou pa 
anvi bald-head still ou bezwen fer li 

bald-head. E ler ou fer bald-head i dir 
ou pa koup tro kler. I annan serten 

keksoz ki asosye zis pou garson, me 
pa pou fiy.  

Se pou sa rezon letan sa 

Mosyon pe koz diskriminasyon, mon 
krwar i enportan letan nou pe fer sa 

bann evolisyon sa transformasyon ki 
Prezidan in koz lo la toultan letan 
nou pe fer bann Polisi pou nou 

revwar pou nou gete ki mannyer nou 
anmenn li azour avek lemonn ki 
mannyer i pe ale ozordi. Pou ki 

personn pa ganny kit deryer an 
relasyon avek sa diskriminasyon e sa 

enklisivite ki Onorab Regina pe rode 
atraver son Mosyon. 
 E i pe osi adopte e pe dir dan 

son Mosyon adopte en kiltir ki pli 
toleran. E nou koman en pei tropik 

ozordi dan tou pei tropik kot ou ale i 
annan bann garson, bann fiy ki 
kontan gard zot seve rasta e napa 

naryen mal avek sa. Zis parey ou 
annan bann madanm ozordi ki 
kontan met zot hairpiece, ki napa 

naryen mal avek sa, be sanmenm sa 
ki apel enklisivite san okenn 

diskriminasyon.  
Mr Speaker, mon krwar ki 

Mosyon anmennen par Onorab 

Regina in anmennen i form parti 
mwan, mon’n konsantre lo sa bout 

transformasyon ki mon krwar i 

enportan. Fodre pa okenn dimoun, 
okenn Seselwa ozordi menm etranze 

ki pe travay dan nou pei i santi li pe 
ganny diskriminen akoz son relizyon, 

akoz son lopinyon politik, son fason 
ki i sanze oubyen lafason ki li menm 
li i kontan get son lekor. 

Mon krwar i enportan pou nou 
balans tousala, pou nou rode ki 
mannyer pei osi i zwenn lemonn 

mannyer i pe ale. Me selman parey 
mon’n dir nou bezwen fer li byen a 

tou moman. Parski tou landrwa 
travay i annan son Polisi, lekol pou le 
moman i annan son Polisi. Me 

selman nou osi nou bezwen get nou 
Polisi an relasyon avek lafason ki 

keksoz pe ale pou nou antre dan sa 
modernizasyon e sa transformasyon 
ki nou pei nou pe rode. E ki lemonn 

pe al lo la dousman, dousman.  
Mr Speaker, mon krwar 

Onorab Regina in dir en kantite 

keksoz in donn bokou leksplikasyon. 
E nou lo nou kote latab, mon krwar 

in mansyonn en legzanp kler, pou dir 
nou menm nou letan nou get nou pti 
lekip nou annan en pe dan tou. 

Dimoun ki pe viv avek en dezabilite, 
nou annan dimoun avek diferan ras 
relizyon. Nou annan dimoun diferan 

kouler, dimoun avek diferan sinyatir.  
E sa i montre poudir nou 

annan sa toleran e sa enklisivite nou 
menm nou koman en Caucus dan 
parti LDS. Alor Mr Speaker, mon pou 

montre mon sipor avek sa Mosyon. 
Parski mwan osi mon anvi ki pei i 

transformen. Mwan osi mon oule 
mon pei i evolye, e osi mon pei i 

revwar son bann Polisi pou ki nou pa 
ganny reste deryer parske en dimoun 
pa kapab pa ganny en plas travay, pa 

ganny aksepte, pa ganny enkliziv 
dan en keksoz, zis akoz son seve 
oubyen son tattoo. Nou bezwen rod 

en fason ki mannyer nou kapab 
anmenn ansanm travay pou ki… e pa 

bliye Mr Speaker, nou ozordi nou 
lafors travay i minim, i minim.  

Nou annan en gran problenm 
zonm dan nou pei, gran problenm 
zonm dan nou pei. Lafas fanm i 

bokou pli gran ki pou zonm. Me nou 
sa pti gin zonm ki reste nou letan nou 
pase nou war zot pe kick lo bus stop. 

E bann i tenant lo bus stop, en pe nou 
annan Montagne Posée, mazorite pa 

pe travay. 
So, mon krwar i enportan 

prezan pou sa pti gin ki reste kot nou 
pa ganny diskriminen kont bann 
madanm be nou osi nou vin lo menm 

nivo. E nou tou nou pe ganny nou 
respe neseser pou ki nou viv dan sa 

kiltir pli toleran ki Mosyon Onorab 
Regina pe demande.  

Mr Speaker, mon ava termin 

la. E mon krwar ki Onorab Regina in 
anmenn en bon Mosyon, e mwan 
mon’n pare pou siport li parski mon 

krwar dan transformasyon. E mon 
krwar dan evolisyon pou ki tou bann 

zanfan Sesel, nou tou nou ganny en 
plas dan sa pei ki apel pou nou. E 
sirtou letan i konsern lanplwa. Mersi 

bokou Mr Speaker.  
 

MR SPEAKER 
Mersi Onorab. Mon a donn laparol 
Onorab Georges Romain.  

 
HON GEORGES ROMAIN 
Mersi Mr Speaker. Bonn apre midi 

tou koleg Onorab e tou dimoun a 
lekout. Mr Speaker, mon pou donn 

mon sipor pou sa Mosyon anmenn 
par Onorab Esparon, ki demann 
Gouvernman pou devlop en kiltir 

travay ki pli toleran enkliziv dan 
Sesel. Sa Mosyon i anliny avek nou 

bann valer nasyonal, ki respekte 

drwa pou egalite e osi drwa pou 
dinyite tou dimoun. 

 I enportan ki nou rekonnet 
pou valoriz tou sitwayen e fer sir ki 

zot santi zot aksepte e respekte 
partou kot zot travay. Mr Speaker, 
dan lemonn ozordi diversite pa zis en 

mo, me i en lafors ki promouvwar 
progre ek inovasyon. Ler nou aksepte 
diversite nou pe valoriz endiferan 

pwennvi, bann diferan leksperyans e 
osi bann diferan lorizin ki sak 

endividi i anmennen. 
 I enportan Mr Speaker, ki nou 
kre en lanvironnman kot tou dimoun 

san get zot lorizin si i en madanm ou 
en msye san get laz ou menm 

krwayans larelizyon ou menm zot 
pwennvi politik. Sa lanvironnman ki 
nou bezwen promouvwar i enn kot 

dimoun i sipoze santi zot byen ganny 
akerir. E ki an retour zot a kapab 
kontribye zot meyer abilite. Koumsa 

nou a kapab amelyor performans ek 
kreativite dan nou bann landrwa 

travay. 
 Mr Speaker, i annan bokou 
benefis ler nou enkli, ler nou enkilke 

en kiltir enkliziv. Resers in montre ki 
pli en lekip i travay i annan diversite. 
Ki en lekip ki travay i annan 

diversite, sa lekip annefe i vin pli 
inovativ, pli kreativ e osi pli efikas 

dan rezourd problenm. E kan bann 
travayer i santi zot aksepte e valorize, 
zot pli angaze, zot vin pli prodiktiv e 

zot langazman i ogmante. 
 Mr Speaker, nou pe viv dan en 

lemonn kot enn dan 6 dimoun i 
eksperyans diskriminasyon dan en 
fason ou en lot dan bann landrwa 

travay. Sa i enkli plis bann madanm 
epi bann dimoun ki pe viv avek 
serten dezabilite.  

Mr Speaker, dan landrwa 
travay i annan bokou landrwa kot 

diskriminasyon i kapab egziste. Nou 
bezwen kapab idantifye e elimin 

bann bias dan nou bann prosedir 
pou anploy travayer, pou asire ki nou 

bann desizyon i obzektif. 
 Ler nou deside donn 
promosyon, nou bezwen fer sir ki nou 

swiv prosedir an plas e non pa fer 
faver nou dalon, oubyen ekskli bann 

kandida ki kalifye me ki diferan ek 
nou. Nou bezwen met an plas bann 
bon prosedir ki asire ki ler nou 

interview kandida, nou fer li 
obzektivman pou donn en platform 

kot loportinite i egal.  
 Mr Speaker, dan bann landrwa 
travay i annan bokou defi pou bann 

dimoun ek dezabilite akoz i pa 
toultan fasil pou sa bann dimoun 

servi ganny akse avek fasilite. Mon 
konnen i annan landrwa travay kot i 
komans annan serten sa bann 

fasilite me i pa tou landrwa. E sa pou 
demann en zefor nasyonal pou asire 
ki landrwa travay i fer tel provizyon. 

 Nou bezwen asire ki nou bann 
landrwa travay i anliny avek bann 

standar enternasyonal pou 
aksesibilite, e ki nou pe ofer sipor 
apropriye pou bann travayer avek 

diferan bezwen. An plis, nou bezwen 
met an plas bann polisi travay fleksib 

pou accommodate bann diferan 
bezwen bann travayer Seselwa.  
 Bokou fwa nou pa pe pran 

kont responsabilite fanmir ou 
difikilte transportasyon ki serten 

travayer i annan. Bann opsyon kot 
travay i kapab fer dan lakour parey 
dan letan COVID ou menm 

promouvwar bann ler travay ki 
fleksib par egzanp 7er-3er ou menm 

9er-5er, i kapab ed bann travayer 
balans zot lavi personnel ek 
profesyonnel pli byen.  

 Ler bann travayer i santi ki zot 
bezwen personally ganny respekte, e 

ki zot annan loportinite pou balans 
zot responsabilite travay ek fanmir 

zot nivo satisfaksyon e prodiktivite i 
pou osi ogmante Mr Speaker. Koman 
en pei ki valoriz nou diversite, nou 

kiltir, nou devret osi kontinyen 
organiz bann levennman kiltirel ek 

selebrasyon pou promouvwar 
lapresyasyon kiltirel. 
 Sa i kapab enkli bann aktivite 

parey bann lafet nasyonal ou 
tradisyonnel, e bann lazournen 
spesyal pou selebre diversite dan nou 

pei. Nou osi kapab organiz bann 
sesyon ledikasyon pou bann travayer 

aprann plis lo bann diferan kiltir ek 
tradisyon ki egziste Sesel. Sa i ava 
permet nou kre en lanvironnman 

travay kot tou dimoun i santi zot 
apresye. E kot zot kiltir e lorizin i 

ganny respekte.  
 I enportan alor Mr Speaker, ki 
nou ranforsi bann Polisi kont 

diskriminasyon ek harassment pou 
fer sir ki tou travayer i santi zot an 

sekirite, respekte e valorize dan zot 
landrwa travay. Par egzanp ler nou 
koz lo redwir harassment seksyel dan 

landrwa travay, i enportan ki nou 
annan bann Polisi kler e strik pou 

protez tou travayer.  
 Nou bezwen kre en 
lanvironnman kot okenn form 

harassment pa ganny tolere, e kot 
bann viktim i santi zot an sekirite 

pou raport okenn lensidan. Bann 
travayer i merit konnen ki mannyer 
pou konport zot dan en fason 

apropriye e osi montre respe pou tou 
travayer. Pou terminen Mr Speaker, 
mon demann tou mon bann Manm, 

tou bann Manm sa Lasanble pou 
siport sa Mosyon.  

 Annou travay ansanm pou 
konstri en Sesel kot nou valoriz 

diversite e enklisivite. Annou kre en 
lanvironnman travay kot tou dimoun 

i santi zot byen, santi zot ganny byen 
respekte e valorize dan en 
lanvironnman kot zot kapab develop 

zot potansyel e kontribye a zot mye 
pou lavansman e sikse nou pei. Mersi 
Mr Speaker.  

 
(APPLAUSE) 

 
MR SPEAKER 
Mersi Onorab. Mon a donn laparol 

Onorab Desheila Bastienne. 
 

HON DESHEILA BASTIENNE 
Mersi Mr Speaker. Bonn apre midi 
Mr Speaker. E bonn apre midi tou 

Manm Onorab. E tou dimoun a 
lekout. Mr Speaker, mersi pou donn 
mwan sa sans pou fer enn de pwen 

lo sa Mosyon si enportan, table par 
Onorab Esparon. Mr Speaker, mon 

pou komans mon deliberasyon dan 
sa fason kot en landrwa travay dan 
an dot mo i ganny konsidere koman 

nou dezyenm lakour. 
 Akoz nou dir en landrwa travay 
i nou dezyenm lakour, se akoz parey 

nou zanfan i pas laplipar letan kot 
lekol. E zot konsider zot lekol koman 

zot dezyenm lakour. I osi normal ki 
nou dir ki nou landrwa travay i nou 
dezyenm lakour, kot nou adilt 

responsab preski tou nou letan 5 ou 
menm 6 zour dan 1 semenn zot pas 

zot letan dan zot landrwa travay. 
 Mr Speaker, i annan travayer 
ki rantre dan son landrwa travay 

depi 6er bomaten. E zot retourn kot 
zot lakour nek 6 er diswar. Ler nou 
fer en rezonnman lo lakantite erdtan 

travay i tonm 12 erdtan ron labsans 
kot en lakour. Pou bokou dimoun 

responsab, e la nou a met li dan 
konteks paran i pou permet nou 

realize ki sa bann kategori dimoun i 
devlop an premye sa kiltir annan 

lanmour ek respe pou son landrwa 
travay. E se la kot responsabilite i 
rantre. 

 Mr Speaker, i enteresan kot 
parfwa nou rode, ouswa nou 
demande kwa ki fer en dimoun 

kontan son travay? E menm par 
epou travay plis erdtan ki rekomande 

dan Lalwa. Pou tousala materyalize 
Mr Speaker, se latolerans e 
lakseptans ki egziste dan sa bann 

landrwa.  
Parey Mosyon pe demann 

Gouvernman pou asire ki tou 
landrwa travay i adopte en kiltir pli 
toleran e enkliziv san okenn 

diskriminasyon. Sa i fer ki bokou 
sitwayen i a santi plis an sekirite, pe 
ganny byen valorize dan son travay. 

E ki i osi ganny aksepte tel parey i 
été. 

 An adoptan bann tel kalite 
ki’n ganny mansyonnen dan sa 
Mosyon dan tou landrwa travay i pou 

fer li pli fasil osi pou atrakte plis 
travayer tel ki zot ete. Annan otan 
travayer Seselwa, tenir zot pou reste 

pli lontan posib dan zot travay e 
ankouraz zot pou donn plis servis o 

maksimonm. 
 Mr Speaker, a ler aktyel bokou 
landrwa travay i ankor pe demontre 

sa mank respe. E napa tolerans akoz 
zot vin tro egzizan. Parey loter 

Mosyon in fer sorti, ou laparans ou 
stil seve, afilyasyon ou fanmir, ou 
larelizyon, i vin en baryer dan bokou 

landrwa travay. Sa ki ou kapab fer, 
sa ki ou kapab fer e ki mannyer ou 
kapab fer ou landrwa travay vin pli 

prodiktiv i pa konte par ler.  

 Mr Speaker, mank konfidans 
dan nou bann travayer Seselwa osi in 

vin en lot kalite baryer. Ler nou koz 
lo enklisivite ek diskriminasyon dan 

landrwa travay, la mon pou tous lo 
nou bann sitwayen ki’n ne avek en 
serten dezabilite, ouswa ki’n pas 

atraver maladi ou en aksidan enprevi 
kot zot war zot pe oblize kontiny zot 
lavi avek en dezabilite.  

 Eski letan nou pe refiz sa 
sitwayen en travay, akoz son 

kondisyon lavi, nou krwar ki nou pe 
fer dibyen lasosyete? Mr Speaker, se 
la kot sa Lasanble pe enplor plis 

latolerans dan bann landrwa travay. 
Wi, dousman nou pe war bann 

amelyorasyon ki pe rantre.  
Mr Speaker, mon pou dir ki 

diferan dezabilite i annan son abilite 

dan son prop fason. Sa bann tel 
sitwayen konsernen par ler i reve pou 
montre sa ki zot kapab fer. Me parfwa 

i annan tro bokou baryer kot bokou 
zot paret envizib dan lizye bann 

profesyonnel. Nou kapab donn 
bokou legzanp, tel parey en dimoun 
sourd i kapab vin en pent 

profesyonnel. Menm fer li pli byen ki 
bann artis ki vwar kler ki tande, ki 
koze, ki’n lekol a en nivo Liniversite.  

 En sitwayen ki aveg i kapab vin 
en resepsyonnis kalifye, reponn son 

telefonn avek kourtwazi e pa met 
okenn dimoun on hold plis ki 1 a 2 
minit. E delivre son travay customer 
service alaoter. En sitwayen ki lo 
wheelchair ki pa kapab marse, i 

kapab vin en accountant fer son 
travay eksepsyonnelman, prepar 

bann advert, diriz en forum e bokou 
lezot travay ankor.  

 Mr Speaker, la mon mazin 
letan mon ti al asiste forum lo Drug 

Demand Reduction an Sid Afrik an 

Avril sa lannen,  Ti annan en Minis 
Finans ki ti dan en wheelchair, 
personn pa ti konnen ziska letan i ti 
prezant son lekor kot tou dimoun ti 

debout e ti bat lanmen. Alor, eski nou 
pa pe reve war en tel keksoz parey 
dan nou sosyete en zour?  

Mr Speaker, apard bann 
sitwayen avek en dezabilite ki souvan 

ganny imilye oubyen ganny neglize e 
ganny met akote dan lasosyete, pa 
donn zot sans prouv zot lekor, nou 

osi annan lezot sityasyon ki annan 
pou fer avek loryantasyon seksyel. Ki 
nou war?  

Par ler i annan sa 
diskriminasyon. I kapab en dimoun 

ki annan s bagaz neseser pou delivre 
lo en serten kalite travay, me akoz 
son oryantasyon seksyel i fer ki i 

ganny peze, i ganny refize en travay. 
E annan ki si i deza dan en lanplwa 

tre souvan, zot ganny maltrete, zot 
ganny imilye e menm ariv lo en pwen 
ki zot degoute e zot kit travay. 

 Mr Speaker, ankor nou annan 
nou bann frer ek ser ki’n deza en 
kondannen. Ler nou koz lo 

latolerans, lo enklisivite, 
diskriminasyon, nou kapab mazinen 

dan ki fason ki sa bann tel sitwayen 
i ganny trete. Wi, nou bezwen 
mazinen ki annan dimoun ki’n kapab 

fer en aksyon avek lentansyon koz 
dimal en dimoun dan lakoler. I kapab 
in fer en fot dan son lavi, in fer en 

aksyon atraver self-defense, ou ki’n 
ariv en lensidan kelkonk, in vole par 

la.  
 E sa dimoun i al prizon pou en 

serten letan. Ki arive apre kan i sorti 
dan prizon? I komans ganny difikilte 
pou li kapab ganny en travay. I 

ganny label koman i en prizonnyen, i 
en prizonnyen tou son lavi. Eski nou 

realize ki kwa ki sa dimoun in fer 

pandan letan ki in konplet son 
santans?  

 E lekel ki dir nou ki pandan 
letan ki i ti pe, i ti dan prizon i pa’n 

asize e fer bokou refleksyon lo son 
fot. Fer son plan lo ki mannyer i pou 
re entegre li dan lasosyete. Mr 

Speaker, nou pou kontinyen dir 
lankourazman, latolerans pare pou 
atrap lanmen en frer ek en ser pou 

donn li sa lasirans ki nou pare pou 
zwenn avek li dan milye semen, i 

fason sanz lavi en dimoun, e fer li 
sanz pou de bon kot i pa pou repet 
menm fot.  

 Mr Speaker, Mosyon 
anmennen par Onorab Esparon, i en 

Mosyon ki annan bokou poudir lo la. 
E osi annan bokou leson pou tire. I 
tre enportan ki dan sa lemonn ozordi, 

nou respekte nou frer ek ser ki 
annan son fason viv. Ki i swazir ki 
mannyer i pou gard son laparans, ki 

i fer avek son seve, ki mannyer i 
sanze.  

 Me nou bezwen pran kont ki sa 
bann reaksyon i pa koz okenn baryer 
dan progresyon en nasyon. Se pou se 

la rezon ki mwan mon pou donn mon 
sipor total Onorab Esparon, atraver 
en tel Mosyon. Mersi. 

 
MR SPEAKER 

Mersi Onorab. Laparol pou Onorab 
Kelly Samynadin. 
 

HON KELLY SAMYNADIN 
Mersi Mr Speaker. E bonn apre midi 

tou dimoun a lekout. Mr Speaker, 
lobzektif sa Mosyon anmennen par 
Onorab Regina Esparon se pou kre 

en lanvironnman kot tou anplwaye i 
santi zot valorize, respekte. E ganny 
enkli pe enport zot background, 

lidantite ouswa krwayans. 

 Enklizyon dan landrwa travay 
i permet tou dimoun ki swa anplwaye 

ou anplwaye ou anplwayer pou santi 
zot apartenir dan sa lorganizasyon 

ou lenstitisyon dan ki zot travay. An 
retour i amelyor prodiktivite, plis lide 
inovativ i ganny met devan akoz 

travayer i santi zot pwennvi pe ganny 
valorize.  
 E byensir i anrisir bann kalite 

desizyon ki ganny pran anvi ki tou 
kous popilasyon sa lenstitisyon pe 

ganny pran kont. Mr Speaker, dan 
mon lentervansyon mon pou fer en 
tour lorizon lo bann diferan laspe ki 

merit byen ganny pran kont, avek bi 
pou ranforsi en enklizyon e elimin 

diskriminasyon dan landrwa travay.  
 Premyerman, sak landrwa 
travay i merite annan en direksyon ki 

angaze avek son bann staff a tou nivo 
pou asire ki sak travayer i santi zot 

ganny enkli dan nenport ki laspe e 
bann dirizan i devret demontre en 
latitid enkliziv en si ki kominik son 

lenportans ase regilyerman.  
Dezyenmman, i enportan ki 

konm kad legal en Polisi ki 

konpreansiv an sa ki konsern 
diversite, lazistis e enklizyon i ganny 

devlope e ranforsi.  
 Dan sa Polisi, tou staff i devret 
ganny proteze kont okenn form 

diskriminasyon. E bann Polisi fer 
rapor ensi ki bann mezir ki adres tou 

form diskriminasyon i devret ganny 
soulinyen fortman. Mr Speaker, 
laspe ledikasyon ek formasyon i 2 

eleman ki marye ansanm me ki pa 
devret ganny inyore letan nou pe 

adres bann tenm enklizyon ek 
diskriminasyon dan landrwa travay.   
 Letan ki bann tel Polisi parey 

mon fek mansyonnen i ganny 
entrodwir, tou bann anplwayer i 
devret ganny edike e endike lo 

lafason ki i devret pe ganny 
enplimante. Bann eleman ki tel ki 

social stereotyping, ensi ki benefis 
travay dan en lenstitisyon ki ankadre 

diversite i devret fortman ganny met 
lanfaz lo la. Bann loportinite 
laprantisaz kontinyel i devret 

kontinyelman ganny ofer atraver 
bann workshops, bann seminars, 

ensi ki bann e learning modules. 
 Mr Speaker, en lot laspe 

fondamantal ki mon bezwen koz lo la, 
se bann diferan prosedir pratik. Si 
dan en landrwa travay oi deza annan 

bann prosedir pratik spesifik kont 
diskriminasyon, i enperatif ki sa i 
ganny revwar e revize, pou asire ki sa 

laspe enklisivite i ganny enkli ladan. 
E en keksoz tre enportan se ki bann 

stratezi pou atir dimoun sorti dan 
bann diferan background pou vin 
travay dan nenport lenstitisyon, i 

devret ganny adopte.  
 Sa ki enportan pou ganny 

retenir Mr Speaker, se ki en 
lanvironnman travay ki enkliziv i 
merit ganny primordyalman adopte a 

tou pri. Kot tou lopinyon i ganny 
ekoute e aksepte. Travay kolaborativ 
i devret ganny fortman ankouraze e 

tou dimoun i devret ganny fortman 
garanti ki zot annan en loportinite 

egal pou kontribye anver prosperite 
zot lenstitisyon. 
 Bann lankadreman 

standardize i devret ganny kree pou 
bann group minoriter, pou asire ki 

zot kapab partaz zot bann 
leksperyans, e pou zot osi ganny 
provizyon sipor pou bann diferan 

lorganizasyon diskriminasyon ki zot 
kapab pe fer fas avek dan zot 
landrwa travay. Mr Speaker, bann 

prosedir kominikasyon ouver kont 
diskriminasyon i devret osi ganny 

enplimante.  

 Tou travayer i devret santi zot 
konfortab pou apros zot siperyer pou 

anmenn devan zot konsern. Bann 
mekaniz feedback regilye, tel ki 

surveys ek bwat sizesyon i devret osi 
ganny enplimante. I annan plizyer 
landrwa travay ki pe pratik sa, me sa 

i plizoumwen pou ranforsi 
kominikasyon ant kliyan ek service 
providers.  
 Me lo en kote entern, sa i 

preski non egzistan. Letan en 
konsern i ganny met devan, sa laspe 
konfidansyalite i vreman enportan. 

Me i egalman enportan ki sa bann 
diferan ka i devret ganny deal avek 

dan en dele letan ki rezonnab ensi ki 
dan latransparans. 
 Mr Speaker, an sa ki konsern 

responsabilite ek monitoring i 
enportan ki bann mezir kler i ganny 

etablir pou keep track lo progre bann 
linisyativ ki deal avek diversite, 
enparsyalite ek enklisivite. Lefikasite 

bann Polisi ek progranm i devret pe 
ganny evalye e revwar ase frekaman. 

Management ensi ki anplwaye i 
devret pe ganny met okouran ki zot 

responsab pou mentenir bann pratik 
enkliziv dan zot lenstitisyon.  
 Mr Speaker, all work and no 
play make Jack a dull boy. Dan tou 
landrwa i annan letan kot bann 

travayer i ganny sans pou fer bann 
aktivite divertisman detanzaot, avek 
bi pou ranforsi lespri travay an ekip. 

Me i enportan ki sa laspe diversite i 
osi ganny selebre avek bi pou kre en 

lespas kot sak travayer i ganny 
loportinite pou santi li kapab 
manifeste son personnalite an okenn 

krentif ki i pou santi li pe ganny zize. 
 E osi ganny loportinite pou 
partaz zot bann leksperyans. Sa i 

kapab ganny fer atraver bann Tet a 

Tet oubyen bann forums atraver 
bann aktivite ki rekonnet fasad 

kiltirel ek diversifikasyon. Oubyen 
atraver bann aktivite ki promot 

sansibilizasyon ek lapresyasyon 
bann diferan kiltir, tradisyon ek 
perspektiv.  

 Mr Speaker, i osi enportan ki 
bann diferan resours ek mwayen 

sipor pou bann anplwaye, ki pe 
eksperyans diskriminasyon dan zot 
landrwa travay, i ganny met a zot 

dispozisyon. Par egzanp atraver akse 
counselling, progranm mentorship ek 

bann affirmative groups oubyen 
bann mezir remedyasyon pou kour 
term, osi to ki bann ka i ganny 

raporte i devret kapab ganny fer 
aprovizyonnen.  

 Finalman Mr Speaker, i 
touzour annan plas pou 
amelyorasyon, akoz napa naryen 

oubyen personn ki parfe. Mon santi 
ki Minister Lanplwa i devret pe fer 
plis bann vizit regilye, e met a zour 

bann stratezi Polisi diversifikasyon, 
enparsyalite e enklizyon baze lo 

feedback e bann bezwen pou 
sanzman. I iperaktiv ki sak landrwa 
travay i reste enformen lo bann pli 

bon pratik ek bann trend emerzan 
kot enklizyon dan landrwa travay i 

konsernen. 
 E Minister lanplwa i devret 

fasilit sa an plis atraver bann 
progranm ledikasyon ek 
sansibilizasyon pli spesifikman 

atraver medya kot lenformasyon i pli 
aksesib avek popilasyon. En kiltir 
amelyorasyon avek laprantisaz 

kontinyel, i merit ganny adopte avek 
bi pou touzour kit bann anplwayer ek 

anplwaye okouran ki diskriminasyon 
dan landrwa travay i en size ki 

touzour relevan e ki pa merit ganny 
kit a lekar. 

 Pou konklir Mr Speaker, mon 
ti a voudre remersi Onorab Esparon 

pou sa Mosyon. E i enn ki tre relevan, 
akoz lo en baz kotidyen diferan kalite 
dimoun i fer fas avek diferan form 

diskriminasyon. E parfwa zot pa 
konnen ki pou fer oubyen kote zot 
pou ale pou raporte.  

 Mon osi oule remersi tou 
lenstitisyon oubyen lorganizasyon, ki 

pe adopte bann diferan mwayen pou 
asire ki zot bann travayer i ganny 
byen ankadre. E ki zot santi zot an 

sekirite pe ganny enkli a tou moman. 
Se an adoptan sa bann diferan mezir, 

ki bann lorganizasyon pou kapab kre 
en lenstitisyon travay pli toleran, pli 
enkliziv e kot diskriminasyon i an 

egzistan.  
 Sa i pa pou zis benefisye bann 
anplwayer endividyelman, me i pou 

osi ranforsi performans 
organizasyonnel, ensi ki plis 

inovasyon ek prodiktivite. E an 
retour anmenn plis prosperite pou 
pei. Mersi Mr Speaker.  

 
 
MR SPEAKER 

Mersi Onorab. Laparol pou Onorab 
Anne Bistoquet.  

 
HON ANNE BISTOQUET  
Mersi Mr Speaker. Mr Speaker, i fer 

mwan loner ozordi pou entervenir lo 
Mosyon anmennen par Onorab 

Esparon, ki demann Gouvernman 
pou asire ki tou landrwa travay i 
adopte en kiltir pli toleran e enkliziv 

san okenn diskriminasyon. 
 Premyerman, mon pou koz en 
pe lo diskriminasyon. Definisyon 

diskriminasyon i senp. I vedir tret en 
dimoun oubyen en group dimoun 

diferaman avek lezot. I pa 
neseserman toultan negativ e kont 

Lalwa. Me i zeneralman ganny 
konsidere negativ akoz i enkli bann 

tretman enzis baze lo serten 
karakteristik, tel ki ras, gender, 
oriyantasyon seksyel, larelizyon e 

kiltir. 
 Sa i kre inegalite, prezidis e 

stereotype ki afekte sa bann ki pe 
ganny targete e i kont lartik 27 nou 
Konstitisyon. Lartik 27 (1) i dir tou 

dimoun i annan en drwa egal 
proteksyon anba Lalwa, enkli zouir 

sa bann drwa e laliberte ki dan sa 
sart san diskriminasyon dan okenn 
sirkonstans eksepte tel ki i neseser 

dan en sosyete demokratik.  
 Sa i en drwa fondamantal ki 
trouve non selman dan nou 

Konstitisyon, me osi dan bann Trete 
Enternasyonal e bann Konvansyon. 

Sa drwa i asire ki tou endividi i ganny 
trete egalman e zisteman malgre 
bann karakteristik personnel, e ki 

nou tou nou akse menm loportinite 
parey lezot.  

 Par kont Mr Speaker, lartik 
27(2) i fer provizyon ki clause 1 pa 
ava anpes okenn Lalwa ouswa 

aktivite ki i annan koman lobzektif 
amelyorasyon kondisyon bann 

dimoun, ouswa group dezavantaze. 
Sa i lenstans kot diskriminasyon i 
neseser ouswa zistifyab kot dan 

langaz legal nou apel li “Affirmative 
Action”. 

 Affirmative Action, i baze lo 
bann progranm e Polisi ki ganny fer 
pou adres lenzistis lepase, par donn 

en tretman preferansysel bann 
endividi ki marginalized ouswa sou 

reprezante ki enkli bann dimoun 
avek dezabilite, bann manman 
ansent, e bann dimoun aze. Sa i fer 

ki nou promot diversite e enklizyon 
tou dimoun dan sosyete.  

 Par egzanp nou fer Polisi pou 
sa bann group ki diferaman avek pou 

lezot, me ki dan zot faver e byennet. 
Nou kontinyen ankouraz bann tel 
pratik. Mr Speaker, bi sa Mosyon se 

pou anpes diskriminasyon negativ 
kont bann endividi dan landrwa 
travay. Diskriminasyon dan en 

landrwa travay i kapab pran diferan 
form ki enkli inegalite dan saler, 

mankman loportinite, diferan 
tretman e leksklizyon sosyal baze lo 
oryantasyon seksyel e afilyasyon 

larelizyon.  
 Sa bann pratik diskriminatwar 

i non selman afekte sa bann endividi, 
me i osi kre en lanvironnman travay 
toksik, ki kapab annan en lenpak 

negativ lo sa lorganizasyon. Resers in 
montre ki dan en landrwa travay ki 
pli enkliziv e divers, i tant pou pli 

inovativ, prodiktiv e profitab.  
 Sa i vedir ki i dan lentere tou 

lede parti; ki vedir anplwayer e 
anplwaye pou kre en kiltir pli toleran 
e enkliziv. Mr Speaker, avek bi adres 

diskriminasyon dan landrwa travay, 
mon propoz avek Gouvernman pou 
enplimant sa Mosyon. Atraver sa 

Mosyon, zot kapab adopte bann 
konponan kle tel ki; 

1. En Polisi zero tolerans kont  
nenport form diskriminasyon. Sa 
Polisi i a bezwen ganny kominike 

klerman avek bann anplwaye e 
ganny ranforsi konsistaman, dan 

nenport ki lenstans kot i annan en ka 
diskriminasyon i a kapab rapidman 
ganny fer lenvestigasyon, adrese e 

pran aksyon disipliner apropriye 
kont bann ki an vyolasyon sa Polisi.  
I a osi enkli en sistenm regilye, swivi 

e raporte.  
 

Dezyenmman, ofer bann 
lantrennman baze lo diversite 

enklizyon e bann pratik 
diskriminatwar enkonsyanman. Sa i 

a devlop bann linisyativ pou 
ankouraz e siport diversite, ofer sipor 
e loportinite networking bann group 

ki mwen ganny reprezante dan bann 
pozisyon leadership.   

 Mr Speaker, serten endividi i 
ankor pe eksperyans 
diskriminasyon, baze lo zot 

oryantasyon seksyel e afilyasyon 
larelizyon. Sa i vyol drwa imen e napa 

okenn plas dan landrwa travay 
modern. Malgre progre global lo 
konsern tolerans oryantasyon 

seksyel e larelizyon, i ankor annan 
serten form diskriminasyon ki ankor 
pe arive detanzantan.  

 Mon enplor tou endividi annou 
respekte swa en lot pe enport ki 

larelizyon in swazir pou pratike son 
lafwa, o tan ki sa bann pratik pa pe 
fer ditor personn. Mr Speaker, mon 

osi profite pou demann tou 
anplwayer annou pa fer keksoz an 

ekse e abiz loportinite ki nou 
gannyen. Annou respekte code of 
conduct espesyalman dress code, e 

annou pa al ekstrememan an deor 
sa. 

 Parey koze i dir letan nou 
ganny en ledwa annou pa pran en 
lanmen antye. Annou apresye bann 

sans fleksibilite, tolerans e 
konpasyon ki nou gannyen. Annou 

reste bann endividi responsab e 
respektab.  

Mr Speaker, mon remersye 

Lasanble Nasyonal ensi ki mon 
ansyen anplwayer Zidisyer pou 
aksepte e aprouve ki mon sanz dan 

sa fason ki mon sanze baze lo mon 
krwayans relizyez. Avek sa Mr 

Speaker, mon pou donn tou mon 

sipor sa Mosyon anmennen par 
Onorab Esparon. Mersi.  

 
MR SPEAKER 

Mersi Onorab. Laparol i pou Onorab 
Gabriel. 
 

HON CONRAD GABRIEL 
Mersi Mr Speaker. Mon a dir bonn 
apre midi tou dimoun a lekout. 

Atraver ou Mr Speaker, mon krwar sa 
Mosyon i devret aplikab pou 

presizeman pou nou Lasanble 
atraver sa moto ‘’Serving a modern 
democracy.’’ 
 Piblik an zeneral in ganny sans 
swiv nou Lasanble kot souvandfwa 

sirtou lo nou kote latab i ganny pini. 
Sa i vin dan diferan laform, atraver 
mikro ganny koupe, ganny met deor 

malapropo e pli resaman R1000 
ganny koupe lo saler bann Manm US. 

Diktatir at its best. 
 Malgre tousala, malgre tousala 
Mr Speaker, nou reste pli determinen 

ki zanmen. Mon krwar sa i fer nou pli 
– mon pa kapab dir araze, nou kapab 

dir ankoler pou kontinyen travay dir 
pou byennet sa pep. Koup nou lapey, 
fer sa ki zot oule, nou pou kontinyen 

lager e lalit pou sa group pei ki pe 
sibir, hate diskriminasyon swa dan 

ou landrwa travay, swa kot ou reste 
ou nenport ki landrwa ou été. 
 Mr Speaker, pou adopte en 

kiltir pli toleran, mon panse i devret 
komans avek nou Egzekitif. I 

Gouvernman lebra prensipal dan en 
sosyete swivi par Egzekitiv, Zidisyer e 
Medya. Si napa en kiltir toleran, pou 

sa bann lenstitisyon, then nou dan 
en gro problenm e nou bezwen mazin 

seryezman dan en sanzman 
Gouvernman tre byento. 

 Nou’n vwar avek sa eleksyon ki 
pe aprose byen vit, bokou mannev 

politik pe antre e pou antre dan zwe 
– Seselwa annou ouver nou lizye 

byen gran. Bomaten menm nou’n 
vwar dan sa Lasanble atraver PNQ 
kot VP in dir nou napa okenn 

problenm ek sea time allowance i zis 
annan retar dan peyman. Eski retar 

i pa vedir dan li menm en problenm? 
 Mon bann frer ek ser Seselwa, 

dimoun ki pe ekout  nou ou ki’n sibir 
en form diskriminasyon, pa per letan 
pe aprose, e United Seychelles i reste 

sel opsyon pou Sesel.  Nou bezwen 
retourn sa swa de viv ki ti egziste dan 

nou pei. Si Gouvernman i bezwen vin 
ek en Mosyon kot Lasanble Nasyonal 
kot i pe demann Lasanble, Lasanble 

i demann Gouvernman  pou asire ki 
tou landrwa travay i adopte en kiltir 
pli toleran e enkliziv san okenn 

diskriminasyon, i vedir ki sa 
Gouvernman pe fail sa pep! Sa super 
majority mon panse pe sap zot tre vit. 
 Mr Speaker, atraver ou sa pep 

pe soufer  la deor, silvouple annou 
aret sa kalite viktimizasyon parey 
Mosyon pe demande. Si Onorab 

Esparon in deside fer en Mosyon dan 
sa laliny - en Onorab ki’n pas en pe 
letan dan sa Lasanble, e lo lasenn 

politik Sesel, i vedir i vwar zafer pa 
bon. ‘’Zafer in sal!’’ konmsi Ton Joe. 

 Mr Speaker, loter Mosyon in 
dir nou bokou keksoz ki mon pa pou 
al an detay ankor lo la, in tras sa 

Mosyon byen. Me an terminan son 
lentansyon Mosyon i bon e i annan 

son merit. I annan son merit e eski i 
pou ganny aplike ouswa nou pou 
trouv plis diskriminasyon ouswa 

viktimizasyon? Lepep i la pou swiv sa 
de pre. 

 Avek sa 2 pti mo Mr Speaker, 
mon dir ou mersi bokou. 

 
MR SPEAKER 

Mersi Onorab. Mon a donn laparol 
prezan Onorab Rocky Uranie. 
 

HON ROCKY URANIE 
Mersi Mr Speaker. Loter Mosyon in 
sit serten lartik nou Konstitisyon an 

referans pou sey donn en pe plis pwa 
son Mosyon. Nou Konstitisyon ler ti 

ganny kre par profesyonnel zot ti 
pran bokou keksoz an konsiderasyon 
e in kouver tou imen – tou 

lapartenans politik, relizyon, kouler 
lapo, seve, si ou ris, si ou mizer ki ou 

oryantasyon seksyel.  
Dan nou Konstitisyon ler ti 

ganny fer byensir ti napa plas pou 

diskriminasyon. Napa en dimoun ki 
annan plis drwa ki en lot. Plizyer 
landrwa travay i annan plizyer Polisi  

ki gid travayer pou fer ki i annan 
serten nivo disiplin, serten nivo 

standar pou sa landrwa travay 
zisteman pou fer ki dimoun  - bann 
kliyan ki pe vin akse servis i ganny 

konfyans i santi zot konfortab pou 
apros bann travayer pou zot ganny 
sa nivo servis ki zot merite. 

Sa mon mazinen i enn bann 
rezon alors ki serten Polisi i ganny 

met an plas e osi pou annan serten 
nivo liniformite e osi en sistenm 
compliance avek serten keksoz e 

fason.  
Parfwa bann Polisi i kapab 

defavoriz serten dimoun pou plizyer 
rezon ki loter Mosyon in site – mon 
pa pou repet sa ki in dir an detay, me 

mon ava sit an gro bann legzanp 
parey kouler seve ki’n bleach, annan 

dreadlocks, labarb, annan serten 
tattoo ki vizib lo lekor akoz petet i 

pa’n ganny kouver par lenz, kouler 

lapo, groser sa dimoun, lapartenans 
politik, larelizyon, kalite lenz ki i 

mete, si i annan baba in fer plizyer 
baba, tousala in ganny dir, piercing, 
pers nennen, met zano dan nennen.  

E la Mr Speaker, e menm  
kalite lenz ki zot mete. In osi sit 

oryantasyon seksyel kot i annan 
serten dimoun ki kapab parey nou 

dir bann transgender e sa osi i vin 
deplizanpli vin en size  en pe sansib 
e kontrovers dan li menm. 

E apre loter Mosyon, se ki i 
anvi ki bann landrwa travay i anvi 
relax en pe zot Polisi, oubyen retir 

bann Polisi ki fer ki dimoun ki tonm 
dan sa bann kategori ki’n nonmen pa 

ganny defavorize. E i anvi ki bann 
landrwa travay zot annan en lespri, 
en kiltir pli toleran, pli enkliziv e ki 

sa bann form diskriminasyon i ganny 
arete anver bann dimoun ki pe rod en 

travay. 
Mwan mon dir pa bezwen 

annan okenn diskriminasyon anver 

personn e sa United Seychelles i for 
lo la, akoz ou kapab anpes en bon 

travayer ki swa ou zenn oubyen ou 
pli aze, travay dan en domenn ki i 
kontan e ki i kapab anmenn plis 

prodiktivite dan sa lakonpannyen, 
dan en landrwa travay – dan nenport 
ki domenn ki sa dimoun i anvi travay 

annefe. 
La sirtou si zot annan sa 

kalifikasyon e  zot meet sa bann 
kriter ki sa landrwa i demande. Alors 
i pa pou byen pou ou fer 

diskriminasyon anver en dimoun 
petet akoz son kouler lapo, oubyen 

son groser oubyen lezot keksoz. 
Mwan mon senserman pa 

believe dan diskriminasyon, me plito 

mon believe dimoun i devret ganny 
travay lo merit. Me nou bezwen get 

keksoz dan en fason pli ouver Mr 
Speaker. En lakonpannyen prive, 

parastatal oubyen bann MDAs  mon 
sipoze zot bezwen annan en HR 

officer e i bezwen annan bann 
interview ki ganny fer. Sa bann HR i 
bezwen annan serten nivo training e 
understanding ki mannyer pou fer 

interview e kwa ki zot pe rode dan en 
dimoun pou zot anploye. 

E sa bann Polisi dan sa bann 
landrwa travay, in bezwen ganny 
diskite e agree par bann upper 

management ouswa bann Minister, 
lenformasyon i ganny pas atraver 

avek travayer. E sa dimoun ki pe al 
rod en travay i bezwen rod 
lenformasyon lo sa landrwa travay.  

Rezon mon dir sa, akoz i 
annan plizyer keksoz ki pe deroule 

dan lemonn. Parfwa nou pa bezwen 
kopi tou. Nou pa bezwen les tou 
keksoz ganny forse dan nou lagorz e 

fors landrwa travay pou sanz son 
Polisi akoz enn ou. 

Parfwa nou bezwen mazinen 

kwa ki nou priyorite e sa refleksyon i 
bezwen ganny fer par tou lede parti 

par landrwa travay e osi par bann 
dimoun ki pe al rod en travay. Kwa ki 
fer mwan dir sa, Mr Speaker, si en 

landrwa travay pa set serten Polisi e 
i annan serten dimoun i war sa Polisi 

konmkwa i en Polisi ki fer 
diskriminasyon. 

 Me si li i pa set en Polisi,  petet 

mon donn en legzanp ok, i pa pe 
dakor bann dimoun ki met bann 

piercing parey in pers kot sousi, in 
pers nennen, met stud oubyen met 
ou kalite, i met en Polisi an plas petet 

akoz pou  fer serten kontrol, akoz par 
ler keksoz i kapab sape.  

Finalman ou war ler ou vini 
koman ou vin dan en landrwa, en 

dimoun i vin rod en servis ler i gete i 
krwar sa i en - mon  pa konnen mwan 

i en piercing -  mon pa konnen – 
tattoo parlour, oubyen en piercing 
depi ler i vin depi lo resepsyon, lot lot 
tousala in pers partou konmsi. 
Bezwen met serten- serten regilasyon 

an plas, ok? 
E bann dimoun osi ki pe al rod 

en travay osi mon krwar zot bezwen 
zot osi enn ler aksepte fer  serten 

sanzman – si i annan  en keksoz… 
Par egzanp mon  rapel en landrwa 
kot en serten dimoun i ti dir mwan li 

laba pa lese met cutex kouler – pa les 
zot met cutex kouler, ok, me zot pa ti 

mete. Me selman ler zot fer zot bann 
end of year gatherings, la i dir zot la 
zot kapab met zot cutex kouler, me 

apre sa ler zot vin travay ou tire. 
So i annan serten keksoz ki 

bezwen ganny met an plas. Lefe i 
reste Mr Speaker,  pou annan lord i 

bezwen annan en Polisi ki serye, me 
sa landrwa travay pou bezwen met 
bann Polisi osi an plas  enn ler parey 

nou dir  bezwen give and take ki 
enkliziv ki pou anpes 

diskriminasyon, ki pou donn sans 
plis dimoun antre dan lanplwa, petet 
parey nou isi Sesel pou redwir 

lakantite etranze ki petet ki pe antre 
dan nou lanplwa. 

Nou pe koz en lanvironnman ki 
tou dimoun i santi li byen. Atraver ou 
mon’n tann Onorab  Romain in 

dir, bezwen travay dan lanvironnman 
kot tou dimoun i santi li byen. Mon 
dakor avek li – toutalman dakor avek 

li.  
Mon senserman krwar parey 

Onorab mon koleg – Onorab pou 
Pointe Larue in dir, Onorab Conrad 
Gabriel in dir ki i bezwen komans ek 

nou isi anndan. Sa mon krwar nou 

tou si  nou et fran nou pou dakor 
avek sa. I bezwen komans isi – isi 

anndan avek nou.  
Eski nou toleran anver 

kanmarad? Eski nou isi anndan nou 
pa pe promot bullying, maltrete e ou 
vwar kot nou ganny anpese pou 

kestyonnen, koze se pourtan i nou 
drwa. Alor annou komans par get 

nou menm isi pou nou kapab vreman 
fer sa sanzman. 

Mr Speaker, distribisyon 

travay pou fer ki tou Seselwa i kapab 
ganny en lanplwa – garanti en 
lanplwa i enportan. Par egzanp la 

nou fek antann semenn pase, 
lapwentman kot Liaison officer i vin 

CEO, Linyon Estate e i osi gard son 
post Lyezon. Pou mwan akoz be ou 

pa donn en lot dimoun sa post 
Lyezon vi ki ti en full time job. Ou 

konpran mwan? 
Konmsi ki en lot dimoun i kaba 

ganny en saler ou konpran mwan? 

Pou mwan sa i pa en form 
diskriminasyon petet anver en 

dimoun petet dir be zot in donn li 
CEO be mon ti a kontan petet apply 
pou sa plas Lyezon oubyen ganny 

selekte pou sa plas Lyezon. Wi, pa fer 
interview – nou pa konnen kote zot 

fer sa. 
Mr Speaker, loter Mosyon in 

sitan sit bokou legzanp kot bann 

diferan form diskriminasyon ki vin 
avek alors mwan osi mon pa pou fer 
li tro long lo la. Pou terminen Mr 

Speaker, mon ti ava kontan si loter 
Mosyon si in ganny lenformasyon e i 

annan bann statistik ki montre ki i 
annan plis diskriminasyon konmela 
dan nou landrwa travay prive e dan 

Gouvernman, pou li donn nou akoz 
sak fwa ki nou, nou ti fer sorti bann 

issues, bann problenm zot dir napa, 

tou keksoz i ok. So alors la nou war li 
vin en sa Mosyon. 

Zis parey bomaten, ler nou 
vwar ankor kot bann pasyan i 

bezwen anmenn zot prop dra lopital 
akoz napa. Zot anvoy nou mesaz e li 
Minis ki i vin dir nou poudir i annan, 

an krwayan ki bann dimoun - bann 
pasyan i bann manter. Ou vwar?  

Mr Speaker, olye aksepte i 
annan en problenm e rod solisyon, 
zot plito saye e donn lenpresyon ki 

dimoun i koz manti – nou, nou anvi 
zis vin envant bann keksoz parey in 
sey dir bomaten.  

Me nou toultan dimoun pe koz 
ek nou e sak fwa dimoun i koz ek 

nou, nou kontinyelman anmenn 
bann seksyon, e problenm dimoun 
devan pou sey rod en solisyon. Nou 

pou kontinyen lager pou sa bann 
dimoun. 

Alors Mr Speaker, mwan ki 
mon a swete, ki mon a swete se ki 
bann lorganizasyon travay petet zot 

meet kanmarad half way en bann 
Polisi ki fer ki plis dimoun i antre dan 

travay. E mon ti a kontan ki loter ti a 
dir mwan, pandan sa 4 an ki i la, dan 
sa 4 an ki i la, zot la, prezan ki i 

kapab anmenn en Mosyon parey pou 
sey rod en solisyon pou problenm tou 
sa dimoun ki nou nou’n met devan.  

Eski i akoz parey in dir 
eleksyon pe vin lannen prosenn, i pe 

rod en pe sipor. Me selman sa mon a 
kit ek ou taler pou ou dir nou. Mersi 
Mr Speaker. 

 
MR SPEAKER 

Mersi. Silvouple bann Manm LDS 
annou aret en pe mirmirasyon. Mersi 
Onorab Uranie.  Nou ava pran poz la. 

Nou a repran deba 4 er. Mersi.  
 

(BREAK) 

MR SPEAKER 

Bon, mon annan 5 Manm ki lo mon 
lalis la. Onorab Woodcock, se sa. Se 

tou. Ok, mon  a ferm mon lalis la i fer 
mwan 6 Manm. Mon a met 10 minit 
limit mon krwar nou kapab satisfe.  

(Zis a tan.) Ok. Apre mon ti a kontan 
termin sa Mosyon ozordi, so nou a 

pran sa – i fer mwan 1,2,3,4 – 7 
Manm. Premye Laparol pou Onorab 

Aglae? 
 
HON EGBERT AGLAE 

Mersi Mr Speaker. Mon a dir en bonn 
apre midi tou bann dimoun ki a 
lekout. Mr Speaker, Mosyon ki la 

devan nou malgre i en Mosyon ki look 
vreman inosan dan son  demann, me 

selman i anmenn li avek li bann 
diferan konotasyon kot i konsern 
nou bann servis sirtou nou bann 

servis piblik, kot travayer i  
konsernen dan lepanouisman e osi 
dan zot delegation of duties mon 

kapab dir, dan zot travay anver sa 
servi  ki zot donnen fas a okenn 

endividi. 
 E byensir i annan en 
responsabilite atase avek tou travay 

ki nou ganny donnen pou fer. E pou 
mwan Mr Speaker, mon’n ekout 

diferan entervenan ki’n koze lo sa 
Mosyon  e menm loter Mosyon, mon 
en pti pe pa kler lo ki direksyon i anvi 

anmenn sa Mosyon e lekel ki pou 
pran responsabilite, pou asire ki i 

annan en kiltir pli toleran oubyen 
enkliziv san okenn diskriminasyon. 
 Mon dir sa Mr Speaker, akoz si 

nou pe koz an partikilye  dan 
gouvernans li menm, sa i servis 
piblik e nou tou nou konnen poudir 

se Prezidan Larepiblik ki Minis pou 
Ladministrasyon Piblik e anvi ki 

Prezidan li menm i baze lo 

proteksyon ki Konstitisyon i donn li, 
i pa kapab vin reponn kestyon isi dan 

sa Lasanble e se Vis Prezidan ki sa 
dimoun dezinyen pou li kapab vin 

reponn kestyon lo son lapar. 
 Mr Speaker, mon komans 
koumsa akoz mon krwar i enportan 

pou nou sitye nou lo kote tou i 
komanse kot i konsern 
ladministrasyon piblik. E 

ladministrasyon piblik li menm li ki 
annan tou bann gid ki mon kapab dir 

dan en sans gardyen, custodian nou 
bann Lalwa kot i konsern zerans 
ladministrasyon piblik, bann Polisi ki 

ganny anmennen ki pou zer bann 
konportman dan ladministrasyon 

piblik – bann do’s and don’t e osi 
bann Kod of Kondwit ki ganny 
derived par bann Polisi ouswa bann 

regilasyon Lalwa ki gouvern 
ladministrasyon piblik. 

 E la mon  oule fer kler poudir i 
annan en  konotasyon direk ki bann 
desizyon ki bann Lalwa ki bann 

Polisi, ki bann Code of  Conduct i 
anmennen, i bind tou dimoun ki pe 

travay dan servis piblik. E la mon pa 
pe al dan servis prive, mon pou 

konsantre dan servis piblik. E mon 
konstate poudir bann demann ki 
Mosyon pe ganny met devan, nou 

bezwen get li dan 2 fason. 
 E letan mon’n koz lo 

responsabilite, letan ou’n ganny 
donnen en responsabilite dan ou 
travay, ou bezwen fer li  baze lo sa job 

description ki ou’n ganny donnen e 
osi ou bezwen assume ou 

responsabilite poudir ou pa ou tousel 
dan okenn lorganizasyon, ou pa en 
one men show, ou travay avek bann 

lezot kad travayer; ki sa ou anba 
koman sa cleaner, ouswa ou anler 

koman sa supervisor, ou sa Direkter 

ou sa PS, ou sa Minis, nou tou nou 
ganny bind anba en Polisi ki ganny 

ankadre par ladministrasyon piblik 
kot i konsern konportman. 

 E la mon oule dir Mr Speaker, 
ki nou pa kapab zis met legzizans lo 
bann travayer, senp la mon dir san 

pran kont kot direktiv i sorti. Letan 
nou koz  lo direktiv i sorti laba kot i 

bezwen annan plis tolerans. I bezwen 
annan plis lekout – ekoute e osi i 
bezwen annan plis bann desizyon ki 

vize ver prodiktivite ki vize ver 
lakonplisman dan okenn landrwa 

travay. 
 E la mon dir sa akoz letan nou 
war poudir i annan bann aksyon ki 

ganny komet ki al kont bann norm 
Polisi Ladministrasyon Piblik, 
regilasyon Ladministrasyon Piblik,  i 

bezwen annan bann mezir ki ganny 
pran pou remedye bann diferan 

sityasyon.  
E dan ki fason ou remedye 

bann sityasyon, ki nou war ki pe poz 

diskriminasyon, ki nou war ki pe vin 
entoleran e ki nou war pa pe anmenn 

sa lespri enklisivite. 
 E se la kot i annan 2 parti 

prenan an kestyon; sa ki responsab 

pou egzekit sa Polisi dan 
ladministrasyon piblik,  e sa enn ki 
pe komet sa lerer - dan en sans mon 

kapab dir pou ou kapab remedye e 
reanmenn sa norm akseptab  - 

koeran pou tou dimoun travay 
ansanm. 
 E eski sa i larealite ki pe ariv 

ozordi? E si loter Mosyon in war i 
annan en nesesite pou li anmenn en 

Mosyon dan sa zanr, i vedir par la i 
annan problenm ki en endividi 
ouswa en group endividi tanzantan 

pe sibir. E ki i war poudir i pa pe 
ganny swa ekoute, ouswa ki pa pe 
ganny sa fair deal pou li kapab fer 

son travay dan en fason ki son job 
description in donn li pou fer. E nou’n 

war sa dan diferan lenstans Mr 
Speaker. 

 Ozordi parfwa kot dimoun i 
tande i koze, i dir ou zot pe fer mon 
lavi malere isi dan mon travay – ou 

ganny dir  sa – ou tann dir sa. Ou 
tann dir poudir en tel in bezwen kite 

akoz in ganny persekite dan en sans 
dan son travay, akoz petet son 
lapartenans politik, ouswa dan son 

lantouraz i annan serten endividi ki 
pa kontan li dan en fason, ouswa 

akoz i afilye avek en groupman 
ouswa en group dimoun ki li i byen 
avek ki pa an norm ouswa pa - 

likeable – mon bezwen fer li koumsa 
– i pa likeable par sa bann endividi ki 

responsab. 
 E sa i koz parfwa bokou 
problenm dan landrwa travay ki fer 

ki plizyer travayer pa focus lo sa 
lobzektif petet ki li in gannyen 

donnen pou travay. E la Mr Speaker, 
ki bann rekour ki nou pran, ouswa ki 
larout ki devret ganny pran pou fer ki 

bann sityasyon  i ganny remedye? 
 Parfwa nou kapab dir  i  fasil 

pou en travayer al konplent son 
grievance letan i santi i pa ganny 
afekte dan diferan fason, me parfwa i 

difisil baze lo kondisyon ouswa Polisi 
ki an plas pou sa lorganizasyon li 

menm.  Nou bezwen konpran sa tre 
byen.  

E bomaten nou’n koz  lo en 

sityasyon dan PNQ – Lafors Defans  
Mr Speaker. Me nou tou nou konnen 

poudir ler ou antre dan Lafors 
Defans, ou siny ou kontra i annan sa 
Defence Force Act ki an egzistan ki fer 

ki i annan serten regilasyon ki ou 
bezwen binding ladan.  E enn bann 

rekomandasyon ladan, enn bann 

keksoz ki egzizan se ki ou bezwen pe 
swiv the chain of commands. 

Chain of commands ou pa 
kapab fer nenport kwa ouswa dir 

nenport kwa ouswa fer nenport 
aksyon without the permission of the 
chain of command.  E la letan nou dir 
poudir ki rekour ou annan pou ou al 
fer en grievance par egzanp si ou dan 

Lafors Defans, petet i ti dir  ou ava al 
kot ou Siperyer. Eski i fasil pou ou 

zis al kot zot Siperyer e ganny tande? 
E si ou Siperyer li pa war li koman 
enn  - e la mon pe koz i kapab dan en 

lot lenstans lot lorganizasyon e la 
mon pe koz Lafors Defans  - i santi 

pou dir be mon pa krwar ou devret pe 
al rod sa – ou devret pe al demann  sa 
– ou pe vin lager sa, e la ou fini 

lanmenm. So ki ou fer? 
Nou konnen poudir Lafors 

Defans li en zofisye i pa kapab fer 
protestasyon li. I pa kapab desann 
dan lavil, i pa kapab al kot Lorloz 

akoz i annan sa ki nou apel sa ki zot 
in sinyen sa lankadreman disiplin e 

si ou kont sa ou riske war ou dan en 
fason either ou court marshall ouswa 
ou ganny pini dan en  fason. 

E se sa ki ozordi nou war i 
annan pe al rod rekour avek bann 

lezot parti prenan e an partikilye kot 
bann politisyen. I pou arive sa. I 
kapab dan en lot lorganizasyon osi 

byensir mwan dizon ou travay – ou 
kapab travay State House byensir 

nou tou nou konnen ki mannyer i 
fonksyonnen laba anler. E tou – mon 
kapab dir aksyon – tou fason travay 

se pou protez sa lorganizasyon.  
Me parfwa i annan dimoun i 

santi li retisan pou li koze si i pe 

ganny diskriminen, pou li voice out si 
i pa pe kapab ganny ekoute e se sa ki 

ou war i pran bann lezot channel ki 

pa popiler ouswa ki ganny trete dan 
en fason ki dela ou pe al kont, me i 

pa anvi al kont li.  
 

MR SPEAKER 
10 minit Onorab. 
 

HON EGBERT AGLAE 
Me bann rezon ki i pe al kont se akoz 
i pa pe ganny ekoute. So Mr Speaker, 

mwan mon krwar poudir sa 
problenm  ki nou pe koz lo la, sa 

sityasyon ki nou pe ganny demande i 
annan bokou pou fer avek  
ladministrasyon piblik. I annan 

nesesite pou revwar bann Kod 
Kondwit. I annan nesesite pou 

revwar bann recourse procedure ki 
egziste ozordi. I pa neseserman si 
mon siperyer pa pe ekout mwan kote 

ki mwan mon ale without ganny pran 
koman mon en move dimoun, mwan 

mon en dimoun ki kont mon 
lorganizasyon. 
 E an terminan Mr Speaker, 

mon krwar dan limaz tou dimoun – 
dan limaz tou lorganizasyon i annan 

sa ki nou apel en image branding  e 
sa image branding i atase ek 
lobzektiv ki sa lakonpannyen ki pe 
vize dan lonterm, kour term ouswa 
lonterm pou benefis son 

lorganizasyon  ouswa son 
lakonpannyen. 

 Byensir parfwa i annan 
dimoun ki petet pou sa lorganizasyon 
i pa appeal a son pos ki li i pe rode.  

I posib  parfwa i pou arive bann 
lenstans kot ou ganny dir petet ou pa 

pe perform a laoter, ou pa pe al 
anmenn sa limaz sa ki nou nou pe 
dir. So i pou annan bann sityasyon 

kot i diferan… 
 

MR  SPEAKER 

Konklir Onorab, please. 
 

HON EGBERT AGLAE 
i dezolab, Mr Speaker, ki mon 

bezwen aret la, me selman mon ti a 
kontan dir en kantite keksoz dan sa 
laliny, me tou i komans avek 

ladministrasyon piblik byensir. Mon 
pou dir ou mersi Mr Speaker. 

 
MR SPEAKER 
Mersi. Laparol Onorab Rachel Spiro. 

 
HON RACHEL SPIRO 
Mersi Mr Speaker. Bon apre midi tou 

koleg Onorab, bonn apre midi tou 
dimoun ki a lekout. Mr Speaker, loter 

Mosyon pe demande ki bann landrwa 
travay i adopte en kiltir pli toleran e 
enklisiv san okenn diskriminasyon. 

Me nou bezwen gete ki pe arive dan 
bann landrwa travay espesyalman 

dan servis piblik. 
Loter Mosyon letan in prezan 

son Mosyon, son Mosyon i paret en 

Mosyon  byen plase si oule,  me i pa 
kler lo ki son lentansyon e kote sa 
Mosyon pe vreman ale. E letan mon 

get sa Mosyon, i fer mwan – in elabor 
en kantite size, enkli stereotyping 

enkli bann sityasyon dan landrwa 
travay kot bann travayer petet   pa – 
bann dimoun  ki annan dezabilite pa 

pe ganny byen gete, me in manke 
pou li koz en pti pe lo sa sityasyon 

diskriminasyon ki li menm li i en for 
m viktimizasyon. 

E viktimizasyon bann travayer 

ki pe travay pou serten rezon zot 
ganny viktimize dan sa fason  ki zot 

pe ganny trete. Diskriminasyon i vin 
dan plizyer form Mr Speaker. E Sesel 
nou en pti pei e ler en travayer i 

ganny diskriminen pou serten 
rezon ; par egzanp akoz son 

lapartenans politik, sa dan li menm i 
demann – i poz bokou kestyon.  

Kestyon lo  eski Gouvernman 
menm pa li menm li ki pe petet 

viktimiz sa bann dimoun olye kree 
diskriminasyon kont zot? Akoz 
mazorite dimoun i travay dan sekter 

piblik e bokou fwa zot menm zot ki pe 
ganny diskriminen kont e zot napa 
rekour okenn par. 

Lekel ki asir proteksyon sa 
bann travayer ler zot in sibir en 

sityasyon viktimizasyon  Mr 
Speaker? Sa bann landrwa travay zot 
osi par egzanp dan servis militer en 

legzanp, i annan bann dimoun ankor 
tre for Mr Speaker, ki’n ganny 

demande zis pou arete e zot napa en 
lanplwa. Sa osi i  en form 
viktimizasyon  kot sa bann dimoun 

ozordi zot war zot zot pa ankor ni ariv 
laz retret, zot napa en lanplwa akoz 
zot in ganny demande pou arete. Sa i 

en form viktimizasyon. 
Bann dimoun ki letan zot met 

zot sityasyon devan Mr Speaker, kot 
zot koze, kot serten form labi ki pe 
arive dan zot landrwa travay, zot osi 

zot ganny diskriminen e viktimize 
akoz zot pa pe kapab eksprim zot. E 
most of the time zot anmenn zot 

sityasyon kot en Manm Lasanble, 
pou voice out zot konsern akoz 

zisteman ler zot met zot konsern 
devan, zot war zot, zot ganny target e 

zot ganny viktimize. 
I annan enzenyer  ki mon 

konnen Mr Speaker in kalifye koman 

enzenyer ozordi i napa travay e letan 
i apply i ganny dir ki i overqualified. 
Me ki kalite diskriminasyon sa i 
apele, si ou pa pe viktimiz en dimoun 
i pa kapab ganny en landrwa akoz i 

overqualified? Kontrer mon mazinen 
sa landrwa travay ti devret pran li e 

dousman dousman apresye sa skill 
ki i annan pou fer li monte. Me i pa 

pe manze dan sa pei ozordi. 
Mr Speaker, mon mazin bann 

dimoun osi ki lo kontra, ki’n ganny 
terminen zot kontra, zot napa okenn 
rezon akoz zot in termin kontra sa 

bann dimoun – rezon pa valab me zis 
zot in anvi kree plas pou zot bann 

dalon. Me sa osi diskriminasyon Mr 
Speaker. 

Loter Mosyon pe demann 

Gouvernman pou asire ki landrwa 
travay i vin pli toleran. Li menm li 
Gouvernman atraver son Departman 

Servis Piblik, i diskrimin travayer 
pou rezon politik parey mon’n dir pli 

boner e sa Mr Speaker, i pa akseptab! 
Landrwa travay  i osi fer plas e 

met bann fason transparan, lo 

lafason ki promosyon i ganny 
donnen. Ozordi nou war promosyon 

left, right and centre e bann dimoun 
ki la en bann lannen zot ankor pe 
demann kestyon akoz zot pa pe 

ganny promote? Eski sa pa en form 
diskriminasyon? 

I annan travayer Mr Speaker, 
ki’n vin mantalman enstab akoz zot 
war zot strese ler pou leve bomaten 

pou al travay e zot tonm dan 
depresyon, akoz zot landrwa travay 
pa pe tret zot byen, zot pe ganny 

diskriminen oubyen zot pe ekspoze 
ek bann form diskriminasyon. 

Diskriminasyon i osi aplik pou 
bann travayer ki annan kalifikasyon 
e zot ganny met akote, zot ganny 

sidelined pou diferan rezon e sa osi 
Mr Speaker i  pa akseptab! 

Alor Mr Speaker, ler nou pe 
koz lo diskriminasyon, nou osi dan 
Lasanble enn ler parfwa nou ganny 

diskriminen – ekskiz mwan Mr 
Speaker, me selman i bann keksoz ki 

nou bezwen fer resorti, kot nou nou 

pa pe ganny sans pou nou koze, 
oubyen letan nou pe sey eksprim nou 

nou ganny penalize oubyen nou 
ganny peze. Osi mon mazinen sa i en 

form diskriminasyon anver nou. I 
sipoze annan en lavwa pou nou koze 
pou bann dimoun la deor me nou pa 

pe kapab fer li. 
Mr Speaker, Gouvernman i 

devret met an plas sa ki i pratike - sa 

ki i pe prese Mr Speaker, i devret 
pratik sanmenm sa ki i prese e aret 

akiz lezot dimoun pou viktimizasyon, 
diskriminasyon kan tou i komans 
avek li menm! Mersi Mr Speaker. 

 
MR SPEAKER 

Mersi Onorab. Laparol i pou Onorab 
Doyace Porice. 
 

HON DOYACE PORICE 
Mersi Mr Speaker. Bonn apre midi a 
tous. Mr Speaker, sa Mosyon 

anmennen par Onorab Esparon in 
vin  dan en moman, kot mon kapab 

dir i annan bokou sanzman en pe 
partou dan Minister gouvernmantal, 
dan serten lakonpannyen prive. Me 

sa Mosyon i pa’n fer pou fer politik 
bonmarse.  

Nou pe vwar serten Lalwa ki pe 

ganny revwar dan tou son laspe 
pozitivite dan bann Minister, me nou 

bezwen osi vwar dan lezot ankor. Zis 
parey Mosyon pe demande ki 
Gouvernman pou asire ki tou 

landrwa travay i adopte en kiltir pli 
toleran e enklisiv san okenn 

diskriminasyon. 
Nou annan serten landrwa 

travay ki fer Lalwa zis pou en serten 

travayer, akoz nou annan travayer ki 
ler son seve long, trese, kit rasta, met 
hair piece, lapartenans politik ou 

larelizyon. Tousala i pou travay zonm 

e osi fanm me nou osi annan zenn ki 
vin avek zot  nouvo stil. 

Me serten nou bann siperyer i 
bezwen met an tet ki pa tou nou ki 

pans parey e pa tou nou ki fer menm 
desizyon. Alor, nou bezwen adopte en 
fason fer pou tou travayer. La i fer 

mwan mazin Minister Ledikasyon kot 
nou annan zanfan ki vin avek stil 
liniform, seve, soulye,  ouswa savat 

me anba Lalwa sa  Minister i sipoze 
annan en sel stil dan tou sa bann 

keksoz. 
Me sa Minister i bezwen get 

byen ki Lalwa i pou bann zanfan. 

Napa enn pou fiy e napa enn pou 
garson. Parey bann fiy i trese, penny 

fannen e fer straightening me nou 
bann garson napa drwa fer. Zot 
ganny anvoye pou  aranz zot seve. E 

pou mwan i annan en fason fer. Petet 
sa Minister konsernen i bezwen 

revwar sa Lalwa petet akoz i  annan 
tro bokou letan.  

Mr Speaker, parey dan travay 

osi i annan travayer i annan zot prop 
fason labiyman, fason pennyen, pey 
zot seve e ankor nou osi annan 

travayer ki annan en abilite  spesyal 
me zot servis i vreman akseptab. Alor 

nou bezwen donn zot sa sipor pou 
kontinyen fer zot travay byen, menm 
si zot annan  sa bann tel abilite. 

Mr Speaker, dan landrwa 
travay nou bezwen aksepte sa abilite 
sa travayer dan son fason fer. Si nou 

gete konmela, nou pe annan bokou 
plis madanm ki pe pran bann 

responsabilite dan travay – sirtou 
dan bann o pozisyon. 

E la nou vwar sa sanzman ki 

pe arive dan nou pei. Opred lontan 
nou ti vwar nou ti vwar zis bann 

zonm ki pe pran bann pozisyon o dan 
lasosyete. Alor nou bezwen konpran 
sa tre byen e adopte sa fason fer pli 

toleran e enklisiv san okenn 
diskriminasyon. 

Nou pa kapab kontinyen vwar 
tou kalite keksoz pou dir ler nou 

vwar sa bann tel sanzman. Nou 
bezwen vwar progre ki sa travayer pe 
anmennen dan nou pei Sesel, menm 

si i annan son kalite fason fer. 
Mr Speaker, serten bann 

siperyer dan bann landrwa travay i 

bezwen zwenn avek nou pou adopte 
en fason fer pou byennet tou travayer 

dan lasosyete. Avek sa 2 mo mon pou 
siport sa Mosyon. Mersi. 

 

MR SPEAKER 
Mersi Onorab. Laparol i pou Onorab 

Gervais Henrie. 
 
 

HON GERVAIS HENRIE  
Mersi Mr Speaker. Bonn apre midi 
tou dimoun. Mr Speaker, letan 

mon'n lir sa Mosyon. Mon war i 
annan de mo ki sorti ladan, se mo 

‘‘toleran’’ avek mo ‘’enkliziv’’.  
 Letan nou pe koz enklizyon, 
avek tolerans, pour mwan i en ideal. 

I en nouvo kiltir ouswa en fason 
panse sirtou dan bann landrwa 
travay. Pour fer tou dimoun, 

irespektiv lekel zot e ki zot fer dan sa 
lorganizasyon santi zot apartenir. E 

annan sipor lezot dan tou laspe zot 
travay.  

Mr Speaker letan nou pe koz 

toleran, setadir nou pe dir nou 
toleran avek diversite bann dimoun 

dan landrwa travay. Ki swa akoz zot 
laz, langaz kouler lapo, si zot annan 
en dezabilite ouswa non, zot 

oryantasyon seksyel, relizyon ouswa 
kiltir e leritaz. Nou tou nou inik e alor 
nou pe travay ansanm i enportan ki 

nou montre sa tolerans vizavi 
kanmarad. 



Verbatim Report NAS Sitting  Tuesday 23rd July 2024 

83 
 

 E ler nou pe promouvwar 
enklizyon, i vedir ki nou pe ankouraz 

kreativite avek prodiktivite sak sa 
bann endividi. Nou pe ofer zot 

satisfaksyon travay, nou pe 
promouvwar diferan talan ki zot 
annan e nou pe selebre zot 

leksperyans.  
 E pour mwan alor sa 
enklizivite ki nou pe koz lo la ozordi, 

se ki mannyer nou zer sa bann 
diferans byen, e ofer loportinite egal 

pour tou dimoun partisipe e 
kontribye.  
 Mr Speaker, devan nou ozordi 

i en Mosyon ki pour mwan - sirtou lo 
sa kote latab kot sa Mosyon in ganny 

diskite dan nou Caucus, e nou'n 
tonm dakor pour anmennen, i pe ed 
nou reazir ver de sityasyon.  

 Premyerman, nou parti nou pe 
al bann blitz, tou le de semenn. E nou 

al dan diferan kwen, diferan lakour 
kot nou asize trankilman avek bann 
Seselwa serye, ki anvi war plis 

pozitivite dan Sesel. 
 Anvi vwar plis sanzman, e zot 

oule ki nou anmenn bann size ki 
konsern popilasyon e anmenn bann 
transformasyon modern dan nou 

sosyete. Sa i enn bann rezon akoz 
nou pe koz lo enklizyon avek tolerans 
dan nou sosyete ozordi.  

 An menm tan semenn pase ti 
annan klotir Careers Week ki ti fer 

kot Lekol Plaisance. E Lasanble 
Nasyonal ti annan en stall laba. E 

letan bann zenn in vini, in koz avek 
bann travayer Lasanble.  
 Enn bann remark ki bann 

zenn in fer se ki zot pa regard 
Lasanble Nasyonal e parey i leka dan 
lemonn antye ozordi, i annan en 

rediksyon dan lentere lazenes dan 
politik.  

 Be sa size ki nou pe koz lo la 
zisteman i konsern lazenes. Akoz i en 

nouvo fason fer, en nouvo ideal ek 
kiltir e fason war keksoz. Alor vwala 

kot sa zenn ki'n fini lekol la, ki swa i 
dan segonder ouswa pos-segonder e 
si i dan lakour televizyon i on, ouswa 

radyo i on. I dwatet pe sezi sa ki nou 
pe diskit lo la.  

 Nou dan en lemonn modern, 
kot nou anvi kree en sosyete ki pli 
progresiv. Nou krwar dan bann lide 

pli liberal, nou annan en dezir kree 
en sosyete pli ekitab. Pour sa arive 

fodre ki nou konsyan bann lenzistis 
sosyal e bann inegalite sistematik ki 
egziste otour nou.   

Nou bezwen rezet bann nosyon 
tradisyonnel kot pouvwar, privilez 
avek larzan ki determin tou keksoz. 

Me plito nou krwar dan diversite, 
enklisivite e responsabilite sosyal.  

Mr Speaker, sa ki nou anvi 
vwar se en rediksyon sinifikan dan 
bann lensidan parey rasizm, 

homophobia, sexism, ouswa en 
dimoun i ganny zize lo kestyon son 

laz, kouler lapo bann keksoz 
koumsa.  

Nou le vwar plis diversite dan 

landrwa travay, reprezantasyon letan 
nou regard bann progranm 

televizyon. I bezwen reflekte nou 
sosyete. E dan bann pozisyon 
leadership dan bann parti politik, i 

bezwen tous diferan kous nou 
sosyete.  

Nou le vwar plis deba otour 
bann size drwa imen dan bann 
konversasyon lo sanzman klima, 

lasante, drwa travay, ledikasyon 
eksetera ki konsern nou. E 
partikilyerman lazenes Seselwa ki pe 

monte.  
Ler nou pe fer, nou pe mazin e 

nou pe promouvwar tou sa ki mon'n 

dir, nou bezwen kontinyen respekte, 
mon repete - nou bezwen kontinyen 

respekte Lalwa. Nou pa kapab 
ankouraz censorship konmsi serten 

keksoz nou pa pour koz lo la.  
E nou pa kapab efas listwar 

konmsi serten keksoz zanmen in 

arive. Nou le senpleman ki dimoun i 
reevalye zot latitid. Akoz i komans 

avek nou sa, i komans ek mwan pour 
fer en remark rasis, en remark 
homophobic ouswa bully en madanm 

i komans ek mwan sa.  
E fodre mwan ki sanz mon 

latitid, pour nou pa propaz bann 
remark, bann lide, bann komanter 
rasis, sexist.  Bann konportman 

toksik e pran bann desizyon imoral e 
ki pa etik san okenn regar pour nou 

prosen.  
I annan en zenerasyon Seselwa 

Mr Speaker, ki'n temwanny e sibir 

laenn, lenzistis e inegalite. Sa ki nou 
dan Lasanble nou pe dir ozordi, nou 
pe envit nou sosyete pour 

promouvwar, e sanpyonn se meyer 
fason pour edik nou lekor, gouvern 

nou sosyete e travay e tret enn a lot.  
Nou anvi ki plis dimoun e 

dimoun sorti dan tou zenerasyon 

ouswa background sosyoekonomik, i 
partisip dan bann deba politik, 

sosyal e lo Polisi lanvironnman 
eksetera.  

An konklizyon, nou anvi kree 

en nouvo zenerasyon dirizan ki pour 
annan kouraz pouse pour kree en 

lemonn meyer avek bann Polisi pli 
progresiv.  

E par konsekans en sosyete pli 

toleran e enkliziv an komansan par 
bann landrwa travay e koumsa nou 
ava kapab annan en bon 

komansman pour en meyer demen. 
Mersi Mr Speaker.   

 

MR SPEAKER  
Mersi Onorab. Laparol pour Onorab 

Wallace Cosgrow. 
 

HON WALLACE COSGROW  
Mersi Mr Speaker. Bonn apre midi 
tou dimoun. Mr Speaker, semenn 

pase mon tann en diskour par 
Prezidan Larepiblik kot i dir, tou 
keksoz i anba kontrol.  

 Apre midi dan Lasanble 
Nasyonal, mon tann en diskour par 

Onorab Henrie atraver ou Mr 
Speaker, kot i montre ki tou keksoz 
pa anba kontrol. Sa semenn lo Order 
Paper, mon war en Mosyon mete par 
nou ser Onorab Regina Esparon, ki 

montre ki tou keksoz pa anba kontrol 
Mr Speaker.  
 I pa anba kontrol, akoz ler en 

zenn i desann kot Biro Lanplwa pour 
rid en travay i ganny dir poudir to 

lanplwa i preski dir zero poursan 
negativ dan en sans, i still pa ganny 
travay. Me solman i annan expatriate 

ki antre ki vini ki pran louvraz ki i ti 
kapab fer.  

 Ouswa i ganny dir i pa kapab 
travay isi, i pa kapab travay laba apre 
nou le koz lo enklisivite, napa 

diskriminasyon, nou bezwen pli 
toleran.  

 Ler nou pe koz lo la Mr 
Speaker, e sa dimoun pe eksperyans 
en lot keksoz deor la. I montre ou ki 

poudir dan Sesel ozordi tou keksoz 
pa anba kontrol Mr Speaker.  

 Mr Speaker, sa Mosyon ki 
devan nou la i enn ki a mon avi, i 
vast, an term sa size ki sa Mosyon li 

menm li pe trete. E sa nou'n war Mr 
Speaker dan lafason ki diferan 

Manm, direksyon ki zot in pran dan 
lafason ki zot in entervenir, dan 

lafason ki zot in koz lo sa Mosyon 
apre midi.  

 Mon demann sa trwa kestyon 
Mr Speaker, latolerans avek kwa? 

Mon le konpran ki sa Mosyon pe 
demann nou. Enkliziv dan kwa Mr 
Speaker? Enklisivite dan kwa? E nou 

pe koz diskriminasyon kont kwa?  
 Pour mwan i pa vreman kler 
Mr Speaker, ki mannyer Mosyon in 

ganny prezante, ki mannyer 
direksyon pe al. Si nou pe koz lo 

enklisivite Mr Speaker, latolerans, 
mon bezwen konmans lanmenm la 
dan sa Lasanble.  

 Mon bezwen komans dan sa 
Lasanble Mr Speaker, akoz koman 

en Manm sa Lasanble depi 2020, 
mon santi ki nou menm nou dan sa 
Lasanble i mank nou latolerans, i 

mank latolerans, anver sirtou bann 
Manm lo kote Lopozisyon.  
 E bomaten mon pe koz avek en 

dimoun sa dimoun i dir mwan annefe 
in vot LDS 2020. E – non i enn zot 

voter li, i enn zot dimoun ki ti vot 
pour zot li. Nou tre byen tanzantan i 
text mwan nou koze. 

 E i dir mwan poudir i komans 
fatige get Lasanble, akoz sak fwa i 

annan keksoz pertinan pe al sorti 
swa micro i koupe, swa i annan 

serten keksoz, ouswa i annan bann 
dimoun parey zot pe fer la lot kote 
latab zot pa pe kapab ekout mon 

lopinyon.  
Zot pe entervenir, zot pe 

disturb mwan. Sa latolerans Mr 

Speaker. Napa dan nou Lasanble. E 
souvandfwa ou menm ou Mr 

Speaker, avek tou respe, ou pa 
entervenir pour kapab mentenir 
latolerans politik dan Lasanble 

Nasyonal.  
Mr Speaker, si nou pe koz lo 

enklisivite latolerans e 

diskriminasyon, nou bezwen asize 
rekonnet progre ki nou'n fer Mr 

Speaker. E sa i reflekte dan bann 
Lendeks Enternasyonal ki Sesel i 

tonm i tonm ladan pandan, bann 
diferan lannen lepase ki nou, nou'n o 
pouvwar. 

Nou fer en kantite. Nou paran, 
nou bann gran paran i akont nou 
mannyer ti ete avan dan landrwa 

travay. Ki mannyer ti annan 
diskriminasyon, ki mannyer serten 

kategori dimoun group dimoun pa ti 
ganny, pa ti ganny enkli dan serten 
pozisyon ouswa serten keksoz dan 

travay, pa ti ganny enkli. 
Mr Speaker, ou bokou pli aze 

ki mwan petet ou osi ou'n temwanny 
sa. So Mr Speaker, nou'n fer en 
kantite progre nou, nou'n  fer en 

kantite progre pour tir 
diskriminasyon, pour anmenn 

enklisivite, nou'n  fer en kantite 
progre ozordi pour nou annan 
latolerans Mr Speaker. 

Me malerezman Mr Speaker, 
ozordi, mon vwar poudir sa bann 
progre ki nou'n fer, ki nou ti pe 

kontinyelman fer ozordi. Nou pe 
desann lo sa bann lendeks, nou pe 

glise dousman, dousman nou pe 
glise lo sa bann lendeks e i danzere 
pour Sesel. I danzere Mr Speaker. 

Mr Speaker, alors mwan mon'n 
deside tret sa Mosyon koumsa, 
mon'n al enn pti pe i annan bann 

Manm par egzanp in koz avan mwan 
ki'n deside koz lo gender, 
oriyantasyon seksyel, ras, bann stil 
personnel eksetera, eksetera. 

Be mwan mon'n prefere al enn 
pti pe dan sa laliny, koz lo enklisivite 
e latolerans dan en laspe politik e osi 

en laspe faver konsiderasyon 
personnel Mr Speaker, spesyal kot 

ozordi malerezman nou pe vwar dan 
nou sosyete. 

 Politik Mr Speaker, pour 
mwan parey mon'n dir, mon'n 

eksplike poudir nou bezwen annan 
latolerans Mr Speaker. Nou bezwen 
annan latolerans avek one another e 

nou bezwen tonm dakor menm si 
parfwa nou pa dakor ki poudir 

sakenn i annan son lopinyon e dan 
landrwa travay i pa en landrwa pour 
nou kapab marginalized en dimoun 

oubyen pa enkli li akoz son 
lapartenans e son krwayans politik.  

Ozordi Mr Speaker, i annan 
bokou leokri parmi nou bann nou 
popilasyon, akoz zisteman zot santi 

ki i mank latolerans parmi anplwayer 
sirtou dan servis piblik. Latolerans 
an sa ki konsern lapartenans politik 

ankor.  
La mon pour nonm enn de 

landrwa Mr Speaker, e mon pa anvi 
ki personn i ankoler me selman i 
annan landrwa. Par egzanp 

Gouvernman Lokal, kot SBC Mr 
Speaker kot dimoun i ganny bann 

let, dimoun i ganny reprimande akoz 
serten keksoz. 

Mr Speaker, Lafors Defans 

dimoun ki vin rally US, so napa 
latolerans politik anver zot 

lapartenans e krwayans politik. Mr 
Speaker, prensip enklisivite pour 
mwan i dikte ki ou pa kapab fer en 

keksoz san partisipasyon sa group 
dimoun, ouswa sa group ki'n ganny 

afekte ouswa ki ganny touse.  
Mon a donn en legzanp Mr 

Speaker, zot rapel Konsey pour 

Dezabilite. In fermen, me ki mannyer 
ou kapab annan enklisivite si ou pa 
kapab pran nide konsey bann 

dimoun avek dezabilite, pour ou 
kapab fer bann Polisi, pour ou kapab 

organiz zot landrwa travay?  

Ou ferm zot apre ou dir 
enklisivite. Ou pa kapab fer keksoz 

pour nou san nou Mr Speaker. Ou 
konpran mwan Mr Speaker? So oli 

enklisivite. Mr Speaker zot rapel 
Konsey pour bann Dimoun Aze? Oli? 
Fermen, aboli. 

Ki mannyer ou kapab pran 
desizyon pour dimoun aze san 
kontribisyon dimoun aze? Ankor Mr 

Speaker, enklisisvite i vedir ki ou 
pran desizyon lo mon lapar avek 

konsiltasyon Mr Speaker ou enkli 
mwan ladan.  

Nou annan ankor enn Mr 

Speaker, Konsey pour Lazenes. 
Lazenes i annan en moto “Nothing for 
us without us”. Mr Speaker, be 
ozordi, ozordi Mr Speaker, Konsey 
Lazenes ki ti annan son Board 

formen par lazenes i nepli egziste.  
So sa bann lopinyon lazenes 

enklisivite lazenes dan bann 
desizyon nepli egziste. Nepli egziste e 

keksoz pe al gos drwat, partou 
mannyer keksoz i ale.  

E mon vwar – mon pa vwar i 

drol akoz Onorab Henrie i vini i dir 
Mr Speaker, ki poudir lazenes pa 
enterese dan politik. Lazenes pa swiv 

Lasanble Nasyonal. Akoz nou pa 
enkli zot. Nou pa enkli lazenes dan 

devlopman politik. Nou separ zot, 
nou segregate zot. Nou tir zot Mr 

Speaker. E se pour sa rezon akoz zot 
pa gete.   

E lazenes nepli enterese Mr 

Speaker avek LDS ozordi. Mr 
Speaker, ankor enn fwa prensip 

enklisivite i dikte ki napa lapliferans 
dan bann lapwentman dan travay.  

Pozisyon ki'n ganny donnen lo 

servis piblik an relasyon avek 
lapartenans e krwayans politik, i 
annan Mr Speaker.  

Legzanp i annan i senp, 
legzanp i annan e i senp. Avan 

Gouvernman US ti ganny blanmen 
pour donn pozisyon bann ex-MNA, ex 
kandida, siporter.  

Me ozordi apre sa swadizan 
sanzman, transformasyon. Ki ou 

vwar? Menm zafer pe arive Mr 
Speaker. Bann pozisyon CEO, PS, 
DA, Direkter Zeneral eksetera, 
eksetera.   

Tou keksoz pa anba kontrol Mr 
Speaker. Sertennman non pa anba 
kontrol. Laison officer Onorab Rocky 

Uranie in mansyonnen. Laison officer 
in ganny apwente CEO dan en SOE 
san swiv Lalwa Public Enterprise. 
Nou menm nou fek dir dan Lasanble 

Nasyonal, nou'n dir dan Bills 
Committee i sipoze annan en Board, 
en Komite ki apwent, ki donn 
Prezidan gidans pour apwente.  

Be i apwente li san Board 
ganny kree. So be ki si sa, sa? ou 
konpran mwan Mr Speaker. Ki si sa? 

Ni menm advertise sa post pa'n 
advertise. Enklisivite menm tousala 

Mr Speaker? Konmsi nou bezwen 
serye, ler nou pe koz lo en keksoz, 
nou bezwen serye e pratik li Mr 

Speaker.  
Mr Speaker, mwan pour 

mwan, mon pe sey konpran e mon 
krwar mon konpran akoz Onorab in 
anmenn. Mon krwar mon konpran 

akoz Onorab anmenn sa Mosyon. 
Mon santi ki petet Onorab i vwar i 

realize li osi. Ki poudir en bon pe 
keksoz pe al mal.  

E pa tou keksoz ki pa anba 

kontrol Mr Speaker. Problenm i la li 
anta, i bokou e problenm pe reflekte 
lo sa bann blitz dan Sanmdi, tou le 

semenn ki zot ale.  

E dimoun pe dir zot Mr 
Speaker. Mon konnen nou ganny 

feedback e ou osi ou konnen - ( mon 
vwar ou smile Mr Speaker). Mon vwar 

ou smile be problenm i la, problenm 
i anta.  

E ozordi Onorab in realize e in 
deside anmenn en Mosyon pour sey 
aziste keksoz, sey aranz keksoz. Me 

parey mon pe dir zot, mon'n toultan 
dir e mon pour repete Mr Speaker. I 

reste mon krwar apepre 13mwan, 
sepa 14 mwan. In tro tar la konmsi 
Chico, “in tar la, in tar”.  

 
MR SPEAKER  

10 minit Onorab.    
 
HON WALLACE COSGROW  

Tou sa sanzman. Tou sa sanzman ki 
zot pe sey anmennen la, in tar. Zot 
vre kouler Seselwa in vwar. E Mr 

Speaker sel letan ki pour annan 
enklisivite, latolerans e pour napa 

diskriminasyon se apre 2025 ler 
Gouvernman US i vin o pouvwar! 
Mersi.  

 
MR SPEAKER  

Mersi. Laparol pour Onorab Wavel 
Woodcock. 
 

HON WAVEL WOODCOCK  
Mersi Mr Speaker. Zot dir zenn pa le 

LDS, selman dan zot blitz Sanmdi 
pase, en zenn ti desir papye devan 
Onorab Sebastien Pillay e zet dan 

bin. 
 (laughter) 
 
HON WAVEL WOODCOCK  
Mr Speaker enklisivite. Mon anvi 

felisit Lasanble Nasyonal, Biro 
Attorney Zeneral avek SNYC pour fer 

listwar Sesel. Premye fwa dan nou 

listwar en group zenn in vini asiz dan 
sa Lasanble, dan nou seat kot Leader 
Lopozisyon pe asize. E plizyer bann 
Manm pe asize ek en Speaker pe asiz 

dan ou sez anler Mr Speaker, pour 
donn zot en feel ki mannyer Lasanble 
Nasyonal i fonksyonnen! Sanmenm 

sa ki apel enklisivite. 
An plis ki sa ozordi Mr Speaker 

Manm Seychelles National Youth 
Assembly, pa ganny handpicked 
dapre zot lapartenans politik!  

Ozordi zot ganny elekte dan 
bann lenstitisyon skoler Mr Speaker!  

En prosedir demokratik Mr Speaker, 
kot nou ti vwar en zenn 14 an, ti 

ganny elekte premye fwa dan listwar 
koman Speaker Lasanble Lazenes Mr 
Speaker.  

Sanmenm sa ki apel enklisivite Mr 
Speaker. E bann zenn i apresye sa.  

Ozordi bann zenn zot Lasanble 

i ganny pas live. Live lo rezo sosyal, 
lo site SNYC Mr Speaker.  Nou en 

parti ki donn loportinite bann zenn.  
Nou en parti ki donn 

loportinite bann madanm. Nou pe 
koz enklisivite, mon krwar Mr 
Speaker dan en Sesel ki pli enkliziv, 

en Sesel kot nepli annan 
diskriminasyon.  

Akoz pour en gran parti en 

gran peryod letan dan listwar Sesel, 
bokou nou bann frer Seselwa in viv 

anba bokou diskriminasyon.  
Mon kontan pou vwar ozordi 

nou pe koz lo gender balance. Ozordi 

si ou pe gete premye fwa dan listwar 
Sesel,  nou pe vwar sa kantite 

madanm pe ganny apwente dan 
bann pozisyon kle dan Gouvernman. 

 Bokou bann zenn CEO 
madanm pe pran bann pozisyon PS 
partou dan Gouvernman Mr 

Speaker. Minis Mr Speaker, bann 

zenn madanm pe ganny sa 
loportinite Mr Speaker, ozordi pour 

pran bann pozisyon kle dan nou 
sosyete. Sanmenm sa ki apel 

enklisivite Mr Speaker.   
  Ozordi dimoun pe ganny 

apwente dapre zot konpetans Mr 

Speaker, pa akoz zot lapartenans 
politik. Nou pe koz dezabilite labous 
plen Mr Speaker? 

Ozordi LDS in lead by example. 
Nou’n vwar en - nou war nou frer 

Onorab Zialor premye zenn ki'n ne 
avek en dezabilite, ki'n vin Manm 
Lasanble Nasyonal.  

En zenn ki ti siport US avek 
tou son leker dan lepase Mr Speaker. 

Ki ti met son kitenge. Ki ti al tou rally 
SPUP, SPPF lontan. La ozordi i en 

Manm Lasanble Nasyonal Mr 
Speaker. LDS. E ki zot ti fer Mr 

Speaker ler i ti antre dan Lasanble? 
Son premye entervansyon ki ti fer, 
zot ti mont lo rezo sosyal zot ti ensilte 

li. In ganny ensilte pli ba ki later a 
plizyer repriz Mr Speaker.  

Ti annan en threat menm lo sa 

lavi kot zot ti dir zot pour pran son 
bekir, zot pour kraz son ledan. Mr 

Speaker – e lekel ki ti estig sa Mr 
Speaker?  Sete ser Leader Lopozisyon 

ki ti main enstigater sa Mr Speaker!  
 Mr Speaker, diskriminasyon 

nou'n vwar. Nou bezwen met en lafen 

avek. Mon koleg Onorab Zialor, 
Onorab Zialor Mr Speaker. Sak fwa 

Onorab Zialor …. 
 
(comments off-mic) 
 
MR SPEAKER 
Stop! Stop! Stop. Onorab Pillay ou 

aret kriy avek mwan silvouple, ok? E 
sa i pa diskriminasyon. Ou pe 

proteste kont sa ki Onorab Woodcock 

pe dir. Me tou sa bann size ki Onorab 
pe dir, se zot ki'n ouver. I pe reponn. 

Se sa. Mersi. 
 Mon a zis demande sa deba in 

posed byen, san ki nou'n  fer 
lakizasyon kont lot kote enn a lot. 
Mon swete ki i a termin koumsa. 

Mersi.  
 
HON WAVEL WOODCOCK  

Mr Speaker, a plizyer repriz dan sa 
Lasanble mon koleg Onorab…  

 
HON SEBASTIEN PILLAY 
(Off-Mic) 
 
MR SPEAKER 

Ale espere. Pour mwan pa ganny 
akize diskriminasyon mon a ekout 
ou point of order. 
 
HON SEBASTIEN PILLAY 

Be konmsi ou mon ti a kontan ganny 
en konpran avek ou. Lot fwa ou'n 
pini nou, ou dir nou pa sipoze non 

fanmir Minis, nou pa sipoze nonm 
fanmir okenn dimoun. E ou'n nonm 
lalis dimoun ki ganny proteze.  

 Sa msye in nonm mon ser, ki 
napa nanryen pour fer ek deba dan 

Lasanble akoz i en kapon !  
 
MR SPEAKER 

Onorab ok. Onorab Woodcock, 
silvouple pa nonm non fanmir 

dimoun ki dan sa Lasanble. Mersi.  
 
HON WAVEL WOODCOCK  

Onorab Pillay i apel mwan en kapon. 
Mon krwar i bezwen get son lekor 

dan laglas avan. Debout dan en 
eleksyon!  
 

(comments off-mic) 
 
MR SPEAKER 

Kontinyen. Kontinyen.  
 

HON WAVEL WOODCOCK  
Mr Speaker. Mr Speaker, Onorab 

Sathya Naidu dan sa Lasanble Mr 
Speaker akoz son etnisite, konbyen 
fwa zot in pas komanter lo li, maltret 

li, sikann li malbar Mr Speaker, bann 
komanter pour denigre li akoz son 
etnisite?  

 Konbyen fwa? En kantite fwa 
Mr Speaker bann Manm lot kote 

latab in fer sa. Mr Speaker nou, nou 
krwar dan en Sesel kot tou dimoun i 
annan en plas. En Sesel pour tou son 

zanfan.  
 Sesel lontan pa ti pour tou son 

zanfan Mr Speaker. Ler ou vwar en 
Leader en parti politik i dir, bann ki 
pa siport zot pour end up dan en rigol 

anba pon Mr Speaker !  
Kot bokou nou bann frer, 

bokou nou bann frer in ganny 
viktimize, bokou nou bann frer Mr 
Speaker ti bezwen pas atraver 

security clearance pour ganny en 
louvraz. Plizyer Manm la in fer zot 

temwannyaz Mr Speaker.  
Kot ou pa pour ganny louvraz. 

Mwan mon konn en santer, en 

garson ki ti, en teacher lekol i sante, 
Mr Speaker i ti ganny pouse, i pa ti 

ganny louvraz okenn landrwa.  
 Finalman pour li ganny 
louvraz ou konnen ki i ti bezwen fer, 

i ti bezwen al fer en PPB pour Parti 
Lepep sa letan pour li kapab ganny 

en plas travay Mr Speaker. Pour 
SPPF sa letan pour li ganny travay.  

Kantite dimoun Mr Speaker ki 
bezwen koze dan en PPB politik, pour 
li kapab ganny swa lakaz, swa loan, 
swa pour son container ki'n fer vini lo 
lasose ganny large Mr Speaker.  

Diskriminasyon en kantite nou bann 

frer ek ser in fer fas avek. Ozordi nou 
pe dir annou met en lafen avek sa.  

Lafreyer dan landrwa travay? 
Mr Speaker, annou get ozordi dan 

Gouvernman Mr Speaker. Dan 
Gouvernman ozordi nou annan bann 
CC Member United Seychelles ki dan 

bann pozisyon kle dan Gouvernman 
Mr Speaker!  

Depi kan dan listwar Sesel ou 
ti pour vwar letan lontan anba SPUP, 
anba Prezidan Rene ouswa James 

Michel, kot i annan en kandida 
politik Lopozisyon kot son madanm i 

en PS dan Gouvernman.  Depi kan ou 
ti pour vwar en keksoz koumsa? 
Ozordi nou pe vwar sa. En kandida – 

en parti politik son madanm i en PS 
dan Gouvernman. 

Be pa i apel enklisivite sa Mr 
Speaker? Ozordi lo latolerans 
konbyen i annan latolerans. 

Konbyen lala, fer en tour de 
konsyans, fer en egzaminasyon, even 
within your party, kantite dimoun 
ozordi bann ex-MNA US ki ozordi i 

dan bann pozisyon kle dan 
Gouvernman ki zot pa'n ganny 
pouse. Akoz  moto nou Prezidan, 

“Sesel i pour tou son zanfan” Mr 
Speaker.  

Koman lontan, koman 
lontan… Be in fact Mr Speaker nou 
tou nou konnen, klerman poudir, i 

annan en lalis pe ganny travay lo la, 
pour bann dimoun ki pa siport LDS. 
Si zanmen sa bann zans i vin o 
pouvwar viktimizasyon pour 
retournen dan sa pei Mr Speaker!  

E zanmen Lepep Seselwa pour 
allow sa pour ariv ankor Mr Speaker! 

Mr Speaker, mon bezwen dir en 
keksoz ou konnen, mon konn Loncey 
Micock tre byen mwan Mr Speaker. 

Mwan mon krwar zot pe denigre son 
karakter Mr Speaker.  

Akoz post CEO Linyon Mr 
Speaker ti ganny advertised. E ti 

annan interview ki ti ganny fer par 
Board, pour 3 aplikan Mr Speaker. E 

Board ti selekte Mr Loncey Micock.  
Prosedir ti ganny swiv. Annou 

aret mislead Lepep Seselwa Mr 
Speaker! Si zot ti anvi sa pozisyon, 
then zot ti ava apply Mr Speaker.  

Mr Speaker, Mr Speaker 
diskriminasyon i en keksoz ki'n 

egziste dan nou pei pour bokou 
letan. Onorab Wallace in demann ou 
Mr Speaker, ou konnen ki savedir 

diskriminasyon.  
Wi ou konnen Mr Speaker. Ler 

zot ti pase dan kanminyon larme la, 
zot ti anmas ou avek ou camera, ou 
ti pe tir portre  pour Regar Mr 

Speaker,  pa apel diskriminasyon sa 
Mr Speaker?  

Ou'n pas ladan ou. En kantite 
nou in pas ladan. Mwan mon'n pas 
ladan Mr Speaker mon ti pe travay. 

Mon ti al en rally Lopozisyon Mr 
Speaker, son Lendi ler mon tourn 

travay, ti dir mwan koumsa mon 
pour bezwen arete Mr Speaker.  

Akoz mon pa sipoze annan 

okenn afilyasyon politik Mr Speaker. 
En kantite nou. Onorab Bastienne, 

in akont son listwar, son parkour, 
Onorab Waven William zot ti le fer li 
pas par lafnet Mr Speaker, akoz i zis 

i pa ti dakor avek enn de zot bann 
prensip Mr Speaker. La ozordi Mr 
Speaker, zot in manz zot ta bannann, 

zot vant in plen Mr Speaker, la 
prezan zot le anvoy lapo lo nou. 

Mr Speaker, ozordi zanmen 
dan listwar nou pei, nou pe vwar sa 
kalite enklizivite, parey nou annan 

ozordi Mr Speaker. Zanmen Mr 

Speaker nou pour vwar sa kalite 
enklisivite ki nou pe vwar dan nou 

pei ozordi kot tou dimoun i ganny en 
loportinite.  

Bann pos i ganny advertise Mr 
Speaker. Kot i pa ou lapartenans 
politik ki determinen ki pozisyon ou 

gannyen dan Gouvernman.  
E zot konn sa tre byen Mr 

Speaker. Senpleman ki pe arive la Mr 
Speaker, zot le gat en bon Mosyon 
ki'n vin devan sa Lasanble Nasyonal 

pour fer bann politik bon marse Mr 
Speaker.  

Akoz sa Mr Speaker, sa i en 

lakrwa ki zot in toultan anmennen. 
Lakrwa diskriminasyon. Parti Lepep 

i sinonim avek diskriminasyon e 
viktimizasyon.  E i difisil Mr Speaker 
pour tir sa dan zot. E mwan mon 

krwar Mr Speaker poudir letap kot 
nou arive dan nou pei la, nou bezwen 

bouz pli devan. 
 Nou bezwen bouz pli devan 

mon krwar wi, nou bezwen donn 

loportinite tou dimoun, irelevan ki 
zot oriyantasyon seksyel, irelevan ki 
zot larelizyon, irelevan ki zot 

desandans ki zot etnisite; irelevan Mr 
Speaker parey mon'n dir zot 

lapartenans politik, zot krwayans. Si 
zot ateis, si zot katolik, si zot 
anglikann si zot nwanr, si zot blan, 

nenport ki kouler Mr Speaker, ozordi 
dan en Sesel kot nou bezwen donn 
loportinite tou dimoun parey.  

E mon priye Mr Speaker. E sa 
i mon rev ki mon pa zanmen ankor 

dan listwar Sesel nou retourn en 
zour, kot si en parti politik i vin o 
pouvwar Mr Speaker, kot i viktimiz 

ser nou bann frer ek ser ankor parey 
nou'n war dan nou listwar. Me 

selman mon krwar Seselwa i ase 
matir, ki zanmen zot pour les en 

keksoz koumsa arive ankor dan nou 
pei.  

Avek sa de mo mon dir ou 
mersi Mr Speaker.  

 
MR SPEAKER 
Mersi. Mersi Onorab Pillay. Ou 

annan laparol.  
 
HON SEBASTIEN PILLAY  

Mersi Mr Speaker. Bonn apre midi 
tou dimoun ki pe swiv Lasanble. I fer 

mwan en plezir pour mwan fer mon 
lentervansyon lo sa Mosyon ki devan 
nou.  

 Premyerman ,mon le komanse 
par met lo rikord Mr Speaker, ki si 

annan en keksoz ki zanmen in deza 
ariv mwan oubyen okenn Manm US 
ki fer blitz. Se okenn dimoun desir 

papye oubyen fer nou sorti devan zot 
laport.  

 Sa i en keksoz ki ou kapab met 
lo rikord. Akoz… 
 

MR SPEAKER 
Silvouple. 

 
HON SEBASTIEN PILLAY  
…si i annan en Manm  sa Lasanble 

ki koz plis lalang e mansonz, mon 
pour met devan ou Mr Speaker e 
menm vyol privilez Lasanble, se 

Onorab Woodcock akoz atraver li, la 
an se moman…  

 
MR SPEAKER 
Onorab. Onorab. Mon'n deza dir, 

mon'n deza dir nou pa pe akiz 
kanmarad lalang ek mansonz. Mon 

pe dir li ankor, mon pe dir li ankor 
pour ou swiv sa konsey. Mersi.  
 

HON SEBASTIEN PILLAY  
Mersi Mr Speaker. Atraver ou Mr 
Speaker Onorab Woodcock semenn 

pase, ti en statement ki bann 
travayer kot Cargo ek Air Seychelles 
in ganny 50poursan logmantasyon 
saler.  

 En keksoz ki pa korek, i pa vre 
e ki'n fer bann travayer … 
 

MR SPEAKER 
Ok. Hold on. Point of order Onorab 

Woodcock. 
 

HON WAVEL WOODCOCK 
Point of order Mr Speaker.  
 

MR SPEAKER 
Wi. Ki ou point of order?  

 
HON WAVEL WOODCOCK 
Mon ti fer kler poudir i annan bann 

dimoun ki - ogmantasyon, i annan ki 
travay kot Air Seychelles Mr Speaker. 

Mon'n koz lo loader, controller, air  
traffic controller. 

 Bann dimoun ki'n travay avek 

ground handling ki ganny 
logmantasyon up to 50percent. I 

annan ki'n ganny en pti pe plis ki sa 
tou lo zot basic salary ki ti vreman ba 

Mr Speaker.  
 Sa ki mon'n dir mon pa'n 
spesifye –  

 
MR SPEAKER 

Mersi. Mersi alor ou pe koriz en 
misapprehension, en statement ki 
Onorab Pillay in fer. Onorab Pillay ou 

kapab kontinyen avek ou diskour.  
 

HON SEBASTIEN PILLAY  
Mersi. Si sa pti legzanp i kapab ilistre 
pour pep Seselwa ki pe swiv nou, ki 

mannyer latolerans i ganny pratike 
dan Lasanble i ava montre zot alors 

ki mannyer i ganny fer.  

 Menm keksoz ki'n arive taler 
mon'n demann ou laparol, ou'n refize 

donn mwan, mon'n bezwen kriye 
pour demann ou. Menm ler mon 

fanmir ki pa sipoze size en deba, in 
ganny trennen dan labou, ou'n les 
pase.  

 Me la deswit ou kapab vini 
pour donn li laparol pour eksplik son 
lekor. Sa i montre nivi tolerans 

enklizivite ki ou le annan dan 
Lasanble.  

Sa pti legzanp i ilistre sa. Be 
bann travayer Cargo Air Seychelles in 
tann byen. E si i anna strike kot 

Cargo Air Seychelles ti pour gras a 
Onorab Woodcock. Mon met sa lo 

rikord avek ou e fer kler avek ou akoz 
i lalang, i en mansonzer.  

Mr Speaker, dezyenm keksoz 
mon le met lo rikord se ki ..   

 

MR SPEAKER 
Onorab. Ou pe - konmsi inyor sa ki 
mon'n dir ou konpletman. Mon'n dir 

mon pa oule bann Manm akiz 
kanmarad enn lot lalang, mansonz. 

Mon'n dir ou e still ou'n fer li.  
 Prezan si mon pran en aksyon 
lo la, ou pour dir mwan mon pa 

toleran ? Silvouple mon demann ou 
swiv mon konsey. Mersi.  

 
HON SEBASTIEN PILLAY  
Mersi Mr Speaker. Si i annan en 

lenstans dan nou pei kot nou pe viv 
en peryod ki i pa toleran e i tre difisil 

pour fer pase ou pwennvi se an se 
moman kot nou pe viv la.  
 Par egzanp Mr Speaker, 

resaman mon'n aprann ki enn mon 
bann ansyen etidyan ki ti en gran 
siporter LDS  Mr Aaron Bonnelame, 

in ganny problenm dan son travay 
akoz zisteman in sanz son 

lapartenans politik or something like 
that to that effect. 
 E pour mwan i montre ou Mr 
Speaker ki konmela dan 

Gouvernman swa ou avek 
Gouvernman, swa ou kont 
Gouvernman, ou pa kapab dan 

milye.  
 E se pour sa rezon ki mon fer - 

mon fer mon lentervansyon dan sa 
fason. Akoz pour nou montre e ilistre 
sityasyon, vre sityasyon dan nou pei 

ozordi.  
Mr Speaker, mon pas devan 

lakour tou dimoun, tou le Sanmdi sa 

Sanmdi ti napa blitz nasyonal.  Mon 
ti pe pas devan bann lakour bann 

dimoun, Au Cap. E bann dimoun Au 
Cap in kler, in fer li tre kler ki next 
eleksyon zot pa pour kapab vot ankor 

en kandida LDS. Akoz zisteman napa 
reprezantasyon, napa tolerans e 

napa enklisivite dan lafason ki LDS 
pe travay. 

Zot pa pe ganny gete, e napa 
personn ki pe travay dan zot lentere 
dan sa pei ozordi. Sa zot in fer kler 

Mr Speaker. E en keksoz ki mon le 
met devan Onorab, malgre mon'n 
tann li koz lo en enklisivite, mon'n 

tann li koz lo tolerans, si i annan en 
keksoz ki montre poudir son 

Gouvernman napa tolerans, se sa 
nouvo lamannman dan Penal Code, 
ki pe ganny fer. Ki zisteman, le fer ki 
en dimoun ki pour kritik sa 
Gouvernman at the end of the day Mr 

Speaker… 
 

MR SPEAKER 
Wi. En moman. Wi mon krwar i 
annan en keksoz dan Standing 
Order, ki ou pa antisip deba lo en Bill 
– lo en soz. So - 
 

HON SEBASTIEN PILLAY  
Mr Speaker, the Bill has not been 
placed on the Order Paper. So 
therefore, si LDS pe dir ek mwan 

poudir Bill in gazete akoz LDS pe per 
pour met sa Bill devan Lasanble?  

 Se sa ki pe arive Mr Speaker. E 
se sa ki tou dimoun i bezwen konnen. 
Akoz zot konnen poudir sa Bill pour 

en defet politik pour LDS.  
 E la zot pe zwe tou bann kalite 

teknikalite, pour anpes mwan koz lo 
en realite ki zot Prezidan menm in 

koz lo la. E sa se ki malgre tou keksoz 
i anba kontrol, ki Prezidan i ler fer li 
i le kontrol sa ki dimoun i dir.  

 I le kontrol sa ki dimoun i fer, i 
le kontrole kot dimoun i ale, kot ou 
manze. Alors i napa latolerans e napa 

nanryen ki anba kontrol dan nou pei 
Mr Speaker.   

 Mr Speaker, tolerans, 
enklisivite i mars avek laverite. Ler 
ou vin devan ou dir ek mwan poudir 

tou dimoun Cascade in ganny asiste. 
Me son landmen Red Cross pe fer 

interview pe montre ki mannyer zot 
lofis i delapide. E pa ankor ganny 

asiste ditou, nanryen pa ankor ganny 
fer. I pa montre laverite. Alor ou pa 
kapab koz lo tolerans, ou pa kapab 

koz lo enklisivite.  
 Mr Speaker, si en zenn i vin fer 
en MC dan en aktivite US. E ou rod 

fason pour blok son course, i pa 
montre latolerans, i pa montre 

enklisivite.   
Se sa larealite nou pei. E 

malgre avek tou respe ki mon annan 
pour ou, sa dimoun ki ansarz LDS e 
son parti dan Lasanble pa le tande, 

mon pour kontinyen dir. 
 Mon pour kontinyen dir akoz 

tou sa ki mon pe dir i an konformite 

ek nou Standing Order, par mwan ki 
pe kas nou Standing Order.  

Mon pa ti ankor ni menm koze 
ozordi lazournen, latak in ganny fer 

a mon egar. I byen mon en politisyen, 
mon pran sa latak parey tou 
politisyen i pran i normal. Me eski zot 

ozordi koman bann politisyen ki ti 
bann gran demokrat, zot kapab pran 

latak ki dimoun i fer anver zot? 
Larepons i senp. Non.  
 Zot per kritik, zot pa le tann 

kritik, e si zot tann kritik dan en 
fason ki zot aksepte zot fer parey zot 

ti fer avek Veronique Adeline. Anmas 
li, met li dan kaso Anse Aux Pins apre 
transport li anler laba Anse Boileau, 

kot personn pa pour war li. Se sa ki 
nou pe koz enklisivite.  

Mr Speaker, Lepep Seselwa in 

bouze pandan sa bann dernyen 
lannen dan en fason enkrwayab. Nou 

ti'n bouze nou.  
Be nou pe fer regresyon lo 

lamazorite lendeks ki nou trouv nou 

lekor. La mon tande ni menm en 
Komite ki annan pour fer avek 

preparasyon SDGs nou napa. Be 
kisisa?  

Tousala pe ganny dir par bann 

eksper dan bann domenn ozordi, e pe 
dir dan gran piblik ki pe arive avek 

nou pei. Akoz latansyon lo 
Gouvernans pa pe ganny mete. Me 
latansyon lo lekstravagans, lo enjoy 

nou lekor se sa ki nou pe fer Mr 
Speaker.  

 E alors i pa drol ki ler mon 
tann Onorab vin ek sa Mosyon. E 
mon konpran son Mosyon. Me 

selman eski son Mosyon pe tous 
problenm kot i été ? 
 Onorab dan son lentervansyon 

in fer en statement kler, kategorik. I 
pe pe koz lo viktimizasyon politik. Me 

selman lamazorite bann Manm ki’n 
koze apre ki'n siport son Mosyon in 

zisteman anmenn sa size ladan.  
Alors nou pour asize nou pa 

pour dir nanryen lo la? Nou pour koz 
pa? Mr Speaker, mon pa swazir pour 
atak personn ki pa kapab reponn son 

lekor dan sa Lasanble.   
E unlike LDS ki swazir pour 

atak Dokter Herminie akoz i pa kapa 
reponn zot, mon dir, wi, sa i en fason 
kapon akoz sa boug pa kapab reponn 

zot dan Lasanble.  
 Al an piblik atak li e i ava 
reponn zot. Swa Ankour, swa dan en 

lot landrwa. Me selman sa ki mon 
konnen, Patrick Herminie pa per, ni 

enn antre zot laba lot kote Mr 
Speaker. I osi neseser pour konpran 
en keksoz Mr Speaker.  

 
MR SPEAKER 

Sorry. Eski – eski ou'n fer referans ek 
mwan la?   Non. Ok. Mersi.  
 

(comments off-mic) 
 

MR SPEAKER 
Order! Silvouple nou a gard en pe 

lord e nou a termin sa deba. Mersi. 
 
HON SEBASTIEN PILLAY  

Mr Speaker, i annan en keksoz ki pa 
sorti byen lo mwan ler mwan mon 

kontinyelman pe montre, mon 
bezwen replik ek ou, dir ou en 
keksoz. 

 I pa sorti byen ni lo mwan, ni 
lo ou. E mon'n fer kler sa ek ou. 
Malerezman Mr Speaker, nou annan 

en Deputy Speaker ki pa kapab hold 
son parol.  In koze i pa toleran - (les 

mwan koze mon pa'n disturb ou 
mwan).  

 Silvouple si ou annan ou 
problenm ek ou bann blitz ki ou pe 

fer, sa i ou problenm pour ou. Ok pa 
vin gel ek mwan.  

Mr Speaker, lesansyel annan 
en Mosyon koumsa nou bezwen war 
dan bann aksyon ki nou'n pran. Eski 

nou'n onor sa ki nou'n sipoze fer? Ler 
ou retir Konsey for the Disabled, nou 

pa pe ede pour pratik enklisivite.  
 I en dezord Mr Speaker ozordi. 

Si i annan en Minister ki pli an 
dezord, se Minister ki deal ek sa size 
ki devan nou la. Annefe Mr Speaker, 

ozordi as we speak. Menm dan bann 
homes kot bann dimoun aze i ete, 

enklisivite pa ganny pratike e 
tolerans pa ganny pratike.  
 Akoz Mr Speaker? Akoz nou 

annan en Gouvernman ki focus lo 
ekstravagans, e lo enjoy son lekor. 

Napa nanryen ki anba kontrol. Ki 
mannyer ou kapab konnen keksoz i 

anba kontrol ou pa reste Sesel pour 
ase letan pour konnen ki ou pep pe 
santi?  

Nou annan en problenm dan 
nou pei e zot ki pa le realiz sa. E zot 

konnen dimoun i dir zot tou le 
weekend. Me ou konnen ki zot 
problenm zot santi poudir sela fason 

se ki zot kontinyen koz lalang. 
Dimoun lafen dizour i ava krwar.  

Me larealite i devan nou. E nou 
bezwen fer fas avek Mr Speaker. 
Enklisivite pour vin ler nou pare pour 

pratik enklisivite. Pa ler nou zis koz 
lo enklisivite.  

I pa ti nou lentansyon pour 

nou koz dan sa fason me i neseser 
pour nou prouv en pwen. En pwen i 

se ki ler ou anmenn en Mosyon, e i 
pe ganny defann par bann dimoun ki 
deside pour fer bann latak e lans ban 

kalonmni lo lezot dimoun, i neseser 
pour nou reponn sa i nou louvraz.  

Me larealite i devan nou Mr 
Speaker i pa mwan ki pe anmenn en 

Lalwa lo hate speech. Pour fer ki 
dimoun ki kritik Gouvernman, 
finalman i ganny prosekite. Pa mwan 

ki pe fer sa. Se Gouvernman aktyel ki 
pe fer sa.  

 
MR SPEAKER 
10minit Onorab. Mon'n donn ou 2 

minit ekstra pour enteripsyon. 
Terminen silvouple.  
 

HON SEBASTIEN PILLAY  
Mersi Mr Speaker. An konklizyon. An 

konklizyon larealite devan nou e 
semen devan Sesel i senp. Si nou le 
enklisivite fodre dimoun i komans 

realize poudir zot, zot bezwen 
partisip plis dan politik zot pei.  

 Mr Speaker, mon pour fini lo 
sa note. Yer menm mon'n ganny en 
mesaz sorti kot en dimoun ki ti 

attend en miting piblik Saint Louis. 
Kot aparaman Minis Ferarri e MNA 

dan sa Lasanble in almost fer 
agresyon ek sa dimoun. Ok.  
 Zot le koz lo fanmir dimoun. 
Mon pa pe al koz lo fanmir ni Minis 
mwan. Mon pour koz lo sa de dimoun 

dan sa miting.  
Rod ou lenformasyon Onorab - 

Onorab Mr Speaker. Sa dimoun in 
menm dir poudir zot in threatened li. 
Se sa kalite nivo ki nou'n arive avek 

en Gouvernman, ki krwar i kapab fer 
tou a tou moman, san ki i annan en 

konsekans son aksyon.  
Alors Mr Speaker, annou aret 

koz lo enklisivite ler nou pa menm 

konpran meaning sa mo enklisivite.  
Annou aret koz lo tolerans ler 

nou pa pare pour être toleran. Me 

anfen kont Mr Speaker, sa ki pli 
enportan. Kan eski sa Gouvernman 
LDS pour komans koz laverite en kou 
ek sa pep? Mersi Mr Speaker. 

 
 MR SPEAKER 
Mersi Onorab. Onorab Esparon. I le 

moman pour donn ou repons lo 
deba.  

 
HON REGINA ESPARON 
Mersi Mr Speaker. Mr Speaker, dabor 

mon le koriz en fot ki mon ti fer dan 
prezantasyon mon Mosyon, pou 
demann en leskiz parske olye dir 

msye Marco Gerry mon'n dir msye 
Marco Francis. E leskiz pour sa mon 

ti ava kontan koriz sa.  
 Mon le remersi tou Manm ki'n 
pran laparol lo sa Mosyon. Mr 

Speaker, Bondye i kree sak fanm ek 
zonm dan son fason inik. E sakenn 

avek son prop don. An mezir ki nou 
bouz devan, nou bezwen fer lespas 
pour akeyir sa sanzman anver 

modernite.  
 Onorab Arissol, in koz lo sa 
transformasyon. In donn nou 

legzanp kot lontan nou bann dimoun 
aze ti servi taba dan pip e ozordi avek 

en evolisyon nou zenn pe servi vape.  
 In osi koz lo sa responsabilite 
ki parey en two way traffic. E in fer 

resorti lenportans annan balans dan 
gender. I met lanfaz lo sa laspe 

egalite de gendre. Ki en lapse ki pe 
byen ganny obzerve atraver bann 

nominasyon e apwentman ki 
Gouvernman pe fer.  
 Onorab Romain, in koz lo ki 

mannyer i enportan ki nou valoriz 
sak travayer. E souliny sa lenportans 

ki nou kree en lanvironnman kot sa 
travayer i santi konfortab.  

E osi rekomande ki bann 
travayer i organiz plis bann sesyon 

bonding pour agrandi sa lanmitye e 
sipor kanmarad dan bann landrwa 

travay. Onorab Bastienne in koz lo 
lenportans fer sa travayer santi li an 
sekirite.  

E kot nou devret valoriz sa 
travayer, menm sa enn ki annan en 

dezabilite, e menm sa enn ki pe servi 
en wheelchair. E sa i en legzanp ki'n 
site, kot nou vwayaze partou. 

Toultan nou war bann dimoun avek 
dezabilite ki pe menm reprezant zot 

pei menm, si zot dan en wheelchair. 
Zot ganny sa sans e sa i montre 
enklisivite.  

Onorab Samynadin in koz lo sa 
ledikasyon e formasyon ki mars kot a 

kot ek kanmarad. E kot i enportan ki 
dan landrwa travay, pour nou kiltiv 
en kolaborasyon. E kree lespas pour 

bann group minorite e kot kominote, 
kominikasyon e konfidansyalite osi i 
enportan.  

Annan diferan progranm 
mentorships e sesyon counselling 
pour sa enn ki santi li pli feb. E osi 
Minister Lanplwa i devret ankouraz 
bann Minister ek Departman pour 

annan plis progranm 
sansibilizasyon. E adres sa size 

elimin diskriminasyon.  
Onorab Bistoquet in koz lo 

drwa fondamantal ki egziste dan nou 

konstitisyon e osi atraver bann trete 
enternasyonal ki nou sinyen.  

E sa affirmative action ki 
neseser pour adres bann negativite.  
E demann Gouvernman pour adres 

bann rekomandasyon sorti dan sa 
Mosyon.  

Mr Speaker, ozordi Sesel i 
annan li en platform ki rasanble tou 
larelizyon, san kit personn deryer. Sa 

dan li menm i en legzanp sa linite, ki 
osi kapab arive dan en landrwa 

travay san okenn diverzans e 
diskriminasyon.  

Onorab Gabriel, ou'n gat enn 
pti pe sa Mosyon. Malgre ki ou'n 
komans avek en bon quote, “Serving 
a modern democracy”. Me apre ou'n 
deroute e ou'n pri dan en mindset e 

kontinyen reve, ki en zour zot pour 
retourn o pouvwar Mr Speaker. Mon 

pa krwar mwan, en?  
Tan ka Onorab Uranie in 

konpran lespri sa Mosyon. Selman i 

ti le en pe statistic. Onorab zis pour – 
mon annan statistik la - zis pour 

bann grievance ki ganny anrezistre 
zis pour lannen  

2022 i 258,  

2023 - 246 e 
 2024 -120. 

Bann grievance pour 
harassment, mistreatment ek 
viktimizasyon  

2022-17,  
2023-26, e la  

2015 ziske prezan - 2024 i 15. 
Ok?  

Onorab Henrie in fer resorti ki 

nou anvi kree en nouvo zenerasyon, 
dirizan ki pour anmenn sa – ki pour 

annan sa kouraz e kree en lemonn 
meyer ek bann Polisi pli progresiv.  

Onorab Woodcock, in fer sorti 

ki an sa ki konsern Board La Digue 
Mr Speaker, sa ti ganny advertised e 

3 dimoun ti ganny interview. E sa se 
sa Board menm ki ti fer 

rekomandasyon pour Mr Loncey 
Micock avek Board. 

Mr Speaker, i malere ki en bon 

Mosyon in pran sa tournir politik. Me 
mwan mon pa pour desann dan rigol 

ek personn mwan. Zot in koze e 
mon'n ekoute akoz mon annan 

tolerans. Mon pa'n zanmen interject 
letan en dimoun pe koze isi dan 

Lasanble.  
Mon pou dir ki atraver sa 

Mosyon e atraver sa lespri ‘’Sesel 
pour tou son zanfan’’, personn pa 
devret ganny diskriminen, zis akoz i 

annan en dezabilite; personn pa 
devret ganny diskriminen akoz son 

oriyantasyon.  
Personn pa devret ganny met 

akote dan son travay zis akoz son 

fason sanze, oubyen akoz son kouler 
lapo ou son fason konport li.  

Mr Speaker, enklisivite, 

tolerans responsabilite, i bann 
eleman kle ki gid en travayer dan 

nenport ki responsabilite ki ganny 
donnen. I kapab en labourer, i kapab 
en manager, i aplik pour nenport ki 

endividi.  
Mr Speaker avek sa de mo mon 

remet sa Mosyon devan Lasanble 
pour aprouvasyon. Mersi.  
 

MR SPEAKER 
Mersi Onorab. Mon ava apel Manm 

pour vot lo Mosyon ki'n ganny 
prezante par Onorab Esparon. Manm 
ki an faver lev lanmen silvouple ? 

Mersi. Manm ki kont?  
 Lo Mosyon ki Lasanble 
Nasyonal i demann Lasanble 

Nasyonal i demann Gouvernman pou 
asire ki tou landrwa travay i adopte 

en kiltir pli toleran e enkliziv san 
okenn diskriminasyon -  23 Manm   
in vot pour, 0 kont, 9 in abstain. 

Mosyon in aprouve par Lasanble.  
 Bon nou'n ariv a lafen travay 

pour lazournen. Point of order 
Onorab Samynadin?  
 

HON KELLY SAMYNADIN  

Mr Speaker ,mon ti a kontan raise en 
point of order anba 61(d) pour koriz 

en misapprehension. Leader 
Lopozisyon dan son lentervansyon in 

dir poudir LDS, in blok en zenn pour 
son labours. Konmsi sa zenn pa pour 

al son labours. Wi, ki ti fer MC dan 
zot laniverser 60 an. 
 Zis pour note se ki sa menm sa 

zenn ki ti fer MC dan zot parti 60 an, 
sanmenm sa zenn ki ti fer MC dan 

Lafet Nasyonal Francais le 14 Zilyet 
Cap Lazare.  

E li Leader Lopozisyon i ti la sa 
zour, kot dan son lentervansyon 

L'Ambassadrice Français ti fer 
mansyon ki i annan 2 zenn, ki pour 
pe kit pei lafen Out si mon pa tronpe. 

E in nonm sa 2 zenn. E napa okenn 
zenn ki pe al course ki ti fer MC dan 

zot Konvansyon, dan zot Kongre ki'n 
ganny bloke okenn course Mr 
Speaker. pa egziste sa. Mersi.  

 
MR SPEAKER 

Byen. Mon'n ekout point of order 
Onorab Samynadin. Son pwen in 

ganny note. Malerezman mon pa 
kapab rule lo la akoz mon pa okouran 
sa ka.  

Me Onorab Samynadin in fer 
son pwen. Mersi. Nou ava adjourn 
ziska 9 er bomaten demen.  
 

(ADJOURNMENT) 

